
МАМАКАЕВ I А Р Б И 1 ~

1арби Шамсудинович Мамакаев 1917-чу шарахь вина Нохч- 
Г1алг1айн республикан Надтеречни районан Лаха-Неврехь, ахархо-  
чун доьзалехь. 1арбин дена оьрсийн мотт хаар а, Грознехь оьрсий 
доттаг1ий хилар а — оьрсийн литература йовзарехь ч1ог1а пайде 
хиллера хинволчу поэтана. Цо дукха йоьшура, шен доьзалехь йий- 
ца а юьйцура ша ешнарг. 1919— 1920-чуй шерашкахь Нохчичохь 
Советан 1едал д1ах1отторехьа беш т1емаш бара. Оццу шерашкахь 
1арбин дас, партизански отряде>хь куьйгалла а деш, Теркйистехь 
Советан 1едал д1ах1отторехьа, революцина дуьхьалболчаьрца луьра 
къийсам латтабо.

Х1етахь жима хилла волчу 1арбин даг чохь, гергарчара шена 
дийцарца, шен ден б1аьхаллин сурт дисна хиллера. Д ас  кест-кеста 
олуш долу «халкъан маршонехьа къийсам латтабе» дешнаш а, 
халкъехь безам хиларан хьокъехь дина долу весет а диц ца дел- 
лера 1арбина. Воккха хиллачул т1аьхьа — 1939-чу шарахь язйин- 
чу, «Ден коша т1ехь» стихотворенехь 1арбис дагалоцу дас дина ве­
сет:

... Ма войла де  доьхча воха к1ант,
Ма ваха шен некъах лесташ верг,
Ма войла мостаг1 ца кагва кГант,
Ма ваха халкъана ямарт верг!

1940-чу шарахь арайолу цуьнан стихийн хьалхара сборник —  
«Теркан тулг1е». Оцу сборника т1ехь къаьсттина билгалйовлуш ю 
произведенеш: поэма «Аслаг1ий, Селехьаттий», стихотворенеш  
«Вайн некъ», «Доттаг1 г1аролехь», «Кавказан к1ант», «БГаьстенан 
юьххьехь», «Доттаг1чуьнга», кхиерш а.

Оццу хенахь арайолу цуьнан «Винчу юьртахь» ц1е йолу по­
весть а, дешархошна ч1ог1а хазахеташ йолу.

1арби Мамакаевн цхьацца йолу произведенеш оьрсийн матте 
яьхна а, московский, меттигерчуй изданешкахь зорба тоьхна а ю.

1 «Нохчийн советски литературан истории очеркаш», 164— 188 
аг!онаш, 1961.

Оьрсийн маттахь цуьнан стихаш зорба туьйхира (Москвехь) 
«Халкъийн доттаг1алла», «Ц1ен седа» журнал ашкахь, меттигерчу 
зорбанехь оьрсийн маттахь арахийцира сборникашкахь: «Нохч- 
Г1алг1айн поэташ» (1939-г1а ш о), «Нохч-Г1алг1айн лирика» (1941 -г1 а 
ш о), «Органан тулг1енаш» (1957-rIa шо). 1941-чу шарера 
1942-г1а шо чекхдаллалц Нохч-Г1алг1айн пачхьалкхан драматиче­
ски театро х1иттийра цуьнан пьесаш «Оьг1азалла» а, «Разведка»  
а. 1940-чу шарера 1942-г1а шо чекхдаллалц 1арби Мамакаев Нохч- 
П ал Н ай н  яздархойн союзан правленехь ответсекретаран болх беш 
вара.

1арби Мамакаев 1957-чу шарахь Грозный Н ала схьаварца юха 
творчески болх бан а волало, стихийн керла сборник арахеца кеч 
а йо. 1957-чу шарахь Нохч-ГГалНайн АССР-н яздархойн союзехь  
консультант вара иза. Оцу муьрехь цо доккха г1о до  къоначу, яз- 
да буьйлалуш болчу поэташна а, яздархошна а. X. Эдилов, 3. Му- 
талибов, А. Айдамиров, В. Гойтемиров, Окуев, уьш санна болу  
дуккха а кхиболу къона поэташ, цхьадолчунна 1арби Мамакаевн 
литературни г1оьнца кхиъна.

1арби Мамакаевн дахар а, цуьнан литературни болх а упгаре 
а цуьнан творчески ницкъаш алсамбовлучу хенахь сецира: 1958-чу 
шеран 26-чу августехь иза хеназа кхелхира, шу марша.

Поэт кхелхинчул т1аьхьа, 1958-чу шарахь араелира цуьнан 
стихотворенийн, поэмийн «Теркан тог1и» ц1е йолу йоккха сборник. 
Ц у юкъа яхана авторан цхьаццайолу шира, цо т1аьххьарчу хенахь  
юхатоеш кечйина йолу произведенеш.

Советски эпохой, социалистически д1ах!оттамой кхиийна поэт 
ву 1арби Мамакаев. Сийлахьчу Октябро шена ирс а, парг1ато а 
яларна шен дахар чекхдаллалц баркалла аларца кхайкхабо цо со ­
циалистически Даймахке болу безам.

Денош в айн сир л а ду,
Къинхьегам кхехкаш,
Иштта ю буьйсанаш,
Беркатца техкаш,
Езарна парг1ато 
Ц1иэн байракх уьйуш,
В айн дайш а даьккхина 
Ирс ду  совдуьйлуш.

Исбаьхьаллин аг1онгахьара цу хенара цхьайолу стихотворенеш  
ледара хиллехь а, амма церан идея нийса хуьлура.

Поэтан ерриге а литературни кхолларалла шина муьре екъа тар- 
ло. Хьалхара мур — 1936— 1946 шо; шолг1а мур — 1947— 1958 шо. 
Ала дезаш д у  поэтан хьалхарчу муьрехь цуьнан литературни кхол­
ларалла цхьа к1еззиг ледаро хилар. Иза х1етахь хилла валаза поэт 
вара — цуьнан оцу хенахь шен кхочушхилла яьлла йолу стиль а, 
кхиъна-д1ах1оьттина говзалла а яиара.

Амма, т1аьхь-т1аьхьа поэт, халкъан иллийн форманашший, ца- 
рах тардаршший д1а а тосий, С. Бадуевххий, М. Мамакаевххий,
Н. Музаевххий 1ама волало.

Цунна къаьсттана дукхаезара А. С. Пушкинан, М. Ю. Л ермон­
товы, Л. Н. Толстойн, Н. В. Гоголан, И. С. Тургеневы произведе-

неш. Иза сихонца 1ама волало оьрсийн советски яздархойн литера-  
турни говзаллех.

«Вайн некъ» аьлла, поэте Яндиевга язйинчу стихотворенн т1ехь 
1арбис боху:

Ахь, ас а язйийр ю
вайн некъан стихаш,

Лермонтов я Пушкин 
вац .вайша, хьаша.

Делахь а, Даймехкан  
тахналлех яздеш  

Ире, серло кхолларехь  
т1аьхьешна вешан,

Нах — х1умма а цахилларш — 
дергенга кхачош  

Еанчу заманан
ши теш ву вайша.

Поэта ша шена критика ярца боху: «Лермонтов я Пушкин вац 
вайша, хьаша». Клаосикийн произведенеш 1аморехь иза дукхазза  
юхавоьрзу царна т1е, лаккхарчу исбаьхьаллин говзаллин ницкъ 
цаьргара эца г1ерташ. Цунна къаьсттина хазахетара классикаша  
Кавказан халкъийн дахар а, хьал-де а гайтар.

Мамакаев 1арбис дукхэ-дукха дика дакъалоцура нохчийн худо-  
жественни прозехь а. Цуьнан «Винчу юьрта» ц1е йолу повесть 
Терски областехь оьрсийн, нохчийн халкъаша Деникинан к1айчу эс- 
карийн отрядашна дуьхьал латтийна партизански къийсам буьй- 
цуш ю.

Повестан коьрта чулацам — иза Айдамиран, Ларкин доттаг1ал-  
лехула оьрсийн, нохчийн къинхьегаман халкъийн вовшашца болу  
безам, доттаНалла гайтар, цара к1айчу г1алг1азкхашна дуьхьал  
латтийна къийсам гайтар ду. Автора гойту и ши турпалхо шайн 
халкъашна к1орггера муьт1ахь а, тешаме а хилар, Даймахке болу  
патриотически безам.

I. Мамакаевн мотт а, исбаьхьаллин г1ирсаш а лаккхарчу т1ег1ан 
т1ехь бу. Цуьнан произведенеш еша атта а, къаьсташ а ю, кхеташ  
а, къеггина а хиларна, церан чулацам заманан боларах хьаьрчина 
хиларна, автор социалистически реализман новкъахула схьавеъна.

Авторан произведенешкахь васташ, сурташ поэтически ду. Уьш 
ешархочунна хьалха ц1еххьана гучудовлу: «Аренашкахь ялтийн 
х1орд, тулг1ешца техка]», «Теркан куьзгана чохь маьлхан сурт ле- 
па», «Тог1и чохь сийна бай, ховха мотт санна», «Ц1ий ловзу б1аьсте- 
нан малх санна».

1. Мамакаевс керла поэтически приемаш яьхна. И за  юкъаволу  
нохчийн поэзин говзанча хуьлий. Цо пайдаоьцу керлачу рифмех:

Валар а ма хуьлда  
Беш дагахьбаллам.
Ac. язъе стих хуьлда  
Беш ирсан т1алам,
Шуьца бакъ барт бу сан,
Сан кхоллам,
1алам

(„Кавказан лат т аи).

Шеко йоцуш ду — I. Мамакаев поэтически исбаьхьаллехь, хал- 
къан маттаца уьйр хиларехь, къинхьегаман адамийн даг чохь хьа- 
нал дерг серладаккхуш, вайн советски Даймехкан ирсе некъ гов- 
эачу дашца халкъана бовзуьйтуш, вайн къоман тоьлашхачу поэ- 
тех хилла хилар а, цуьнан исбаьхьчу кхоллараллин сий халкъан 
даг чуьра дужург ца хилар а.



ТЕРК
t

• *

Баш лекхачу цу лаьмнех хьо охьадолу,
JIaxa мел дели хьан дилха сов дал у,
Лам т1ера т1улгашца хьо хьерчаш дуссу,
Цу т1улгех детталуш, хьо барзах yrly.

Ламанан басешкахь хьо чехка дог1у,
Аренга мел дели хьан болар г1елло,
Ареннa xiapiiii тосуш хьо кхерсташ дог1у,
Цу курчу боларахь хьо сетташ лела.

Лакхахь лам бешча, хьо дестий ма дог1у,
Лам rlepa хГорда т1е кхаччалц xiapm дузу,
Аренан чам оьций, хьо х1ордах дулу.
Каспийски х1ордо хьо дезаш т1еоьцу.

Айхьа гола тухучохь ир буруш хьийзош,
Хьайн хюршан ду бердах тулгГенаш етташ,
Хьайн турпал ницкъаца ,и бердаш херцош,
Хьайн б1аьра хьаьжча, ахь б1агор бу хьийзош.

Масийтта б1е шо ду хьо иштта оьхуш,
Цхьа хан яра хьалхоша хьо мерза муьйлуш, 
Къинхьегаман шуьйра халкъ цара къиза хьийзош, 
Къинхьегаман тобанна ,хьо къаьхьа ми'йлош.

Нохч-|Г1алг1а1йн дика 1к1ентий хыуна т1е буьссуш, 
Шайн салам хьоьга лой, хьол дехьа буьйлуш.

Къехошна х1онц лоьхуш, инарлех леташ,
Цхьа зама д1аихир-а цара 1азап хьоьгуш,-

Компартис куьйгал деш, нийса некъ гойтуш, 
Белхалой, ахархой щхьабарт беш гГовттуш, 
Октябран ц1е кхарстош, мостагГий багош, 
Халкъо толам баьккхир, кхоллам шайга лоцуш.

Х1инца хьо парг1атехь ду мерза муьйлуш, 
Саветан халкъана хьо хаза ду дог1уш, 
Колхозийн ялташна хьоналла латтош,
Шуьйра Терк хьо дог1у сан махкахь доьлуш.

Хьайн дато тулг1енаш бердеха етташ, 
Къахьоьгучу халкъана мерза кад мийлош,
Хьо охьа мел дог1у, xlap дуьне дозуш 
МостагГчо къурд бийр бац, хьох юийра Табош!

Б1АЬСТЕНАН /УЬЙРЕ

Буьйсанан набарха йолий,
Сирла б1аьрг дуьнен чу боьллий, 
Сахуьлий т1екхочу г1оттий,
Эсалчу б1аьстенан 1уьйре.
Стиглахь малхбалехьа серло 
Морхийн бос дашо беш кхерста, 
Баххьашца къегачу малхо 
31аьнаршца бода д1атотту.
Ц1ен зезаг гарманан арахь 
Бай кхолуш т1амарца rlorry,
Тхи къегаш баьццарчу бай тТехь, 
Кегийра седарчий х1уьтту.
Олхазарш бошмашкахь ловзуш 
Дуткъачу гаьннаш т1ехь дека, 
Юткъачу шакаршца эшарш 
Цар, дилхан дог хьоьстуш, лоькху. 
Хазчу кху дахаро хьостий,
Влипмерза .маршалла хоттий,
— Ду шуьга сан маршал, — олий, 
Вайна йоьлуш йог1у Гуьйрий.
Кху бешахь кийра ас буззалц 
Дайн х1аваъ чуузу 1аббалц,
Лаамна вайн 1алам тоъалц 
Та,м беш ду, «х1ай ирс я1-кх», аллалц. 
Сецна ахь ладоьг1ча кхузахь 
Б1аьстенан аз хеза исбаьхь, 
Хьайбанаш бада т1ехь 1оьхуш, 
Хершнаш чохь 1овраш ю екаш.



EIAbCTE, BIAbCTE
(Кегийчу берийн илли)

Б1аьсте, б1аьсте 
Еъна кхечи,
Вайна б1аьсте 
Хаза къеги. 
Дешархой, гуллол 
Баьццарчу бай т1е, 
Вай юкъахь хьуллол 
Заза хазчу бай т1е.

Б1аьсте, б1аьсте, 
Дакъала хыо,
Мерза б1аьсте, 
Марша я хьо. 
Б1аьстенц'а хьеши — 
Олхазарш кхечи, 
Баннаш деш, 1вешан 
Пулкх гойтур деци.

Деша дахчи 
Доьший дот1уш,
Бай т1е девлчи 
Бацлахь ловзуш, 
Юткъачу гТожца 
Горга гал лоьллуш, 
Вай б1аьсте хьоьсту 
Цо вай а хьоьстуит.

1936

Д О Т Т А П Ч У Ь Н Г  А
(И. Ведзижевга)

Вайн дайша буьйсанаш 
Деношца хьийцина, 

Емалчу заман чохь
Хийла 1азап хьегна,

Дин—доттагЬ т©п->ва ш а 
Ларалуш к1енташна 

Зоьрталчу алоно
Вайн бакъо лехна. 

Ижонна акхарой
Санна т1ег1иртина. 

Жандармаш багорца 
Ирсан малх кхетта 

Езарца вайн идей
Иог1учу т1аьхьешна 

Вайн хеначулла а 
Алсам ирс лехна. 

Иттаннаш миллион
Халжъашца .хГоьттина, 

Доттаг1, хьой, сой а ву 
Ши буьртиг санна,

Россия Компартис
Дукъ мГелхьара яьккхина 

Ирс хилла де даздеш,
Ткъе шиъ лю кхаьч/на! 

Сой, хьой а дег1ан ц1ий 
Ца кхоош партина, 

Езарца и, дерриг 
Вахарца цунна,

Гой, декхарийлахь ,ву 
Ваьшкарчу ирсана 

Аларца баркалла,
Цуьн иекъ баи денна!

1936



Ц1ИЭН СЕДА

Хьоьга хьоьжуш самукъдолуш, 
Хьох даккхийдеш тхо ду дехаш, 
Хьан дашо нур исбаьхьа догуш, 
Сирла б1аьргаш тхан ду доьлуш.

Стиглар седа генна къегаш, 
Хьайчух серло яд до йоккхуш, 
Амма сийлахь ало кхерсташ,
Ц1иэн седа хьо-м бу нур лепош.

Маьлхан санна, з1аьнарш,
1аьржа 1аннаш къего кхийдош, 
Дерриг дуьне хьайга хьежош, 
Шиэн седа, хьо кура бу гуш.

Хьол сов сирла седа кхин бац, 
Къинхьегамхойн хьо аьтто бу, 
Хьол хьомсара халкъан цхьа дац. 
Ц1ий муьйлуш хьан мостаг1ий бу.

Ахь кхиийна, ахь кхетийна,
Хьо къетабан хьан доьзал бу, 
Нагахь г1ортахь, хьан ц1е яйа, 
Хьан мостагГий х1аллакьхир бу.

Халкъо сий дар хьох хедар дац, 
Кхуьуш хьо бу ирсе хилла,
Хьан йоккха ц1е СССР ец,
Долахой хьан декъал хуьлда!

1938

I

РУСТ AM АН ИЛЛИ
(„Хьаж-Мурд, пьеси mle)

Ас деган сайн илли 
Ду декор хиланне 
Сан аз, хьо дека,
Ала илли,
Малхе хьо кхайкха.

Сох кхаьрдар куранаш,
Бац кхаьрдар «ъахьоьгуршГ 
Ас иллеш доху,
Вац нах бацош,
Сайн сан а некъ бу.

Кху дерриг дуьнен чохь 
Бу къегар маьрша малх! 
Ирс т1аккха хир ду 
Хьерчаш халкъах,
1азап д1адер ду.

1939

ХЬАЬЖА-НА СЕРДИ НА Н 
ИЛЛИ

(Пьеси mle)

Со ницкъ кхочуш велхьара 
1азап дГадаккха,
Ма iBOKKxa виэр вара со 
Халкъера ирс гуш.
Делара, хьо ва дуьне, 
Цхьабосса массарна, —
Ирс, безам, хелхаршший 
Малхехь луш халкъана.

Къахьегарций бен ирс хилац, 
Дагер безам бен мерза бац. 
Халкъе безам боккха бу, — 
Цунна везарг ирсе ву.

Цхьа зама ftorlyp ю 
Дерриг а халкъаш 
Ирс долчу доьзалехь 
Дехаш, ткъа х1инца 
Къахьоьгуш мел волчун 
Маршонехь къуьйсуш, —
И сийлахь некъ бийриг 
Ву уггар ирс долуш.

1939

ахь a h  а йот
Дайн дегочу г1ашна юккъех 
Цкъацкъа стиглара седа го, 
Нах ма lappa вайша 1ашшехь, 
Хьо цхьа экам къийлало.

Иэхь ма хета, хазчу бешахь 
1ийча х1ун ду ©айша цхьа? 
Иштта оьзда хиъна 1ечохь 
Даго дерриг дуьйцу схьа.

Ахь, са санна, (веза боху,
Оуна до гг ах еза хьо.
Вайша ирсан новкъа дог1у, 
Воккхаве кху бешах со.

Къона хан, хьан б1аьргаш, зама, 
Седарчий, хи, беттаса,
Елар хьо. дог дийлар т1ома, — 
Безамах чам кхетта сан!

1аржъелчу басешкахь наггахь 
КГайдаргаш го геннахь лаккхахь, 
Малх къега, кху мелчу дийнахь 
1аь г1уьтту, к1ур санна, арахь.

Х1инца а дерзинчу гаьн т1ехь 
Алкханчо шок етта буьххьехь,
Бер — зезаг баьццарчу ирзехь 
Ловзуш ду, хазлуш ду малхехь.

Д1о цхьанна-м шен б1аьрга яйна 
Б1аьстено ялийна алкханча,
Вукхо а воккхавеш деъна 
Варшарчу нрзера зезаг.

Малх къега кху хазчу дийнахь,
Дог доьлу, ц1ий ловза дег1ехь,
Сел мерза эшарийн хенахь 
Мел мерза безам бу-кх даг т1ехь.

Еза йо1 санна, т1ееъна,
Марша я, хьо, 'б1аьсте, эсал,
Хьан дийно хьаьстинчу суна 
Долчул а марзло-кх вахар.

Безам берш седарчий а хьегош,
Ахь хьоьсту хьайн ц1енчу г1ашлахь, 
Беркате хьекъаде ялташ,
Хьо даим лаьттачу махкахь.

I А. Мамакаев 17



Ахь кийрахь хьабина безам 
Хийланнийн еовшашка rlyp бу, 
Гергарло ч1аг1даран тешам 
Гурахь дара вовшашна лур бу

1940



ЛАХА-НЕВРЕ
Bopxl шо, нийсса ворх1 шо кхаьчна 
Бер дара-кх со, вай къаьсташ,
Шен хьоме со д1ахьажийна,
Нана йоьлхуш т1аьхьа хьоьжуш.

Раьг1нел дехьахь со цхьа витна,
Вер ас ц1ехьа вухавоьрзуш,
Моьттур х1етахь гуттаренна 
Юьртах, Терках ву къаьсташ.

Езнарг х1етахь жимчохь дуьйна 
Пенах дуьхьал схьах1уьттуш,
Бераш, тог1е, ловзар ханна 
Iийр со вехха ца дицлуш.

Бердан йисте д1ах1оьттина 
Х1инца Терке со хьоьжуш,
ДогГий дага, го б1аьргашна 
Мерза бераллин денош.

4

Вайшиъ дукхаз х1етахь дуьйна 
Гина, хьо ган со вогТуш,
Х1инца а веъна со кхаьчна —
Карий сийлахь хнйцамаш.

Маршалла, маршалла хьоь, сан НевргГ 
Керла духар дуьйхн ахь,
Х1етахь хиллачул а хьоме 
Х1инца безам боьду хьох.

1939

АЙЗА

Б1аьстенца аренгахь 
Сенъелла йог1у, ■ '
Вайн стоьмийн бошмашкахь 
Заздаьлла дог1у,
Зезагашца 
Кхелина вайн дуьне 
Хазделла догГу.

Юткъечу шакаршца 
Олхазарш дека,
Мехкарша тобанца 
Хаза зшарш лоькху,
Суна, Айза,
Эшарийн серлонгахь 
Хьан оза девза.

Калакойн 1аж санна,
Хьан йогу беснеш,
Рег1ан кока санна,
Хьан 1аьржа б1аьргаш 
Хьалхах1уьттуш,
Делакъежа хьуна 
Сан сирла б1аьргаш.

Баьццарчу бай т1ехла 
К1айн полла хьийза,
Хьоь безам сан дагах 
Д1ахьерчаш ловзу,
Хаза, Айза,

Вовшашка вайн бахча 
Безам бу мерза.

Ирс долчу Даймахкахь 
Вай кхуьуш деца,
Вовшашца яхь дуьйлуш 
Вай болх бийр беца,
Иола, Айза,
Хьан безам ницкъ гулбеш 
Сан гТоьнча беца.

Вайн (партии маьлхан нур лепа, 
Вайн махкахь даим бГаьсте ю, 
Балхана куьйгаш каде ду,
Вайн дахар хаза ду,
Вайн халкъ ирс долуш ду,
Ва Айза, вай цхьаьна дехар ду.

ЛАРТИЗАНИИН ИЛЛИ

ДГахьаьжча вайна го 
Хьун луьста ламанаш, 
Охьахьаьжча вайна го 
Бай шера аренаш 
Молханан дохкарлахь — 
ЦГенчу х1оь сатуьйсуш,

ЦГарда даш делхарехь, 
Ц1ен, довха ц1ий 1енош, 
Буьрсачу шерашкахь 
Л етт а п а р ги з а н аш, 
Дагабог1уш сийлаллехь 
Безамаш бу вайна.

Буьйсанах де дина,*
Цу хьаннийн хотешкахь, 
Диэнойх буьйса йина 
Цу лаьмнийн 1аннашкахь 
Дай, дедай бахкийна 
Паччахьо г1айг1анехь.

Масаний к1ант воьжна 
М'аршонан къийса>мехь 
Вайга некъ кховдийна 
Цара шайн толамехь,
Вай церан безамна 
Латтор ду сий дагахь!

1енна ц1ий, хьегна къа 
Стом боцуш дайна дац,

Сийлахь партизанаш 
Хестор а эрна дац. 
Къахьоьгу адамаш 
Харцонца тарлур дац.

Коммунизман з1аьнарш 
Яйъа нидкъ кхочур бац. 
Адамийн ирс дебош 
Толаза вай 1ийр дац, 
Паьхьенийн ирс лоьхуш 
Баьхначийн сий довр дац!

САРАХЬ ТЕРК АН ТОПЕХЬ

Ма хаза ю-кх хьо, шера тог1е,
Хьайн бай т1е цГен зезаг даьлча,
М'а хаза ю-кх хьо, Терка,н г1айре, 
Хьайна т1е баьццара къаж яьлча.

Д1о варшахь къоркхокха бека,
Малх а бу perla т1е лахлуш. 
Мархашлажь кГайн куыйра техка, 
Суьйренца чудерза кечлуш.

КГудалца йо1 хи дан йог1у,
Ша хьепнарг веъний >а хьоьжуш. 
Велкъежаш «Гант дуьхьал вог1у, 
Хьалххе, ша аьндерг а иечдеш.

Уьш савцу. Цара ‘.безам (буьйцу,
Терк доьду иллица 1енаш. 
Д1адевлларш, .хиндерш дара дуьйцу, 
Да’ккхийде уышииъ шайн ирс гуш.

Со а Гийна ду Терзан тог1ехь,
Виц а лой тул!г1еш а хьоьстуш,
Цу тог1ен эсалчу х1онехь 
Мархашца са т1ема дуьйлуш.

Меллаша малх хьулло рег1ахь, 
Б1аьргашна чухьоьжу бодаш. 
ДоттагП Цу суьйренца тог1ехь 
Хьо 1ийний Терке а хьоьжуш?

Ма хаза ю-кх и шера тог1е 
Шен бай т1е ц1ен зезаг даьлча, 
Ма хаза ю-кх и Теркан г1айре 
Шама'р т1е баьццар къаж яьлча

1921 -ЧУ 111 ЕР АН 13-ГIА СЕНТЯБРЬ

XIopa шарахь
Октябран де вай даздеш,

Х1инца марахь
долчу ирсан пусар деш,

Дог1нй дага,
то сан б1аьргаиша сурташ,

Дай мох к парг1атбаккха 
синош мел делларш.

Беш ахь мохо
г1аш а легош шен ц1енкъахь,

Куз а дашо
тесна баржош кху дийнахь,

Ткъа гуьйрено
Хийла хийцам 1аламехь 

Шецца баро
хилларш карладоху дагехь.

Тохар цкъа дхьана
сарахь санна, мархашлахь 

Ю г1арг1улеш
мог1арехь сенчу алайн новкъахь 

Даим йоьлхуш,
цара хьаьнга кхойкху техь?

Я яккхийеш
уьш шайн декъах йоьлу техь?

Масийтта шо
хьалха,гурахь, тахна дадас 

Со шен коьшкал
ваьккхи хьоьжуш тхойша д1аса,



ДогIу дата
алар: '«Гой, д!а г1арг1улеш, 

йоьлху стенга,
гуьйре яй (И-м ша кхайкхош».

Воьлуш, суна
хьоьстуш гилгаш цо дохура,

«Сан к1ант, х1инца
вай дехар ду, — цо олура, — 

Дадас шен хьо
лур 1ву деша. Дац дезар 

Даим т1ом бан,
лардеш вайн ирс ву и 1ийр».

Дошан дарцехь,
таррийн хьаннашкахь лиэттарш, 

Б1аьстенехьа
къуьйсуш т1ам т1ехь охьаэггарш 

Бог1ий дата,
хьегна 1азап шаьш дуьйцуш 

lap и, б1аьрга
хиш а гуллой, ойла еш.

«Къа ду, сан к1ант,
б1аьстен юьххьехь беллачийн, 

Шашах еъна
яц шарг1ато х1инцачийн 

Деза и еза,
ларъя дийнаххьий, бусий. 

Х1инцаъ теза, —
олура дас, — 'бу мостаг^ий».

Т1ом чекхбаьлча,
партис и хе х1оттийна, 

Парг1атонан
бГаьстен юьххьехь дара иза,

Да воккхавеш
дагахь ирсехь вар ваха,

Б1аьрг мел бу гуш
халкъан мостаг1ашца къийса.

Х1етахь хилларш
■хГинца халла ,дагадог1у,

Х1етахь кхеташ
со ца хилла цхьамог1а

И къамелаш
хГинца суета кхеташ ду,

Стенна лелош
хилла герзаш, хууш ду.

Цу сарахь а
бар уьш шортта тхан кет1ахь, 

Уьш — бес-бесар
(бедарш юьйхин хилларш т1ехь. 

И суьйренаш
бен ядар дер парг1атехь,

- Ткъа буьйсанааи
д1акхоьхьур дар къийсамехь.

Бода булуш
да со а эцна чувеар,

Хьоьстуш, левеш
до со на'барх волийтира.

Буьйсан юккъехь,
вон г1ан гин, со самвелир,

Вадар юххехь
да. «Т1ом беш ву», — соь элир.

Ма воддара,
дул хьалха а юьртара 

Дада бандаш
леда вахна хиллера.

«Вайна!.. В и й н а !!!»
Тхан кертахул даьржира, 
Дадига ас мохь элира, 

Кхеравелла.

Дагадог1у, со
кхеравелла вилхина,

Араэккхаш
кех ши барам чубеъна,

«Шамсуд, Юсуп...»
тхайн кертахул даьржина,

Даде кхойкхуш,
со бармаш т1е г1иртина.

Мостаг1чо цу
къаьхьчу буса к!ело йип

Хийла а санна,
сой, Дай ©овшахваьккхинер. 

Ткъе цхьолг1а
шо — деваший, дай вихьнарг! 

Кхойттазлаг1а
буьйса — сентябрехь лайнарг!

Лоьмал майра
Дада наха сун вуьйцур: 

«Шамсуд доища
iBaropx ©уха-м да 1ВОлу!..»

И хьахийча
хийланнан а б1аьрг т1унлор: 

«Иштта еелча
Мух вицло и»... — цар олур./ » . j . *  >

Бешахь мохо
г1аш а легош, шен ц1енкъахь 

Куз а дашо
тесна баржош кху дийнахь, 

Ткъа гуьйрено
хийла хийцам Галамехь 

Шецца баро
хилларш карладох дагехь.

Дада! Дада, халкъан дуьхьа 
Ахь хьайн вахар д1аделла!
Валлалц оццу новкъа ваха 
Ас хьан кош т1ехь дуй биъна! 
Сентябрь, и сентябрь бутт 
Суна »цкъа а бицлур бац!
Хьистин суьйре, вийна ,буьйса 
Даг т1ер цкъа а д1аер яц!

1939



ДЕН КОША TIEXb
Мамакаев Шамсудан,
Юсупан безамана

Цу Тер ко к1еж туьйсу 
Шун кешнаш хьалххахь,
ТулгТис ша схьадуьйцу 
Майрачийн коьртехь 
Хьо вийлар буьрсачу 
Хил дехьа дин т1ехь,
Т1ом кхехкаш хиллачу 
Даханчу шершкахь.

Хьой, Юсуп шалха чурт 
Коьртехь а доллуш 
Ву шераша шарбинчу 
Борза к1ел воллуш.
Мох ц1ийза зкамчу 
Бецан куз технош,
МостагГчо Говжийнчу 
Хьан кхайкхам бекош.

«...Ма войла де доьхча вуху к!ант, 
Mia ваха шен дювкъахь лесташ верг, 
Ма войла мостаг1 ца кагвен к1ант. 
Кху халкъан ирсехьа къуьйсучу 
Кху т1амехь хийла дег1 1овжийна, 
И мостаг1 ата вайн иэгначу 
Цу наха шайн весет кховдийна!_

«...Хьан дел майрачо 
Терк мелла хир дац,
Цкъа вевзаш хиллачо

И вицван гарлац.
Цу дадин, KiIaHT,  варлахь,. 
Сий а ларделахь»...
Бохуш дерг сан лерехь 
Хийлазза декна.

Горерчу школера 
Юьстах а кхуьйсуш, 
Хьомечу Неврера 
Кхерамца лоьллуш,
Вайн махкахь 1ен-веха 
Бакъо а йойъуш 
Паччахьо хьийзорх, хьо 
Кхерра ®ац, Дада.

Хьайн даго хаьржинчу 
Некъах ца къаьсташ, 
Лаьттахь бакъ лехначу 
Къийсамца лаьтташ,
Хьо шен во1 хиллачу 
Халкъан ирс лоьхуш 
Хьан вахарх ас, Дада, 
Дозалла до тахна.

Вайн партис, Лениний 
Нийса некъ гойтуш,
Шун лиэтар, мостаг1ий 
Ц1арцанна морцуш.
Стом боцуш дайна дац, 
Дада, шун г1улкхаш, 
Халкъ хьалха санна дац». 
Ирсе ду адмаш.

Аш майра хьешначу 
Цу лаьтто хеназ 
Хьой, У сий 1 вихьинчу 
Шарахь цхьа декъаз 
Бай хилла тхо дисна 
Мотта тарлора,—
Сой, хьоьца да вийна 
Хьан вешин кГанттий.

Авторан деваша (Юсуп).

Сийлахьчу партис тхо 
Кхиийра кхетош, г
Къона ницкъ хилийта 
Керла заз дебош,X . , * - • '
Мутт даккха 1илманах 
Кховдийра герзаш,
Болх беш вайн даймахкахь 
Даккхийде дегнаш.

•  ■ - V  |
к  ‘

1илла хьо! Дозал до 
Оха хьан вахарх, ■
Колхозо лелайо 
Хьан ц1е, хьо вацарх,
Хьан кГанта стихаш но 
Маршонах, ницкъах,
Партис тхо кхиадо,
Кхачам .бу рицкъах!

Замано лелийна 
Некъаш а далхош,
Сиръелчу мажошна 
Куьйгаш а хьоькхуш,
Дада, вайн учина 
Т1ехь 1еш хьо вевзарш, 
Ладоьг1у ас цаьрга 
Хьох майра 1емаш.

Х1ара-'М стих хир яд сан 
Мел ешшарг хьоьстуш,
Дуй бу xlapa, кош т1ехь хьан 
Ас сайда ч1аг1беш —
Диссалд сайх xlapa дуьне 
Нисса чекхвала,
Партина тешаме,
Халкъан к1ант хилла!

10Ж АЛЛА

Хенал хьалха ахь мае вехьна?
Мае безарш ахь къестийн?
Безамах хьайн т1ам хьарчийна, 
Ахь хийланца йорт кхехьна.

Вар, оваларрий хЬорангахь ду,
Хан цу юкъар мерза ю,
Гожал, хьоьца ас къуьйсуш ду,
Ас а и хан юур ю.

Цхьаццаверг, шен некъ дГахаьдча, 
Ордах кхойкхий, хьох хьаьрча, 
Кхайкхац ас хьоь. Сох а, лиъча, 
Яхьар, хьайн гехь ахь ларча.

Цкъа да ;вожош ахь вуьтур 1вац, 
Цкъа бен-х ахь садоккхур дац,
Ас цундела хьан пусар дац, — 
Дехарх ахь стаг вуьтуш 1вац.

1939

К1ЕНТАШКА

КЬентий! Шерашна тГаьххье шераш! 
Даим хьалха уьдуш ду.
Шен бералла генна шершаш, 
Маосо воккха хуьлуш ву

Къандийр дуй ткъа хено дегнаш 
Вайнаш? Цо уьш къандийр дац! 
Вайн дегнаш ду дехчаш, кхехкаш, 
Хено къанда вайн йиш яц!

Къона мае къанвелла ваьхна 
К1айн кху маьлхан дуьнен т1ехь, 
Амма, к1ентий, вайн т1аьхьешна 
Яц къеналла хир даг т1ехь!

*

Даймохк тоьлла, ницкъ сабаьлла 
Керла шарца бехийла!
К1ентий, шу а гТозадаьлла 
Ирсан малхехь дехийла!

1939

ХЬО ЭСКАРЕ ВОЬДУ

TxoiBca вайн синкъерам бу, 
Кх>ана вай д1аскъаьсташ ду, 
Мохк л арба хьо кхойкхуш ву.— 
Тхан кедаш хьуна т1ер ду.

Тхан доттаг1, вайн эскар ду 
Ирс лардеш. Хьо х1инца ву 
Эскархойх. Тхо хьуьйсур ду, 
Цигахь хьан мел хьуьнар ду..

Дик к1ентий эскарехь бу — 
Церан герз тешаме ду, 
ГГароллехь хьо лаьттар в у — 
Хьан кийрахь майра дог ду.

Оха ц1ахь болх кхехкор б у — 
Теша шу тхох мегар ду, 
Толамца хьо воьрзур ву —
Тхо тхаьш а хьох хьоьгуш ду.

Хьан езарг хьоь хьоьжур ю, 
Цо шен хьох доз а л дийр ду, 
Хьо тоьлла рапорт луш ву 
Аьлча, и йоккхаер ю.

Вайн халкъан хьох тешам бу,. 
И бакъба хьан декхар ду,

Кхана хьо д1а1Воьдуш ву,
Тхан безам хьоьца хир бу.

Къийсамехь кхиъна мохк бу, 
Хьо мехкан патриот ву, 
Кьуоналла вайн ирсе ю — 
Вайн Даймохк ахь ларбийр бу!

Т. ШЕВЧЕНКО

Ирс додуш, г1аддайна 
еолчу ден бенахъ, 

Элан — цу экханан —
г1аж санна, долахь, 

Хьайн доцу жа дажош 
тхов боцчу генахь, 

Бералла хилла хьан
сов къизчу хьолехь.

Кобзаран иллешца
гТийла халкъ далхош, 

Бакъдерг .ахь гайтарна 
хьомечу къоме,

Хьайн сирла ойла, ахь 
кехат т1е ялхош 

Хиларна кхоьссира
хьо Ор ска-г1опе.

Кхоьлинчу стиглано
сингаттам балхош, 

Камерчохь волчу хьан 
къоналла малъеш, 

Генарчу Украине
сатийсар делхош,

Мел г1ело лайна ахь,
дагца ницкъ ларбеш.

Кобзарь, хьо буржалахь 
валлорах кхоьруш,

Паччахье къарваланц, 
д1аваллац велла.

Хьо х1аллаквина да,
амма ахь лоьруш, 

Кхайкхийнчу маршонан 
ишлеш ца делла.

Ахь нажжаз кхайкхийнарш, 
халкъ дацош хилларш, 

Гоголь шайх кхаьрдинарш— 
кхерам бац гарна ,— 

Ивасан къен нана
ша бухахь йийнарш 

Украинехь кхин хир бац 
ивасаг1арна.

Ахь зрна ца хьешна 
хьо овина латта:

Хьан вахар халкъана 
д1аделла хилла.

Иллеш т1ехь харцонца 
къийса дац атта;

Дог ц1енна бакъ деза 
1амий ахь хийла!

Украинан стигли к1ел
кхиъначийн д ад а ,— 

Хьо оха тхайн а да 
лоруш ву хьуна, 

Даймохк бу бертахьчу 
доьзалан нана, 

Маьршачу доьзалехь
хьо вицлац тхуна.

Хьан сурт ас сайн баьрчехь 
кхазадо, Кобзарь!

Хьан иллеш, хьоь безам 
сан даг чохь беха. 

Советан Нохчийчохь
ирсан дай болчара, 

Украинехь санна,
хьан сий дар деха!

Д0ТТАГ1А Г /А РOJIJIEXЬ

Стигал ерриг т1ейоьлхуш ю, 
Буьйса 1аьржа, 1аьржа ю, 
Стигал иэт1аш, лелхаш rlap ю, 
Мюрхаш т1амца лелхаш ю.

Къора етташ, ц1ийзаш мохо 
Аре ирча, ирча йо,
Буьрса тулг1е етташ дарцо 
Керташ, дитташ кегдеш iro.

Иштта буьрса буьйса йолуш 
Сан доттаг1 ву г1аролдеш,
Гонах хьоьжуш, сема ладоьг1уш, 
Вайн дозанехь, и лардеш.

Иштта буьйса доттаг1чунна 
Кхераме яц, хиларна 
Компартис и Даймахкана 
Ха дан майра 1амийна.

ВАЙН НЕКЪ
Дж. Яндиевга

Ярташкахь къеданаш
бац 1адат кхайкхоод, 

Нах а бац пхьоьханахь
шайн (Къоьлла я  л хош, 

Денош ©айн сирла ду,
къинхьегам кхехкаш, 

Иштта ю буьйсанаш, 
беркатца техкаш. 

Езарна парг1ато,
ц1иэн байракх уьйуш, 

Вайн дайша даьккхина 
ирс ду совдуьйлуш.

Дуьненахь хилла бац 
вайчулла сийлахь, 

Жо)вх1аршца биллинчу
кхул кхин некъ ирсехь. 

Ахь, поэт, Махкана,
Партина ала 

Мацхенгахь декъазчу
халкъах баркалла!.. 

Ахь, ас а язйийр ю
вайн некъан стихаш, 

Лермонтов я Пушкин 
вац вайша, хьаша,

Дел ахь а Даймехкан
таханаллехь яздеш, 

Ирс, серло кхолларехь 
т1аьхьешна вешан.

Нах — х1умма а цахилларш- 
дергенга кхачош 

Еанчу заманан
ши теш ву вайша!

ШУЬЙТА

Буьйса ю ни1матах юьзна, 
Набарна д1атийна лаьмнаш, 
Маьлхан жарж т1етесча санна, 
Стигла ю беттан нур лепош.

Цхьа 1аьржа, инзаре аьрриг, 
Цхьацца ерг т1ейог1у буьйса, 
Ганза верг, гича, цецверри-г, 
х<Экханаш» лен довлу буьрса.

Мел башха, башха ду-кх 1алам, 
Шен марахь хьо кхобург, Шуьйта, 
Ткъа муха хьийзар бац ларам 
Башломахь (йол.чу хьан уьйтГа?

Х1ай лаьмнийн,
Хьаннийн бен, Шуьйта,
Ас сий до,
Вуссуш хьан уьйт1а.

1939



1

ЭГОИСТАШ БЕЗАЦ СУНА
. ' ■ ~ • t 

Цамгаро талхийнчу 
Цхьаннах а кхардац со, 
«Кхетаме» 1овдалчу 
Писех а кхера'ц со.
Амма эгоисташ сан 
Даге а лалуш бац —
Шина коган экханаш 
Б1аьргашна ган дезац.

>

 ̂ - * •

Да адам хиллачу 
Массарах цхьабосса 
Вай адам аьллачу 
Ойланах къахета.
Юиллойх, дог 1аьржачу 
Хардангех, дог яьсса 
йолчех — нах лоручу 
П алатах  шу кхета.

Адмашлахь ша тайпа 
Шина коган гезгаш ю, 
Ишттачийн д1ов’ш детта 
Меттанаш — юнаш ю.
Шаьш хестор, нах бехбар, 
Хари — цаьрца доттаг1 ду,
И дерриг цер ц1ийца 
Кхидоцу хьуьнар ду.

Х1ун г1улкх ду цер вайца? 
Хьашт дацар ©ай-м царна! 
Амм шайн дан йиш хилча,

«Пулкх» дийр дара дар вайна: 
Вайн ц1ийх шаьш х1оттийнчу 
1ам чохь шайх куралл еш 
Кеман т1е хевшинчу 
Доьлур дар дер дегнаш.

Вайн мостаг1ий цара 
Чехор бу багаххьа-м,
Мае валарх вайх дарна 
Бен а дац дагаххьа-м.
Дозуш вайх щер х1ун ду.
Вай кхуллуш долчеха? 
«Туьйранаш олу цар, — 
'Паьхьешна ирс лехар!»

Церан ц1е х1ун ю-м со 
Хууш вац. Амма уьш 
Ie-даха новкъарло 
Вайна бу гуттар еш.
Зама! Ахь марцахьа 
Деккъа шайн ирс лоьхурш. 
Ахь гучуьра бахахьа 
1аьржа дот кийрахь дерш!

Сан дог! Хьо дужийла,
Харц дог! Хьо дужийла,
Харц новкъа д1аг1ертахь, 
Хьакъ йоцу сийлалла 
Куьйге ахь лехийтахь.
Сан дог! Ахь 'садоь1у,
Децаш хьайн хал'къана,
Цунна ахь там лоьху,
Кхин некъ бац хьан тахна!

Ле, хила хьаллак шу,
Х1ай даьсса дегнаш дерш, 
Кхаьрдаш ду сан дог шух,
Яхь шун цахиларна.
Сан дог, хьо деттало, 
Къахьоьгуш халкъана, 
Баркалла хир хьуна,
Иштта хьо дахарна!

МАЙН ПАРАДЕ

Дуьло, к1ентий, кху б1аьстенца, 
Майн параде довлий вай, 
Мехкаршцанна даккхийдерда
Ирсан иллеш алий вай.

.

/*
Вайн колонн'ийн байракхийн нур 
Латтий, стиглий лепош ду,
Вайн идейни лаамна буьйр 
Коммунизме кхойкхуш ду.

Митингашкахь дерриг халкъаш 
Тахна шайн ницкъ гойтуш ду, 
Малх а, кхийдош дашо з1аьнарш, 
Вайна белакъежаш <бу.

Хе х1оьттина вайн Майралла,
Вайн ницкъ, Morlapin ч1аг1деш бу, 
Вайна хьал луш ю Таханалла, 
Халкъашца вайн Машар бу.

1940

Къахьегарх 
Стаг кхера эшац,
Цо бен бакъ ирс кховдош дац 
Атто езарг 
Халчух кхерад,
Ирхе йоцуш охьне яд.

■ ,  •- «  • -I .

Мерза хетарх 
Д1а мел даьлларг,
Мерза хир дац и дерриг. 
Ехха хан шен йоккхуш 
Халниг
Ганза хир вац ирс .хиндерг.

1940

НАКЪОСТАШКА

Б1аьстенан деношца
Стоьмийн заза саннау 

Лорий аш вайн денош?
Дан а ду уьш иштта. 

Ткъа заза а стом хуьлий, 
Стом а вай санна,

Шен зама т1ехйолий 
Охьбужу лаьтта.

Важ зама т1екхочий,
Хьалха заза санна, 

Аренгахь xlyx стоьмийн 
Беш йолу шортта.

Тахне а чекхъер ю, 
вай пайда эцна,

Цхьа дешин г1аш санна,.
уьдур ду денош, 

Мацца а д1адевлларш 
даг т1е а деъна,

Аш ойла йийрг хир ю,
xlapa стих а хьехош.

Pari  вайгахь ю тахна,— 
хир яц и кхана, 

Еззашехь къона хан 
д1аг1ур ю хьегош. 

Ареш'кахь, аьрцнашкахь 
башха беш кхуллуш.

Pari  кхаьчна дохку вай, 
т1аьхьешна ирс деш. 

Бехк, варий ма белаш, 
ледар ю бохуш, 

Инзаре къахьоьгуш 
ечунна стихаш.

* * *

Сан нохчо, сан г1алг1а,
Дага тоххар лаьцна ас 
Шух лаьцна язъя сайн стих. 
Хьан делар, шир rlaftrla 
Язъя дуй биъна ас,
Халкъ, везаш еешахьар ахь.

Ас т1аьхьа а долийна, 
Иаьхьа чекх а доккхур ду — 
1ожал со виганза 1ахь,
Хьан дола а виллина 
Со хьоьга кхевдаш ву, 
Вогг1учу еуьллур-кха ахь.

1940

4 А Мампиней /9



ХЬАЛХА П О Р  ВАЙ
(Илли)

Даглаций, доттагТий, вай 
Шераш, вешан дай белла, 
Нохчийн, г1алг1айн ширчу яртийн 
Тишчу пГишлойх к1ур бийлла, 
Бакъо къуьйсуш къахьоьгучийн; 
Махкахь халкъан дарц даьлла.

Вайн дайша \бжъ къуьйсуш 
И ц1иэн ц1е кхерстийна, 
Пекхочур бакъ къуьйсуш 
Вай коммунизмана!

Дицлур дац цу халчу хенахь 
Хийла бо бер дилхина,
Моетат1чух халкъ Девкар-Эвлахь 
Леташ Терках цГий дийлла, 
Лоьмал майра Чахкар-г1алахь, 
Т1ом беш, Асланбек хилла.

Сийлахь Ленин хьалхаваьлла 
Халкъо вайн ирс даьккхина, 
Дерриг дуьненал а тоьлла 
Нуьцкъал rlan вай х1оттийна. 
Хьалха, хьалха, хьалха rlop вай 
Ирс садоккхуш ч1аьхьенна!

Вайн дайша бакъ къуьйсуш 
И ц1иэн ц1е кхерстийна,
Т1екхочур бакъ къуьйсуш 
Вай коммунизмана!

1940

'50



ХЬЕКЪАЛЛИЙ, НИЦККЪИЙ
(.Майра Какалав пьеси mle)

И стигла къекъаеш, 
Стелахаьштиг терсарх,
Буьрса тулг1е етташ,
Букар дарц хьийзорх,
Бо'ккха ницкъ 
Т1е1еткъаш,
Холча хьо хЬоттарх,
Хьекъало rlo лоцуш 
Воккху халонах.

Ницкъо а некъ буьту 
Хьекъална,
Цу шиммо некъ къовсу,
Дов доладелча.

Гайта даккхий хьуьнарш- 
Ирсехьа къуьйсуш,
Баха сийлахь кхиамаш. 
Мостаг1 х1аллаквеш,
Хиларх безам буьйцуш, 
Майралла къуьйсуш,
Хиларх мел ницкъ болуш 
Хьекъал ду тоьлаш.

•

Латтий, деший дол ахь 
Хьал долуш хиларх, 
Паччахьал шен карахь 
Ницкъ болуш хиларх,

Хьекъал хилац коьртехь, 
Д арж  лакхадаккхарх, 
Къен-миска стаг хиларх, 
Къахкац и коьртах.

Й01Е

Яло дезчу дийне, хазниг,
Вайн къоналлех малх-бутт хьоьггург, 
Хьо а еца мехкан дерриг 
Халкъацанна ирсе ерриг.

Дийцац хьуна хилларш дадас,— 
Шай, хьан наний къона долуш, 
Вовшийн дезаш, ган йиш йоцуш 
Лелар ший а вовшех хьоьгуш?

Яхарг, айхьа хоьржург веза,
Безам хир бу шун сел мерза, 
Малхал, баттал ела хаза,
Шушиъ вовшийн хир дац дегза.

Пийла, дечкан ага техкош,
Зудчун декъан rlaftrla ялхош, 
Пхьуьйшца ,к1орга 'б1аьргаш хьекхош 
lap ша, дуьйций къеначу нанас?

Дуьйцу хир ду туьйра санна,
Хьан цу хазчу б1аьрга ганзарш, 
Хьуна цкъа а гур а доцурш,
Тоххар хилла, делла инзарш.

Яла йоккхаерца, хазниг.
Шун ирс я1-кха лаьтто аьрриг,
Хьо а еца мехкан дерриг 
Халкъацанна хьалха йоьдург.

* * *

Ма тайна, тайна ду 
Вайн хенан денош,
Шел хазниг кхин йоцчу 
Кхунна хьо веза,
Шел дикниг кхин воцчу 
Цунна хьо еза,
Вайн нана-махкана, 
Шуьший а деза.

Ма тайна, тайна ду 
Вайн хенан денош,
Хьа-н дадин колхозам 
Ялташ ду шорта,
Цуьнан дадин заводам 
Чархаш ю говза,
Шайна ирс деллачу 
Даймахке хьовса!

N »

1940
f  • *  > . t

34



Ч, М-не

Юкъал а буьйса т1ехъяьлла, 
Сийналлехь седарчий къиэга, 
Аренаш набарха йоьлла, 
Морхашлахь батю до нека.

Пенах хьо дуьхьал а яьлла, 
Хеназа со набарх еаьлла, 
Набкхетац. Хьуна г1ан делла, 
Далахьара оахилла даьлла.

Мерзачу набарха йоьлуш,
Беснеш т1е к1аьгнаш а х1уьттуш, 
Ховхачу меттахь хьо 1уьллуш, 
Пенах гуш со велар хьуна.

* * *

Буьйса ю 'башха, 
Цхьан лаьтта вайша, 
Терк лепош беттан 
И сурт гой хьуна?

Иштта хьо, хазниг, 
Сан даг чу хьаьжча, 
Куьзган чохь санна, 
Хьуо гур яра хьуна!

1940

Ч. М-не

Мел безам вайн хилла, 
Дог довха хьенан ду? 
Еха хан ца тилла, 
К/ьастам бан хьалхе ду

*• * •

Делахь а кийрарчу 
Сан дагехь алу ю,
Илли т1ехь йийцинчу 
Хьоьга сан безам бу.

Нагахь сан амалца 
Дог шийла хьо хилахь, 
Езначу суна хьо 
Ца еза а хуур ду!

1940

БАРК А Л Л  А ХЬУНА
9

Лазийнарг, дег1ана . 
Иина нов йоцуш,
Со хилла ахь тахна,
Ас х1ун дер хьуна!
Кхул т1аьхьа со лева 
Безам а боцуш, 
Гергарло ахь хадор 
Атта дац суна.

Хьо езар хиллера 
Сан тем д1абаьхьнарг 
Со хилла вацара 
Хьан даго лехнарг?

Баркалла хьуна, йо1, 
КЛеззигчу ханна 
Долгах ахь я дегза 
Сан дог иэцарна. 
Езначо хьаьстича 
"Там хилац хьанна? 
Нундела баркалла 
Со 1ехаварна.

Баркалла хьуна а со 
Хийра ларарна,
Днкка хан яьлла со 
Берах тарварна,
Хьох жимма тахна со 
Озаваларна,
Кхин сих ца вала со, 
Ахь 1амаварна.



Нислуш ду дуьненахь 
Ишттаниг наггахь.
Мел ч1ог1а йо1 езарх, 
Цунна ца везаш.
К.уралла ма елахь,
|Ца йицъя дагахь,
Ас хьайга сатийсарх 
Даима езаш.

Таьллангийн бошмашкахь 
Кемсийн кан санна,
Дог ц1енчу безамца 
Беркат ду хийла.
Кхул т1аьхьа вай хиларх 
Вовшашна хийра,
Дог ц1ена гергарло 
Новкъа ду хьанна?

К1ай полларчий санна, 
Лайн чимаш ду оьгуш, 
Шело совъяларна 
Сирла шаш ду «1уьттуш, 
Б1аьстенан де санна,
Еха ю буьйсанаш. 
Шелделла к1еза санна, 
Буьрса дарц ду цГийзаш.

Лам бешча хиш десташ, 
Ихна хин татолаш,
Т1ехь бина шаш болуш 
Шайн-шайна ду декаш, 
йовхонан сирла з1аьнарш 
Наггахь бен ца гойтуш, 
Кхин йоцуш санна, кхоош 
Малх а бу к1езга луш.

Сенъелла лаьттина 
Аренаш, набарна,
К1ай юрг1а т1етесна 
10 тахна йийшина, 
Хьаннаша шайн сийна 
Куйнаш охьдехкина, 
Баьццарчу шайн ц1енкъа 
К1айн гоьнаш ехкина.

Б1аьста схьадаьхкина 
Бослепа 'Олхазарш

Шелонах къаьхкина 
йовхонга д1адахна, 
Шелонца тома ча 
Орцах бен баьккхина, 
Йохъяллац тог ц1убба 
Шен бена д1айижна.

Дашо малх т1ехьоьжуш 
Шен-шен басахь къегош 
Г1а-'бацо ю кхолуш 
Лаьттина г1ишлош а. 
Х1инца-м ю чухебаш, 
К1айн куйнаш т1етохкуш, 
Тхевнаш т1ер туьнкалгаш 
К1аррашца билгалъеш.

Д1о, шат1ехь д1асауьдуш 
Бераш ду сакъоьруш, 
Тайп-тайпана салазаш 
Цу т1ехула д1ахоьхкуш.
Д Iа  хоьцуш х Гу рлон а ш 
Д1айоьжна салазаш, 
Шайн 1аьнанбелхаш беш 
Колхозхой бу хьийзаш.

ШИЙЛАЧУ ЦУ БУСА

Майрачех дуьненахь майраниг ;воьжна,
Гений верг .генийшлахь ца г1атта вижна, 
Ленин — вайн дуьненан да еалар  хезна, 
Халкъан дог Говжийна буьйса яра еъна...

*

Шийлачу цу буса къаьхьа кхаъ хезна,
Дера чов «хилла сан лехначу дагна,
Б1аьргаш шен кхоьлина, шортта хи деъна, 
Воккха <стаг вилхина дагадог1у суна.

«Тхан дада, стенга, хьо Ленин тхан, еахна? 
Нуьцкъала, турпал дог кхехкачуьр сецна?..» 
Бохуш тхайн юрт елхар гуш ву со тахна, 
Ткъе цхьолг1а январь схьа мосазза кхочу.

Шена и т1ехь винчу дуьненнал воккха >— 
Ленин ву хин дол чу адмийн а зоккха!
Болх барх со г1елвелча садохуш доккха, 
Ленина-н сурт гича, ницкъ гулл-о соьга.

62



* * *

Гийр дац вай, вежарий,
даймехкан хам ца беш,

Езачу заманан
къонахой 1хир ду вай.

Лийр дац вай, халкъана
Мелла а г1уллакх ца дет...

Иштта вай къахьегахь, 
декъала хир ду вай!

Гергарло, безамаш
хьуьнаршца къестор вай?

Амалехь оьздангал
ларйийриг хестор вай!

1940

РЕВОЛЮЦИИ СИЙ Л  АХЬ ПОЭТ
г. * - 

Хиллачех дуьзинчу,
•вайн некъан

шерийн
Аг1онаш

к1оргачу,
ойлалца керчош,

Кхайкхамийн,
къийсамийн,

кхолларийн,
беранийн

Чолхечу ла;млца
сирла

б1аьрг хьерчош
Схьавог1уш —
Цигахь, цу

даккхийчу,
г1уллакхашна юххехь, 

Даккхийчу хьекъалшда
керла дуьне кхуллуш

Стогаллехь бог1учийн
ц1ерашна юккъе>хь

Карайо,
ткъес санна,

нур детташ, майра —
Поэташ стогаллехь

1ама(ба, хьовса — 
Сийлахьчу Революции

лийрвоцчу поэтан ц1е

Владимир
Владимирович

Маяковский!
И вог1у,

халкъашна
массо а ханна

Маршо, ирс латтада,
кхоьллинчу

г1ирсан
Ондда т1ам

къевллина,
буйна а лаьцна,

Юххе д1ах1оьттина,
Феликс Дзержиискийна.

И вог1у,
иллешца къегаш,

Стела1ад санна, ша
воккхий, хазий а,

Цу ц1аро,
иэрз санна,

мостагГий багош,
И вог1у

халкъашна 
Ленин хазийта!
Кхехкаре,

чахчаре,
кхолларе кхойкхуш, 

Хьомечу халкъе цо
язйина стихаш,

Вайн сийлахь да —
баьчча 

Вайн Ленин вуьйцурш —
Цо язйо

даггара 
Компарти юьйцурш!
И денош —

кеманаш,—
•мел гена техкарх

Уьш дкъа а,
ширлур дац —

болатан иллеш,
Нуьцкъалчу т1емашца

морхашка юьйлурш,
А. Мамакаев



шира дуьне охкурш,
Коммунизм х1отточийн

турпал лозунгаш"
Уьш ю — и

тахна а
стаг ваха

1аморш,
Кхана а,

лама а,
программа хинъерш,

ТТаьхьенаш 1амош а
ленйоцу книгаш!

Ми’схал а,
т1адам а,

дкъа а цхьа дош а
Деккъа шен

си.й лехна,
ш-ена ирс дехна,

Шен аьтто хилийта
«вай д1а а тесна,

Д арж  лакха
даккхаре

кхевдина ;вац и,
Шеи долахь

хьал гулдан
къахьегна дац цо.

Ишттаниг ца вицво
и сто рис цкъа а,

Ишттачо
1амаво

халкъана ваца,
Цундела ву иза

поэзехь тхьамда,
Россия,

дозалде
иштта во1 вахарх!

Ишттачу къонахчун,
сирлачу

вахаран
йоццачу заманан

Болатчу м1арашца,

Цхьа сахы  
Jlyp дацара аса —
Бешарчу г1анта т1ехь

пондар а лоькхуш
Седарчий хьоьстучу,

осалчу итт вахарх

1940

ДАГЕ ДОШ

Хеназа доккха вон лап 
1ем,ина, дог, хьо, 
Хенарчу эсаро,
Заз санна, дожош. 
Дицдан там беца вай, 
Мерза г1иллакх дохош 
Шайца сел хиллачо 
Пиллакхе, к1айн хьо.

•  • • • •  •  •  •

Х1ума дац! Сецча хьо 
Дицлунда шена 
Х1оранна... детталуш, 
Догуш хьо сийца,
Там лоьхуш нахана,
Нур санна, лепашший, 
Кхехкачу ц1ийца,
Тулг1ешца кхерсташший 
Хиллачу хенахь 
Даьхна хьо, к1ентан дог, 
Дуккха а нехан 
Дегнашкахь диц ца луш, 
Дегг1а ла хьоьга...
Дагахь дерг дуьйцуш хьоь, 
Ахь дуьйцуш шайга 
Берш хир бу девзаш хьо, 
Маршалла цаьрга!

1940

68



НАКЪОСТЕ

LUepa ю ч1ишталгаш, 
хилла 1аж санна, 

Даккхийдеш ду б1аьргаш, 
седарчел сирла.

Ц1ий кхерста, ц1ий ловзу, 
б1аьста малх санна,

Дог доьлу, къуоналлех 
мерза там хилла.

Дог довха доллушехь, 
безамах хьерча,

Дег1 къона доллушехь, 
хьайн хьуьнар гайта, 

Б1аьрг сирла боллушехь, 
хазалле хьежа,

Мотт мерза боллушехь, 
нехан дог иэца!

Хьарчале хьайн дег1ах 
къеналлин бамба,

Х1ай накъост! Вайн лаьтгахь 
ца вала лар яккха. 

Маржа я1! 1ожалла — 
и жоьрабаба 

Янза 1ац шен хеннахь... 
т1аьхьа хир ду т1аккха!

1941

ОКТЯБРАН ХЕНАРЧИЙН  
И Л Л И

Октябро г1аттийнчу 
Тулг1енийн дийнахь, 
Молхано хГоттийнчу 
Дохк-морхийн меттахь — 
Вай дина, даьхначу,
Дайн таррийн хьуьнхахь, 
Дог1наха дилхинчу 
Х1оьънашна юккъехь!

Вай къуьйлуш кохкаршда, 
Шаьлтанаш лецна,
Наной вайн стогалца 
Дакхийнарш беца. 
Шо-шаре мел дели 
Меженаш ч1аг1ъеш, 
Кхиийнарг !вай, к1ентий, 
Сийлахь мохк беца!

Вай деха, тТейогТу 
Заманаш лоьруш, 
Адамийн ирс кхуллу 
Коммуна хьоьхуш. 
Сийлахьчу Ленина 
Бакъ бинчу некъа 
Вай дог1у халкъана 
Лепачу малхехь!

»  *
Дечунна т1ехь каде,
Ваып дитахь маьрша,

Некъа т1ехь кхетаме 
lap хьехна дайша. 
Поьртинарг Даймахка 
Вай вохор 1веца,
Лоьман дот, берзан ка 
Вай гойтур еца!

Вай деца дуьнене 
Машар д1акхайкхош, 
Даймехкан сий лардеш 
Кегийрхой беца! 
Октябре кхоьллинчу 
Маршонан хам беш, 
Компартис кхиийна 
Вай кГентий деца!

КОМСОМОЛКЕ

Буц схьакъедда,
Хьалхара зезаг 
Дарин г1ашца хазделла, 
Лоруш хьан де 
Доккха, деза 
Ас до хьан ирс декъала.

Маршал иэцна,
Яхарг, соьгара
Сан стих — хьоза хьошалгГа, 
Т1емаш тоьхна, 
йог1у хьоьга,
Де ду мартан борх1алг1а!

Йигинчунна —
Мерза езарг,
НакъостаШ'на — доттаг1, хьан 
Де даздина,
Хьо леринарг
Сийлахь мохк 'бу, хьажал схьа:

Хьох поэто 
Стихаш йоху,
Хестош «хетам, хазаллий;
Комсомолка
Хьо схьайогТу
Дезаш ,ирс, ницкъ, майраллий.

Доьзалерчу 
Хьашто хеназа 
Дашо ч1аба сирйийр яц; 
Далхош зудчун 
Дакъа декъаза,
Хаза б1аьргаш къийлор бац.

Варий, ирсан 
Кхоам белахь,
Кхоллалахь ирс айхьа а.
Къинхьегаман
Пусар делахь,
Хьегалахь къа айхьа а.

Ас кхин яздац,
Марша 1айла,
Сан хьоь вешин безам бу* 
XIapa язда 
йннарг ойла
Воккхавеш хьан ирсах ву.

1941

> ■> * *

Х1умма а дац, и цатам 
Сан дагна хилла,
Ткъа £уна-м муххале а 
Моьттура и иштта: 
Леелларг хьо йолуш 
Хийцам ца балла, 
йийзир-кха, еза хьо 
XIинца а суна.

1941

ДЕРРИГЕ A TIAMHA

Европехь фашизмо 
Гаьржа ун хецна:
Мае г1ала, ярташ ю 
Белхаршка евлла, — 
Дийначийн каш хилла 
1азапо лаьцна,
Беллачийн ирс хилла 
Цу балех бовла.

% « , 
Вай динчу л а ы та  т1е 
Некъ баккха унна,
Гитлера болийна 
Вайца т1ом тахна.
Болатан Ц1ен Эскар 
Т1етаь1на цунна —
Дерриг а д1алур вай 
Даймехка« т1амна!

• -  • '  *> - 4 . 1  .  •

ТГом — т1ом бу, вер, чов яр 
Дац цигахь хийра,
Хьо хьайха кхаьрдийла,
Ма елахь, доттаг!,
Вайн халкъан дика к1ентий 

Леташ бу майра.
Летачийн г1о делать 
Балхаца г1оддах!

Хьекъаде ховхачу 
Арешкахь ялта,



Буьртигах х1оъ хирриг, 
Мостаг1ий эго, 
Вышканаш, совдаккха 
Вайн мехкдаьтта, 
Уьттазза совдаккха 
МостагТий баго!

Нохчочун, г1алг1ачун 
Яхь йолу нана,
Хьайн доьзал хазбинчу 
Мехкаи сий лардан, 
Кечвелахь тахна,
Ца юхуш, т1аме во1 
Вай мостагТ вохоре 
Кхойкхуш ю парти.

Халкъан бакъ къийсинчу 
Граждански т1ам т1ехь 
Молхано ду-хар т1е 
йис  тоьхна дара, 
Стогаллин, сийлаллин 
Хьехар дай, т1ам т1е 
Во1 новкъа ва.ккхалахь 
Мехкан сий лардан!

Дог-майра, дика к1ентий^ 
Дарлолаш тахна, 
Дистинчу хин юьхьо, 
Пайрин г1ум санна, 
Вайн бакъчу дералло 
Фашисташ, тоьхна,
Кху лаьттан букъ т1ера 
Д1абоххург хьаькхна!

МАСС О А М А Ы1Е

Байракхо кхелинчу 
Хьалхарчу майца,
Зезаго хазбинчу 
Баьццарчу байца 
Хазбелла сан Даймохк 
Декъала бе, стих,
Вайн халкъе, партина 
Маршалла ло, стих!

Мехкан ницкъ гойтучу 
Вайн дезчу дийнахь, 
Маьлхан нур лепачу 
Ойланийн кийрахь 
Кхиъна сан стих, кхарста 
Массо а маьПе,
Вайн ирсан сурт гайта 
Дерриг а лаьтте!

Гурпалчу лозунгийн 
Байракхаш уьйуш,
Май даздеш мел болчийн 
Схьалоьцуш куьйгаш,
Сан син аз — стих, хьада, 
Маршалла иэций,
Салют деш Чикагехь 
Беллачийн кешнийн!

Бакъ къийса, къийсаме 
Певттинчу халкъийн

77



Сурт хилий, тешаме 
Байракх т1е язло! 
Халкъашлахь барт кхайкхош 
Машаран новкъа 
Х1иттинчу колоннийн 
Иллешца ека!

Тахненца, нохчочун 
К1ентан стих г1оттуш,—■
Майн де ду, — бакъ долчу 
Вайга некъ бойтуш. 
Компартис д1ахьочу 
Дахаран ирсан 
Серлонгахь мел волчун 
Воккхавер гойтуш.

Сан стих, хьо Ленина 
Хьехначу новкъа 
Х1иттинчу колоннийн 
Серлонгахь хьекъа!
Алкханчах ека хьо,
Синошна там луш,
Лозунгах кхайкха хьо, 
Дегнашна ницкъ луш!

Т1аьхьенийн ирс дебо! — 
Мехкарий, к1ентий,
Коммунизм х1отторна 
Вайн толам хилда!
Масо а мехкийн халкъ 
Хьалхарчу майца 
Дтаршонна дахалда,
Декъала хилда!

1941



Даймехкан тГом бечохь 
Дог майра летачун 
Мостаг1ий кегбечохь 
Н ам на  ка йолийла!

Вайн хал'къан к1енташлахь 
КТиллолла лечкъачун 
Сийсазчу иэхьалахь 
Буьйда дег1 ма хьелойла!

Вай бийриг Даймехкан 
Т1ом беца, к1ентий! 
Даймехкан ирс лардар 
Сий деца, -к1ентий!

Намехь волчу к1ентан нааа,« 
Bole толам баккхийта,
Эрна хабарш доцуш тахна, 
Арахь белхаш кхех'кийта!

Майрачех майранаш —
Вай к1ентий деца 
Даймахка гГоьртинарг 
Вай вохор веца.

Ц1ен эскар летачохь 
Толам бу даим,
Компартис бакъ лардан 
Гамадар дай им!

1941

ДОЗАНХОЧУЬНГА КЕХАТ

Букар, дера тулгГе етташ, 
ЦГийзаш долчу дорцалахь 
Тоьлла, воьхна б1аьрг ца бетташ, 
Лаьтта бах ахь дозанехь.

Латта кхорзуш, кхехкаш богуш 
Аьхка хуьлчу цу малхехь,
Дег1 хьайн кхоо ког ца боккхуш 
Лаьтта бах ахь дозанехь.

Латта иштта, иштта латта,
Ахь вайн маьрша мохк ларбо, 
Хьох дозалдеш ду вайн лаьтто, 
Хьох хьо винчо доз ал до!

Эхь ду дагца осал хилча,
К1ант яхь йолуш ба'къахь ву! 
Тхох муьлххарг а, махко аьлчт, 
Цига х1отта кийчча ву!

Вайн и безам берриг бийца 
Мотт бац, дешнаш тоац сан,
Амма верриг — датца, ц1ийца 
Со ву, доттаг1, ваша хьан.

Тахна дорцах, и х1орд санна, 
Дуьне карзахдаьлла ду,
Паьттахь адам, экхий санна, 
Баккъий, харцций леташ ду.



Зама! Доттаг1, вайгара зама 
Хийла хуьйцуш кхерсташ ю, 
Даймохк ч1аг1беш г1улч вайшимма 
Йоккхуш ер ‘г а оьшуш ю.

Мехкан маршо ларъеш латта,
Бераш 1амош летта дай,
Вай ду хехой еешал лаьттан, — 
Лоьмаш санна, майра вай!

Вайн яхь йолчу к1енташкара,
Уггар дикчу йо1ера,
Хьо кхиийнчу вайн махкера 
Маршал ду хьоь даггара!

1941

СО ЙИЦ МА Е Л  АХЬ
(Мехкарийн йиш)

Баьццарчу арахь 
Вовшашца 'къуьйсуш, 
Вай бинчу балхахь 
Хьо къаьсташ вара. 
Балхара яьлча,
Гаре сатуьйсуш,
Со хазчу дахарх 
йоккхаеш яра.

Хьийкъина ялташ 
Чудерзо дезна,
Болатчу динца 
Хьо орцахваьккхи, 
Сайна гуш >вацарх 
Х1инца хьо денна, 
Цкъачунна сайн дог 
Ас парг1атдаьккхи.

Хьомениг, варийлахь:
Генарчу некъашкахь, 
Сил дукха хьо везнарг 
Ахь йиц ма. елахь! 
Хьомениг варлахь: 
Шаьш бечу 'белхашкахь 
Нийсархойл иэший 
Ц1ехьа ма волалахь.

Ялта чуэцна 
Машинаш яла-хь,

Колонне хьоьжуш 
Тхо арахь хир ду. 
Ц1иэн байракх тоьхна 
Хьан машин яцахь, 
Нахах иэхь хеташ 
Со г1ийла хир ю.

Тоьллачийн спискехь 
Хьан ц1е цара яккхахь 
Х1инццалцчул суна 
Хьо сов везар ву. 
Тешалахь, шофер,
Ас бинчу балхах, 
Колхозан арахь 
Дозалла дийр ду.

Хьомениг, (варийлахь: 
Сан дате хьажалахь,
С айн нийсархошлахь 
Сан яхь юй хаалахь.

Хьомениг, варийлахь. 
Хьомечу махкахь 
Нийсархойл иэшар 
Иэхье д у й  хаалахь!

1955



Д А Й  М О Х  К

Б1аьстена*н 1аламо 
Хаздо шу, ламанаш, 
Гуьйренан салоно 
Токхдо шу, ламанаш, 
Мокхазах суй санна,
Шух еаьлла волчунна 
Там хилла маьлхан де 
Го суна ва тахна.

Компартис сирла некъ 
Гайтина Даймохк, 
Машарца,
Безамца
Ирсе некъ бе, мохк.

Д1айийг1инчу кондарийн 
Варшашца кхелина, 
Сирлачу шовданийл 
Хьесашца ерина,
Сан дагна дукха езна 
Даймехкан аренаш,
Шул .мерза х1ун хир ду 
Яхь йолчу дагна!

Дуьххьара дуьненнн 
Д1ацоккхуш бода-дохк, 
Ирсан некъ гайтиня,
Ва нана—тхан Даймсхк,

84



Шен нана санна, хьо 
Марзонца безна верг 
Зен вовр вац, теша со, 
Декъала хуьлда хьо!

1956



КЕРЛА ЧУ СОВХОЗЕХЬ

Х1инцца ян йолийнчу 
Тхан юьрта гонах 
Сиръелла аренаш 
Таржъелла йог1у,
Цхьа башха х1иттийнчу 
Пишлошна гонах 
Дийг1ина синтарш а 
Сенделла дог1у.

Садаьржа — малхаца 
Повтту тхо денна, 
Аренда эмкалий.н 
И къепал санна, 
Д1ате1аш го морхаш 
Юрт юьтуш тенна,
Уьш стенга д1атекха, 
Хуур ду хьанна?

Амма тхан юьртарчу 
Массо а синна 
Шаьш д1ахьо некъ бевза 
Дозалла хеташ,
Са яла дохку тхо 
Даймехкан сийнна,
Барт бу тхан, безам бу, 
Тхаьш дечух кхеташ.

Б1ешерашкахь адмашна 
Пайде а йоцуш

86



Лаьттинчу аренех 
Исбаьхьа бошмаш 
Хилийта г1евттина,
Пана мохк охуш, 
Даймехкан доьзалах 
Яхь йолу дог1маш.

Шайн ,хазчу б1аьргаш ,чохь 
Ирсан суй лепаш,
Цу бешахь 1ендолчу 
Бераша эр ду:
«Машарехь даккхийдеш 
Вайн да*хар дезаш,
Болх бинчу дай-нанойи 
Даим сий хир ду!»

Б1аьстено къагийна 
Ламанийн бах,хьаш,
Тхан ареш екхна ю, —
Хьал ду уьш йолчийн, 
Б1аьстенан малх санна, 
Екхна ю ях-хьаш 
Керл-ачу совхозехь 
Ирс кхуллуш болчийн.

Нана — мохк, Д а  — парти 
Вай — бертахь доьзал,
Кхин сийла.хь х1ун хир ду-— 
И хаъал доккха, 
Къонахчун дог долуш 
Верг хир ©ад осал, — 
Хьанал къахьоьгучо 
Хьоьгур ду зокх а!

1956



Д О Т Т А П Ч У Ь Н Г А

Вай во'вшех къаьстина 
Хийла хан яьлла,
Мае б1аьсте, мае !гуьйре,
1а хийцаделла!
Хьан, санний коьртан чоьш 
Сел нилхадевлла,
Дог къуона латтахь а, 
Ц1ока къанъелла. m
Зама Iай ткъа, доттаг1, 
Шениг ца лелош: 
Денделларг кхиадеш, 
Кхиийнарг къандеш, 
Къанделларг кхалхадеш, 
Кхин керла денош 
Ло хено дуьненна,
Хиллачех г1ан деш.

Бераллехь, къуоналлехь 
Шен хилла уьйраш, 
Воккхалле стаг таь1ча,
Юха карлаюьйлу,
Мерзачу безамо 
Шегахьа уьйзурш 
Ца гуш цхьа хан яьлча,
Дог карзахдуьйлу.

Цхьаболчийн ц1ерш йицло 
Мае ойла йойту

Вукхара, шаыи rape 
Сатуьйсуш вайга,
Вай вовшех къаьстинчу 
Замано гойту 
Вовшашка безамийн 
Барамаш ©айна.

Дуккха а ду мехкаш 
Дуьненахь таме, 
КЛезтаниг, гай юьзча, 
1ебар ву дахарх,
Амма ша кхиийнчу 
Махкалла хьоме 
Меттига-м карор яд,
Стаг дукха вахарх.

Букар дарц хьийзочу 
Буьрсачу чиллахь 
Девллера дуьнен т1е 
Миска вай — бераш,
Цу бардал1азин ша 
Башийнарш иллехь 
Бийцарна, 1ема вай — 
Даймехкан лоьмаш.

Цара йийнчу бошмашкахь 
Стоьмаш а лехьош,
Вай кхиъна, дерчулла 
Аттачу новкъахь,
Вай йийнчу бошмашкахь 
Берийн ирс дебош,
Вахар д1адаллал 
Нидкъ хуьлда дег1ехь.

Лелонзий я ганзий 
Х1ун диена, т1аккха, 
Ирхеш а ниоло-кха 
Къоначун новкъахь,
Вайн дикчу адамийн 
Самукъадаккха 
Мукъам бан хьовсур вай, 
Иэхь ду вай те1ахь!

1956

Шеначулла сов хуушверг 
Iexo г1ерташ йо1 хилахь, 
Цунначулла сов .хууш верг 
Iexyo гГертарх г1уллакх хилахь — 
Со-м ©оккхаеер 1веца, жимниг, 
Хьуна цунах там хилахь,
Амма цунах там ца хилахь —
Ахь со бехке ма ©елахь.

Веза хьуна со хьалхе ду,
Ахь вайший а 1ехадо.
Суна еза хьо-м бер хир ду,
Безам дагна эла ву!
Хьуна ловзар деза хир ду, —
Сан даге и лалур дац!
Со хьо езаш доттаг1 хир ©у — 
Хьуна-м и кхин бен а дац.

Я сох, я <хьайх елаелла 
Ахь ©айшиннан харцо йо,
Хьо хиларо 1ехаелла 
Вайн дегнаш т1ехь моьнаш до, 
Воккха хилла со, аьрха бер, 
Iexopx хьан х1ун талур ду? 
Дитахь, жимниг, хьайн талудерг, 
Харцонан со мостаг1 ©у.

1956

К  ЕРЛА ЧУ Ш А Р  ЦА

К1айн 1а ду Даймехкан 
Аренаш кхолуш,
Дайн оьгу полларчий — 
Л айн чимаш ловзуш.
Де даздо вай, к1ентий, 
Керла шо к-хочуш, 
йоьдучу, йог1учу 
Хенан жам1 лоруш.

Вайн дезчу дийнан той 
Хазда шу хьовса,
Сан хьоме махкахой, 
Маршалла хоттуш,
Ас шуьга стих язйо 
Ешийта тховса,
Декъала хуьлда шу 
Керла ию г1оттуш!

Мерза ю безамца 
Д1аяхна зама,—
Барт хилар — беркатан 
Закъалт ду вайна. 
Нана-мохк хестаба 
Массо а ханна 
Дог1учу шаро а 
Кхаъ |бахьа вайна!

Дерриге дуьненан 
Халкъашца мерза

Безам бу, машар бу 
Советан халкъан. 
Агресси лоьхучийн 
Ямартчу герзах 
Лардала, ца кхера,
Йиш ю вайн некъан!

Керла мел дог1учу 
Массо а шарца 
Хазлуш вайн бошмаш 
Дайме-хкан ирсан. 
Халкъан ирс дебочу 
Планашца маьрша 
Кхуьуш бу Коммунин 
Пишломийн тТирсаш.

Декъала хуьлда ,шу 
Керлачу шарца, 
Даймехкан яхьйолу 
Мехкарий, к1ентий! 
Мехкан сий ларделаш, 
Нийса некъ барца, 
Пулч яккха Коммунизм 
ХГотточу новкъахь!

1957



В А Л О Л ,  В А Л О  Л!
(Мехкарийн, хелхаран йиш)

Дало л, да лол,
Жима к1орни;
Цу лаьмнийн баххьашкахь 
Некъ буьллур вайша,
Далол, далол,
Хаза к1орни,
Ц\г лаьмнийн басешкахь 
Бай охур еайша!
Далол, далол,
Далол, далол,
Дика к1орни,
Цу лаьмнийн 1аннашкахь 
Яй уллур ©айша.

Валол, валол,
Дукхавезнарг,
Цу лаьмнийн орамаш 
Бух охкур вайша!
Валол, валол,
Хаза хеттарг,
Цу лаьмнийн и хазнаш 
Схьайохур (вайша.
Валол, валол,
Валол, валол,
Дика хеттарг,
Даймехкан хазнийн хьал 
Садоккхур вайша!

Хьадал, хьадал,
Хьуьнар дерг,

И хазнаш йохккучохь 
Юьрт юьллур вайша, 
Хьадал, хьадал, 
Иицкъаверг,
Цу юьртан майданахь 
Беш юьллур вайша! 
Хьадал, хьадал, 
Хьадал, хьадал,
Д а  хинверг,
Берашна бошмашкахь 
Ясли ер вайша!

1957



Х Е Л Х А Р А И  Б А Л

Хелхаран к1еж яккхий, дик к1ентий, вай 
Нийсархойн дегнаш даккхийдеда. 
Хьалхара некъ баккхий, мехкарий, шайн 
Говзалла тайта ловзар денда.

Тохал т1араш бал боккхуш,
Озал пондар к1ант воккхуш,
Тохал жирг1а Н ар  йоккхуш,
Бог1ал бухь вайн сий доикхуш.

Хьалхарачийн балхахь къинхьегаме 
Хьуьнарца толам вай лоруш бу,
Балхара ваын девлча, синкъераме 
Сада1а оьзда вай хууш ду.

Дика к1ентий товш бу, хьуьнарца гуш. 
Даккхийде меттигвайн шорта ю, 
Зудабераш товш ду, хазалла луш, 
Синкъерам лаьттарг вайн Даймохк бу!

«

1957

Е З А Е Л Л А  ЧУЬНГА

Безамо зезагаш гойту 
Хьо езарх дуьзначу дагна,
Безамо соь ойла йойту 
Хьо гича, ненан йо1, тахна.

Со к1ант, хьайн ойла еш вуйла 
Хаалда, ненан йо1, хьуна!
Хьо гича дог карзахдуьйлу — 
Безамца жоп лохьа суна.

Сел доггах ас еза аьлча, 
Иэшацар вай вовшехдала,
Верриг со вевзина яьлча,
Дезар дац хьан дохкояла.

Тешахьа, дог иэшна йисча,
Езачо доггаха хьастарх;
Гур хьуна, вай цхьана дисча 
Йоккхаер хьо сох ца къастарх.

Сайна хьо еззачун, дикниг,
Оххал со везахьар хьуна,
Сов тоьур дарий-ца, жимниг, 
Хьо езаш хаьржинчу суна.

Со веза хьан ницкъ ца кхачахь, 
Новкъарло йийр яц ас хьуна,
Хьо езаш хаьржинчу суна, 
Бакъо-х лург хир яй ахь еза!

1957

Х1УММА А ДАЦ

Вилхира, вийлира 
Со х1етахь дуьйна,
Хьо сайна евзинчу
Дийнахь
Сан кийрахь
Летта ц1е ца шеллуит — 
Дог карзахдуьйлуш 
Ас хьан мел ойла йо 
Х1инца а хийла!

Х1ума дац,
Бехк а бац 
Ас хьуна билла, —
Со саннарг мае хир ву 
Къеначу лаьттахь,
Xlapa дуьне дезначу 
Соьца хьо хиллахь —
Ца вез'на со лоруш 
Ьезначийн хьаьттахь.

Ца везарх х1ума дац,
Ма ел ахь гамуо,
Езачо дегабаам 
Атта бо хьуна.
Ьакъ хила г1орталахь,
Ца езаш харцо,
Дог ирча,
Дег1 хаза
Товш а дац хьуна! —

1957

Зезагаш юккъе а 
Ба1 болу аьлча,
И бакъ ца моьттура — 
Баккъа-м хиллера.
Дог теша кичча ду 
Безаме даьлча 
Хьаннах а. Цундела 
Со а тиллера.

>

Хьан дог шелделла те,
Со ву те шийла?
Я безам даима 
Ца лаьтта теша?
Х1инца хьо т1ехъюьйлу, 
Со хеташ хийра,
Со 1еми велира 
Хьан ойла еша.

Я со, я хьо тилла —
Хуур ду хьанна?
Ма гиннехь тийшира со, 
Хьан безам таллаз!
Шинний а цадевзар.г 
Хала ду цхьанна. 
Вайшиннах дог <ц1ена 
Доцчунна нажжаз!

1957



Й01Е

1индаг1аш дахделла 
Акхтаргийн, диттийн; 
Сайний бен кхечунна 
Хьо гарна кхоьруш 
Лаьтта со, тог1и чохь, 
Терзан хийисте,
Хьо йог1ур ю моьттуш 
Миноташ лоьруш. •

Сийсара ца к1ордош,
Хьоь хьоьжуш 1ий/на, 
Юкъал т1ех елира 
Яхъелла буьйса;
Х1инца а 1еш ву со 
Сагатлуш, тийна,
Карзахчу даго хьо 
Г аре сатуьйсу.

Нах болчохь, уьш беларх 
Вела дог доцуш,
Хьа'н ойла еш 1а со 
Хьо генахь -хетий,
Суо волчохь, ойланна 
Навкъа стат воцуш,
Цхьа мерза сагатло,
Сайн цхьаллех кхетий.

Осалчех ©ацахь а 
Осала хета,

Суна суо хьо йоцчохь, 
Сагатда ваьлча.
Сов онда вацахь а 
Сан rlop т1екхета 
Сатессачу меттехь 
Хьо гучуяьлча.

Ас арахь я юьртахь,
П ал ахь  къахьоьгуш,
Хьан безам бу суна 
Балхахь кайоккхуш,
Хьан б1аьргаш делира 
Даим а доьлуш 
Соь хьоьжуш, ас лоьху 
Ирс алсам доккхуш.

Мел лехарх, мел хьежарх 
Карош дац суна 
Хьуна т1ехь хазниг бен, 
Дикниг бен цхьа а.
Болх бечохь, г1иллакх т1ехь 
Гоьлаш ю хьуна,
Бахар ду хьо даго 
йиц  ца яр цкъа а.

Кху Теркан куьзган чохь 
Маьлха сурт лепа,
Тог1ий чохь сийна бай, — 
Ховха мотт санна;
Бердашца гаьннаш т1ехь 
Олхазарш дека —
1аламехь харцо яц 
Йист йоцчу ханна.

Стаг кхолург — и стаг бакъ 
Хилар ду хьуна,
Ба'къ хила 1амала'хь. 
йоккхаеш, йоьлуш,
Сай~а а харц цалер 
Луур ду суна,
Ша-шех дог цакхаьрдарг 
Даим ву тоьлаш.



1индаг1аш дахделла 
Акхтаргийн, диттийн; 
Сайний бен кхечунна 
Хьо гарна кхоьруш, 
Лаьтта со таг1и чохь, 
Теркан хийистехь,
Хьо йог1ур ю моьттуш 
Миноташ лоьруш.

ИШТТА А Х У Ь Л У - К Х  
ЦКЪА ЦКЪА

Кхоьлина, тТеелха йоллу,
Цхьа а дан дагдаг1ац тахна. 
Наб йог1у, со вижа воллу, 
Сийсара ца вижча санна. 
Иштта а хуьлу-кх цкъацкъа...

P a r ly  к1ел, «гуци» а 1уьллу, 
Когаш т1е биллина корта, 
Котам а 1а, вуьжуш туьллу 
Куй санна тишъелла, ©орта 
Саттийна, хьабдина б1аьргаш.

Сама ма ваккхалахь, баба, 
Цхьа башха г1ан ца гур теша, 
Самах оо,х лечкъашъерг набарх 
Ца йог1ур те соьца беша? 
Ишттаниг самах гахьара!

1957

* * *

Х1ишщалц лечкъийнарг нахах 
Кхин цкъа а хьоь дуьйцар дац ас,
Дуьнен т1ехь вай дукха дахарх,
Сайн накъост хьо лорур яц ас.

Ахь 1еххол со к1езга хиллехь,
ХГумма а хьо бехке яц ас,
Амма сох лаьцна хьо тиллехь 
Хьан г1алат хьулдийр а дац ас.

Едда схьаеара хьо, яхар хьо едда,
Со хьайна вовзале, йовзале ауна,
Гергарло тесира ахь, хадийра ахь к1едда. 
Хиллий хьоьхь безам а ахь лоруш цкъа а?

Юьстаха т1ехъялий гГолахь,
Ма ярра евзи хьо суна,
Тем |боцуш сеттачу боларх 

• ДГасаидарх ял хуьлда хьуна!

Айхьа нах 1ехобо моьттуш 
Хьо лелахь, сий доцчу яьр хьо,
Ц1е йоьжча ерзо некъ хоьттуш,
Ца карош, цкъа дохко яьр хьо!

1957

VI-П А ФЕСТИВАЛЬ

Морхашца, х1ордашца, 
Лаьттаца некъаш 
Москвахьа дирзина 
Хьошалг1а дахна, 
Ялхалг1а фестиваль 
Дуьненна къегаш, 
Машаран байра:кхаш 
Лепаш ю тахна.
Да'ймахке, партига, 
Сийлахьчу халкъе 
Хийланна къомера 
Маршалла дезна, 
Машаран, гергарлон 
Д1а1хьиэеш хьалхе 
Массо а махка цара 
Вайн нур д1адекъна.

Хьаша чохь лаьттачохь 
Пеллур дац беркат, — 
Нана-мохк, хьан тойнехь 
Хуьлийла ирс ду;
Тоьлар >вац къаьмнашлахь 
Барт бохо г1ертарг, 
Дерриг а дуьненна 
Тахна бакъ гуш ду! 
Хьошалла деш бу мохк 
Халкъашна тахна,
Машар мел безачун 
Дог деладелла,

Н о м  лоьхурш човхаба, 
Шайн лаам гайта 
Дуьненан 1кегийрхой 
Москва гулбелла!

Хьох хьоьгу халкъаш ду 
Хьох даха 1емаш,
Белхан халкъ хьоьца ду 
Гергарло хьедеш,
Хьан маьлхан серло ю 
Царна т1е Генаш, 
Хьоьцарчу машаран 
Тешамах «хеташ,
Египтера, Цейлонера, 
Великобританера,
Хьан доттаг1 хиллачу 
Халкъан Китайра 
Ялхалг1а фестиваль 
Доттаг1ал, машар 
Къаьмнашлахь кхайкхадеш 
Ойъуш ю байракх!

Кегийнаш баккхийбеш 
Падбахна байча —
Цкъа а ца макхлучу 
Б1аьстенан заз го, 
Вомкханиг, бер санна, 
Воккхавеш вайча —• 
Токхонца тоьллачу 
Гуьйренан стом го. 
Бошмашкахь дуьзначу 
Стоьмаша баххьаш 
Сеттийна, даздина,
Хаздина къежа,
Хьоьга мел хьоьжучу 
Махкахойн яххьаш 
Ирсалло, токхалло 
Екхийна къега.

Байн, мела мох хьоькху 
Даймехкан лаьттахь, 
Хи'йланний пачхьалкхийн 
Байракхаш лестош,

Аз дека мукъамца 
Массо а маттахь 
Халкъашлахь гергарлой, 
Машаррий хестош. 
Аренаш тулг1енаш 
Етташ ю ялтийн, 
Бошмашкахь ношделла 
Хьийкъина стоьмаш; 
Хьешашна хьошалла 
Деш, хуьнарш гойтуш 
Ледарло ма елаш, 
Даймехкан лоьмаш!

Ж И М  ЧУ ЗИНИГА

Варшарчу ирзонан 
Бай кхолу зезаг 
Пушлакхе тТекхочуш 
П а м  тосий хазло;
Зезагал хазчу хьан, 
Зиночка, езаш,
Вор,х1алг1а шо кхачар 
Доьзало даздо.

Х1инцарчу хьайн шерашна 
Пхийтта т1е кхетча 
Ма дарра xlapa дуьне 
Девзар ду хьуна;
Хьайн нийсархошна хьох 
Тайна йо1 хетча,
Накъостан йо1 кхиарх 
Там хир бу т.хуна.

Со воьду, хьо йог1у 
Xlapa дуьне довза,
Хьан нанна хьол хазниг 
Гой хьовха цхьа а?
Нах беза 1амалахь,
Хьайн хенахь ловза:
Шен йоцу хан йиънарг 
Хилла вац цкъа а.

Хьо,х, суна еззачул 
Нахана а езаш

Декъала йо1 хилахь, 
Кхаъ хир бу тхоьга. 
Тхан Зезаг, —
Хьо бер ду,
Маш.ана дезаш,
Цкъа а къанлу доцу 
Ирс хьоьжу хьоьга!

Гуьйренца къилбехьа 
Олхазарш санна, 
Бералла д1аг1ур ду, 
Хьо лТаьхьа хьоьжуш. 
Ехийла хьо тхуна, 
Хьайн дена, нанна, 
Тхо дага лацалахь, 
XIapa стих а йоьшуш.

ЛЕНИНАН ОКТЯБРЬ

Заманаш, къанделла 
П у  ллакхаш хийца, 

Д1адаьлларш, т1ехиндерш 
Халкъашна дийца, 
Лакхарнаш биссаба, 
Лахарнаш .айба,
Бакъоне ,некъ гайта, 
Харцонаш яйа,
Дай 1амо,
Вай 1амо,
Хинйолу т1аьхьенаш 1амо, 
Хиллера дуьнен т1е 
Ваьлла вайн Ленин!

Дерриге дуьнена,хь,
Ерриге хенахь 
Ницкъ болчо ницкъ боцург 
1азапехь валлор 
Д1адаккха йиш хилар,
Ца хеташ генахь 
Вайн кхоллам паччахьо 
Шен буйнахь баллор 
Д1адаккха,
Ткъа т1аккха
Дуьненна гайта и, лаккха 
Октябран байракх iBy 
Айбинарг Ленин!

Октябрехь болийна 
Вай махкахь 'къийсам

Халкъашна ленйоцу 
Парг1ато яккха,
Хийла мохк бу иштта 
0|ктябран къийсам 
Шайн цигахь бан 1емаш,
Халкъ маршадаккха. 
Кхоьллинарг,
Кхиийнарг,
Кхиоерг Компарти,—;везнарг— 
Хилла ву, волуш 1ву,
Хир а ву Ленин!

Б1ешераш хьалхарчу 
Римера дуьйна 
Вайн хене кхаччалц 
Пачхьалкхаш, хьовса 
Истории аг1ош т1ехь 
Шу герга (юьйлл,
Халкъашна цхьабосса 
Ирс далар къовеа!
Хилла бац,
Хир а (бац,
Тхан некъал нийса некъ хир бац! 
Октябрехь ирсан не1 
йиллинарг — Ленин!

Батта т1е тоха-кха 
Ж1ов-маьрсан байракх 
Ленинан, Октябран 
Безамна аьлла,
Тоьург ,хир яцара 
Ламанийн г1айракх 
Дагна ма лаъара 
Памятник ялла!
Т1ам тоха,
Мохь тоха,
Сан стих, ахь: йиш яц хьан йоха,- 
Хьо йинарг, ницкъ белларг — 
Октябрь — Ленин!

ДАГЕ

Суьйренга лестина 
Сан шерийн йорта,
Дог, шек ма далалахь 
Хьалхе ду алий; 
йисинчу хьайн ханна 
П о за  а далий,
ЙО'г1учу суьйренан 
Беркат а ларий, 
1уьйре.нна ца д  и нар-г 
Дан кхиа г1орта, 
Кхетаммий,
Б еза мм ий 
Хилийта шорта.

{Мох болуш х1орда т1ехь 
Тулг1енаш санна,
Д1аиди,
Д1аихи
Вахаран денош. 
Хиллачийн ойланехь 
П аларташ  дебаш, 
Дийлинчу г1алатийн 
Иаьхьеша вегош,
Шерийн дукъ дазделча, 
Малонан анна,
Къоначун дог, буйна 
Ма г1олахь тахна.



Яздан ницкъ боллушехь 
Ца яздеш диена,
Дагахь дерг дГаяздан 
Таро ца хилла,
Безаман алонна 
Хьо юьстах тилла, 
Лаамна,
Лаамза
Цекъаш т1е дийлла, 
Кхолламо гамдинарг 
Ницкъ боцуш нисдан, 
Хиллачу г1елонна 
Хьо к1ел ма дислахь!

Хьайн мукъам,
Хьайн ойла 
Ма ярра хьолахь,
Иэхь деца дагахь дхьаъ, 
Дуьйцуш кхин хилча, 
Поэт бакъ, нийсачу 
Нежъах д1атилча, 
Ц1енаниг бехдича, 
Боьханиг дилча.
Гонахе бакъонан 
Б1аьргашца голахь,
Стаг кхарда йиш йоцчу 
Амалца г1олахь!

с

Заманан мукъамца 
Хьо детталолахь,
Хьайн къоман къонахой 
Вежарий лоруш.
Хьайн мехкан мехкарий 
Хазбан дош олуш.
Хьо дахарх 
Царна кхаъ 
Хилийта — лоруш,
Уьш реза хинболчу 
Некъаца г1олахь,
Хьайна вон аьндолчу, 
Дашах ларлолахь.

4  л

Хьо сецча, хьо лаьттах 
Ийначу бай т1ехь

Баьццара буд хир ю, 
Зезагаш девр ду,
Хьо,х тешнарг наг-наггахь 
Хьан коше вер ву. 
«1аьржа дог дацара»... 
Хьуна цо эр ду.
Тахна ахь 
Къонахчун 
Стогалла гайта,хь, 
Т1аьхьеша лорур ду 
Хьо даим шайлахь.

Цхьайолу суьйренаш 
1уьйренел тоьла;
Атта дац xlapa дуьне 
Ма дарра довза.
Дахаран сурт дилла 
Порта хьо говза,
Хьайн дешнаш 
Доьшучун 
Дог даккха ловза. 
Къоналла хастае 
Даим а йоьду,
Стом боцчу ойланал 
Мерза дош тоьла.

Ойланаш — кхокхарчий 
Мархашка яха. 
Д1адевлларш, долуш, 
Хиндерш а дийца, 
Халкъана шайн дахар 
Д1аделларш бийца, 
К1езгалла,
Осалалла 
Сийсазъеш йийца,
Хьайн хенан теш хилий 
Дуьненахь даха.
Тайна дерш, оьзданаш 
Иллеш т1е даха.

Цкъа ца леш висна вац 
Цхьа а стаг лаьттахь, 
Сохьтан сий ца лоьхуш,

ИЗ

Халкъана .язде,
Иллица ирсехьа 
Къахьагар дазде, 
Заманан йохалла 
Лен доцург дазде. 
Хилийта безаман 
Беркат хьайн хьаьттахь, 
Хн rlyp ду,
Т1улгани ду 
Дуьсу дерш меттахь.

Нах безаш, нахана 
Ша 1везаш ваха —•
Шен халкъан во1 волчун 
Бу ирсан корта,
Ша винчу 
(Мехкан хьал 
Хилийта шорта 
Халкъана хьайн хьуьнар 
ДГадала г1орта, 
ГГулла.кхийн сий цкъа а 
Дойъур дац наха, 
Поэтан вахаран 
Маь1на сов даха!

ПОЭТЕ

Хийла хан елира 
Вай вовшийн ганза... 
Хьан бГаьргаш 'кхоьлина 
Го тахна суна;
Цамгар а 1еш яц-кха 
Хийцамаш банза 
Вайна т;1|0хъ, хууш ду-!кх, 
Доттаг1, и хьуна.

Хьоьх суна хиллехь а 
Лаамз,а- даьлларг, 
Пелвелла хьо вайча 
Велха дог дог1у,
Дог д1ена хьо хиларх 
Тешаш ас аьлларг 
Бакъдеш со хГинца а 
Хьо хьестош вог1у.

Воха ма вохалахь! 
Вайгахь и товр дац. 
Вайн нехан дог хвосту 
Иллеш !язделахь, 
Даймахке вайн безам 
Цкъаъа а бовр бац 
Безаме, тешаме 
Хилар дазделахь!

В А КЪ О Н А Х

Лаьмнашца, Ганнашда 
Чхарийн чалх керчош, 
Хьаннашца, бердашца 
Гоьргаш -бух йохуш, 
Некъа т1ехь нисделларг 
Шен марахь хьерчош, 
Терк дог1у тулг1ешца 
Буьрса г!ар йохуш.

Ша кхоллаеллачохь, 
Аьрха ницкъ тоьлла, 
Оихъелла тийсалуш 
Кхийсало тулг1е, 
Шерачу аренгахь 
П елъяла  йоьлла,
Ца сецош дуьрстанца, 
Ца оьшуш мулг1а.

Ва къонах, къона ницкъ 
Пеллуш (бу хьуна, 
Шерийн некъ бахбелла 
Къаналле кхаьчча.
Шен хеннахь таро яр 
Тоьлар ду хьуна,
Хьуо цхьа ца висийт-а, 
П ор  иэшан даьлча.

Нийсархойн безаман 
Ахь пусар делахь,



ДоттагГий боцург а 
Цхьалха ву хьуна! 
Доьзалан да хилча 
Берийн хам белахь; 
Цхьа зама йогТур ю 
Уьш оьшуш хьуна!

ДОТТАПЧУЬНГА КЕХАТ

Оссолом Галайкум!
Маршалла хьоьга.
Х1ун до аш, шу могаш,
ПаргГат дуй техьа?
Башха 1еш ду тхо а;
Кхаьчна дац тхоьга 
Зен-зулам. Ткъа кхин coib 
Х1ун оьшу хьанна?
Цкъацкъа стаг ша ©йена 
Ой л а не еаьлча,
Лаьийца шечуьнга 
Дог-ойла йийца,
Я шен дог там хилла 
Доккхаде даьлча —
И ак к х а  ,а стаг юийча 
Ву дагар дийца.

Герггарчу деношкахь 
Суо новкъа волуш,
Сайн хьекъал хьайчулла 
Сов а ца хеташ,
Лаьа-'кха сан дагна 
Цхьа-ши дош олуш 
XI ара стих хьоь язъян, —< 
Ешалахь, 'кхеташ.
Хин тулг1ис т1ус санна, 
Замано ловзош,
XIapa дуьне дехар ду, 
Къанбелла дай а,

Сирдалар коьртан чоьш 
Гаро даг 1овжош,
Вайн безам сирлур бац — 
Нохчий ду вай а!

Во1 мичахь, муха ву 
ш  ахь хууш доцуш,
Вай вовшех къаьстина,
Со генахь лелахь,
Хилалахь 
Наг-наггахь 
Хьайн дагалоцуш,
Сан доттаг1, ©арийлахь,
Со виц ма 1велахь. 
Хьоьций,
Вайн халкъаций !
Сан деган безам 
Сел ц1ена хиларах 
Тешалахь, доттаг1, 
Вовшашца вайн хилар 
Хьаг1 йоцу тешам 
1алашдеш хилалахь
Даим а г1оддах.

Вовшашка безам бу 
Мехкашна хьал лург,
Сох хьо а,
Хьох со а 
Воккхавеш ©аха,
Вовшеха тешар ду 
Халкъашна барт лург — 
Халкъах вай,
Вайх халкъ а 
Ца 'Къаьсташ даха.
Со берахь дуьйна ву 
Массо къам дезаш,
Ма башха ю ярташ, 
Паланаш, мехкаш,
Амма tac къастошъерг,
Са санна езаш,
Тхайн HeiBpe хир яра,
Ахь шайн юрт санна.

Ша винчу юьртаха 
Ваьлла хан лоьруш, 
Сагатлуш,
Сатуьйсуш 
Цхьа зама яьлча,
Шена хан йиллина 
йо1 шега хьоьжуш, 
Х1инца а 1еш санна 
Воьрзуш ву аьлча 
Хьайн бена хьо х1инца,—• 
Хазахета дагна,
Вайн берриг Даймахко 
Ена ирс лушшехь, 
Циггахь бен самалха 
Дер доцуш санна,
Дог цигга д1аг1ерта,
Цул хазниг гушшехь.

Ткъа, ваха,
Ирс леха,
Воккхаве меттиг 
Нохч-ПаллТайн лаьтталла 
Ца хета тоьлаш, 
Х1ораммо лору-кха 
Ша кхиъна меттиг 
Кхийолчел безамен,
Шен дог а доьлуш. 
Башлекхчу ламанийн 
Къоьжачу кортойн 
Суьрташ сан б1аьргашна 
Даим а гуш ду, 
Раьг1нашка,
Арешка,
Органе, Терке 
Безамо дуьненахь 
Суна ницкъ луш 'бу!

Оьздачу мехкарийн 
Хьуьнаршший, тешам 
Цхьаннахьа дицлур дац 
Уьш цкъа гинчунна,
Вайн мехкан яхьйолчу



К1енташка безам 
Сан кийрахь гТеллур бац 
Дуй ло ас цунна.
1ай дарцо те1аен 
Куьйса кол санна, 
ПайгТано хьан к1айн дог 
те1а ма дойла,
Баьццара бай мхолу 
ц1ен зезаг санна, 
Дуьненах воккхавеш 
Хьо векхна гойла.

Вайн мехкан аматаш! 
Ирс ду уьш довзар. 
Б1аьстено даржадо 
Шен дарий лаьтта, 
Гаьннаш т1ехъ д1ах1уьтту 
Алкханчийн ловзар, 
Можа малх кхетташехь 
Гарманан арахь.
Ткъа аьхка 1аламо 
Хийлазза хуьйцу 
Кхоларрий,
Екхаррий
Малх, морхаш дийнахь, 
Вайн цигахь хиллачо 
Ц1авахча дуьйцу 
Сел тамаш ша бинарш, 
Мел гинарш дийна.

Къевкъинчу цу стиглахь 
Щеххьашха йог1ий, 
Дог1анца морхаша 
Х1оттабо бода,
Лаьтта т1е х1орд 1ена, 
Ткъес туху догГий,
Цу сохьта екхало,
Малх гучуболу.
Хьаннашкахь
Долало
ТГомачер ловзар,
1аннашкахь
Аьрхачу

1оврийн r l ар йолу,
Сов доккха ирс дац ткьа 
И 1алам довзар,
Цу суртех 
Со хьежарх 
1аьбба ца волу!

Букур дарц деттачохь,
Я башха зезаг 
Хьоьстучохь цу мелчу 
Мохо — вай дезаш, 
Цхьабосса «.хиийна 
Нах лара беза,
Ша динчух тоам беш 
1аба ца веза,
Хьуьнар дерг миччахь а 
Гуш хир ву хьуна, — 
Хьайн хьуьнар ца кхоош 
Халкъана лолахь,
Лууш дерг,
Луун дерг 
В а л л а л ц а с у н а —
Хьо иштта хилар ду,— 
Оьзда некъ хьолахь!

Ша ше.ха дог кхардан 
Меттиг а боцуш 
Махкана вецарг ©у 
Ирсах ца тилларг.
Вон, дика деанчохь 
Нисса rlo лоцуш, 
Хал.къаца хилларг ву 
Декъала хилларг.
Нах беза
Ленинехь
Стаг 1ама ©еза, —* >
Иза ву халкъашна 
Ирсан некъ хьехнарг. 
Хьомечу Даймехкан 
Вай хам бан беза — 
Коммунизм вай xlorrop — 
Ду халкъо лехнарг!



Халкъашна некъ гойту 
Маяк-нур хилла 
Даймохк бу Россия, — 
Реепубли/кашкахь 
Бес-бесар къаьмнаш ду 
Цхьадоьзал хилла 
Турпала къахьоьгуш 
Ирсан г1ишлошкахь! 
Х1ордаш т1ехь, 
Лаьмнашкахь,
Пана арешкахь,—
Бен а дац — маосан,хьа 
Цхьабосса хеташ, — 
Даймехкан ницкъ дебон 
Мел бечу некъ ах 
Хьалхарчийн сий делахь 
Вайн декхарх кхеташ!

> , 
XIapa кехат ас деха 
Яздарна суна 
Бехк а. ма биллалахь — 
Товр дац и вайгахь; 
Цхьаццаннийн ойланаш 
Еш 1ечу хьуна 
Со виц ца валийта,
Ахьа а сайга 
Цхьа хаам хьажоре 
Сатуьйсуш тахна 
Яздо ас.
Хьо марша,
Ирс долуш 1айла. 
Соьгара вайчушка 
Маршалла лур ахь, 
Яздинарг 1арби ву, 
Адрес а хьоьхь ду!

Л  АР ЦА ДИНА ИРС
(поэмин 4-г1а дакъа)

Хьавса, ирс д1адедчий 
Бен 'йовзац ©айна 
Хозаллий,
Марзаллий 
Дайинчу денойн!
Веза стаг воьллинчу 
Кешнашка санна, 
Хьоьжу со ©айн хьалха 
Хиллачу бене.
Хийра ду вай х1инца, 
Вай цхьаьна дахац, 
Хьуна со видвелла 
Хила а тарло,
Цундела хьоьгара 
Кехат а даг1ац, — 
Кхин йо1 сайх,
Хьо санна,
Къахкарах со ларло.

Йицъелла хир яц хьо 
Соьгара кехат 
Кхачаре хьоьжуш ilap 
Сагатдеш суна, 
Буьйсанна наб йоцуш 
Сатийсар деха, 
Маржа-я1!
Со везаш 
Хиллера хьуна.
Кхин гурий хаац вай

Вовшашна цкъа а, 
Валлалца хьоьцара 
Сан безам лийр бац, 
Иехиндерг ма дарра 
Хууш вац дхьа а;
Мел дукха со вахарх 
Хьо ас йицйийр яц! 
Аьрха со, экханна 
Талла д1а1вахча 
Ахь мел ладоьг1ура 
Синна тем боцуш,
Я гена некъара 
Воьрзу хан яхча 
Ахь мел сагатдора 
Сан хабар доцуш. 
Суна сел жим чу хьол 
Со жима хетарна 
Сайна ахь хьийзо са 
Гуш ца хиллера,
Хьан ц1енчу безама,х 
Со ца кхетарна 
Ма дохковелира со;
Со ма тиллера!

Х1инца pari сан хир ю 
Сагатда хьуна, 
Хьоьгарчу кехате 
Мерза сатийса.
Х1етахь со догшийла 
Хиларна, суна 
Бекхамна та1зар ду — 
Кхел хилла нийса. 
Деллачу шен беран 
Бедаре нана 
Санна, со хьоьжуш 1а 
Б1аьрхишца т1адош 
Ахь т1аьххьар яздинчу 
Кехате тахна,
И кехат хиллера 
Дерриг а кхачош.

Ас мел сатийсира 
И кехат даре!

125



Цо сайна цхьа боккха 
Кхаъ бахьаш санна.
И деги делира 
Почто схьадале,
И яздеш,
Я доьшуш
Там бара хьанна?!
Хьан дог сел иэшоран 
Бехк сан белахь а,
Оццу л сан дог що 
Иэшор дуй хиънехь 
Ца язда магар ахь 
Иштта. Дел ахь а,
Чое туьхца ца яго-м 
Тарлора лиънехь.
Бехк |биллащ ас хьуна -— 
Хьо бакъ хиларна,
Я хьуна хьалха ас — 
Бехказло а лехац,
Хьан жимчу дагна ас 
ITaftrla йитарна,
Сайн дагна чов йоцуш 
Со суо а лелац.
Жима а,
Хаза а,
Кхеташ а йолчу 
Хьуна сол тоьлаш верг 
Вевзар ву хийла;
Замано,
1илмано
Г1ил«х делла болчу 
Кегийчийн уьйр хир яц 
Вайн санна шийла.

Цкъацкъа ас цхьа висча 
Ойла йо г1ийла;
Д1аяхна къуоналла 
Яц юха лоьхуш.
Цундела хьоьху ас 
К1енташна хийла 
Шайн ирс цара леррина 
Лардар а доьхуш. 
Х1ета.хь со хиллера

Къена хьо кхетта; 
Эхь дара,
Зен дара
Ас динарг вайна, 
Со нохчо,
Хьо оьрсий ■—
И бахьна хетта 
Бай къестар—
И та1зар
Сан дагна лаьтта!

СУЬЙ РЕН АН ОЙЛА 
ЕШ

Цхьа а де деккъа шен 
Ирс лехна доцуш, 
Дерриг а шен вахар 
Халкъана делла; 
Валлалца 
Хьомечу 
Махкана вецаш 
Ленинан вахар д у — 
Вайна ницкъ белла!

Хиллачийн,
Хиндолчийн 
Генарчу дийнахь, 
Суьйренца ойла еш 
Лела со бешахь, 
Цхьадолчу 
Сурташа,
Дог 1ийжош,
Вукхара къежадо 
Сан б1аьргаш диэла.

Т1адийна сан б1аьргаш 
Сурташа
Дог 1ийжош кийрахь, 
Гича, сан доттаг1,
Суна бехк да буьллуш 
Хилалахь,
Тарлахь,

Кхетаме,
Безаме
Мел дерг со г1оддах 
Дан г1ерташ вахарах 
Тешалахь, варлахь.

Йоккха стаг санна со, 
Велха ву кийчча,
Цхьа вайгахь 
Д1аберзо 
Ницкъ бону бала 
Наношна,
Берашна'
Ц1еххьана х-илча,
Валаъ со реза ву 
Цу ордах вала.

Сайна мел ницкъ хиларх, 
Б1аьрг тоьхна бац ас, 
Ямарт со хилла вац 
Цхьанна а,
Цкъа а,
Бер санна, воккхавеш, 
Кхин лерина дац ас 
Нахана там барал 
Доккха ирс цхьа а!

Цундела хаьа суна,
Вайн мешан серло 
Дерриге дуьнене 
Кхочийла тахна,
Массо а 
Халкъийн цо 
Еш йолу терго
Я р -
Весет дуьтуш вайн 
Ленин д1авахна.

Вайн дахар та мел ло,
Мостаг1ий
Б1арзло, —
Вайн х1умма а ца телха 
Уьш хиларх шовкъехь,

Халкъийн барт ч1аг1 мел ло* 
Агрессорш 1" ;  '
Дарло,
Пийлачийн ,ц1ий 1енбш 
Декъазчу новкъахь.

А

Масанийн 'к1ант вийна, 
Нана елхийна,
Маьршачу халкъашна - 
Д1аьвше герз лестош,
Маса дада доьзалах > 
Пийла хьегийна 
Некъаш ду уьш леларш— 
Агреоси лелорш!

Вуон хьаьхна дера борз 
Гу лекхчу йолу, — 
Агрессорш, эхь дайна, 
Герзашка кхийда,
Уьш бахьнехь,
Бехк боцчийн :
Хийла ц1ий долу,—
Маржа я1! Ма шед бу 
Бакъ болчийн кийрахь.

Эсалчух осалниг 
Олу цхьаволчо,
И бакъ дац!

.

Нахаца 
Эсала хуьлда!
Дерачух 1овдалниг 
Олу 'кхиволчо,
И бакъ дац!
МостагТца 
К1ант дера хуьлда!

Сой,
Санчул хан кхаьчна 
Сан хенархой а — 
Тханчулла хан йолу 
Октябран доьзал —- 
Пусар деш, ду лардеш 
Ирс,

Парг1ато а,
Даймехкан,
Компартии —
Вайн ницкъан тоьшалла!

Тхан нанна со >санна, 
Сайниг шечунна 
Веза,
Бу масоо а 
Наной вайн иштта,
Цу нанойн 
Бераш ду 
ТГом кечбечунна 
Дар дел л а,
Кечделла
Дуьхьал д1ах1итта.

Доьзалан да волчу 
Оьздачух наха 
Г1еметтах1оьттина 
Къонах ву олу — 
Маршонан Октябрь,
Хьо маьрша баха!
Халкъо хьан г1уллакхашна 
Баркалла боху.

Дика белхаш шашаха т1е 
Бог1уш бу моттахь —
И бакъ дац!
И моьттург къонах а 1вац!. 
Шегарчу маршонан 
Хам беш стаг вадахь,
И стаг ©ац!
Шен халкъан 
И во1 а вац!

КАВКАЗЕ МАРШ АЛЛА
Лаамзий,
Лаамций
Со лелла некъаш, 
Заманийн йохалла 
Шу марша Ьойла! 
Даггарий,
Дегазий
Дезнехь а техкаш 
Ваха сан, вахаран 
Цхьайолчу хенахь — 
(К1ант велахь яхь йоцуи 
Хан йоцуш лойла) — 
Кавказ, со хьан ;вара, 
Хиларах мел генахь!
Сан лекхий,
Я лохий 
Хила ца деза.

Юккъера стаг ву со, 
Хьан 1ин чохь жхиъна, 
Кхиийнарг,
1амийнарг  
Со Н'охч'ий беза 
Компарти яра сан,
Да-,нана хилла 
Даймехкан,
Вайн халкъан 
Ирс .хилар лиъна

Вахар д1алур ду ас. 
Хьан во1 еац тилла! 
Даггара 
К1антера
Маршалла хьоьга, 
Эсала,
Иобаьхьа,
Къонаха
Кавказ!

КАВКАЗАН Л  A T T  А

Ва Кавказ,
Сан марзо,
Сан серло,
Безам,
С айн нене,
Езарге
Санна хьоь лаьтта. 
Беркатан,
Майраллин,
Хазаллин
Латта,
Арахьа лелла со 
Кхечин хьан хьаьтта.
Сох хьуна,
Хьох суна 
Байна бац тешам,
Хьох ©аьлча сан дагна 
Хир бара иэшам, 
Бахьана а хьаха ду 
Вай вовшийн деза-м!

Д1адийннарг т1едолу, 
Кавказ, хьан лаьттахь, 
Хьан бошмаш1 
Ю стоьмаш 
Мерза жхиийнарш,
Хьан хиш ду сан кийра 
Цамгарх ц1анбийраш, 
Хьан xlo ду сан накха

Къона латтийнарг.
Поэзцн,
Музыкин 
Хьостанан латта,
Хьо гинарг 
Хьуо деза 
1амийна латта,
Сел сийна стигла т1ехь, 
Къонахойн латта!

Аьрхачу Органан, 
Мерзачу Теркан 
Хи мийлош кхиийна 
Ахь к1ентий хийла, 
Мехкарийн хазалла 
Хьан бешахь хилла, 
Д1айийнарг,
Д1аензарг —
Меттиг яд тилла, 
Лаьмнаш т1ехь юькъъелла 
Ийна хьун терса, 
Арешкахь ялтийн х1орд 
Тулг1ешца техка,
Талам ду — художник, 
Хьан бинарг тергам.

-  i

Сан син аз,
Б1аьргийн нур —
Кавказ, ас хаьттин 
Сайн дате,, яьккхинчу 
Хенах чекх хьоьжуш, 
Сапарг1ат хиндолчу 
Меттиг ах хьоьгуш, 
Маь1-маь11ехь вахаран 
Некъаш а тоьгуш:
Хьуна т!ехь санна хан 
Мерза ца яьккхи,
Хьан хьаннийн,
Хьан лаьмнийн

%

Сурт хьалха лаьттин,
Са;н лерг, )б1аьрг,
Довха дог
Ахьчул ца хьаьстин.

Ирхенаш,
Охьанехьеш,
Шера некъ нислуш 
Яьккхинчу заманан 
Моьнаш ду дег1ехь, — 
Доьддушехь ол,хазар 
Порочу шелехь,
Г1амар тТехь xloaui а 
Доттучу ЙО;ВХеХЬ 
Лелаш со, экханна 
Толлучохь вицлуш,
Адамо хьаязчу 
Хьаннашкахь сирлуш, 
Дог дара, Кавказ, хьо 
Ган даим сихлуш.

Ц1ен зезаг даеталац 
Гарманан арахь,
Стиглара можа малх 
Хьоьжуш да хилча;
Ирс долуш хилла вац 
Уьйрех д1атилча, 
Даймахках еаьллачун 
Д ог хуьлу ирча,
Векхалой хилац стаг 
Сахьийзош «вахахь; 
Цундела лаьар-кха 
1ожалла яг1ахь,
Сайн каш а 
Хьан лаьттахь 
Хуьлийла даг1ахь!

Ваьхнера-юх кху махкахь, 
Кху дезчу лаьттахь,
Мел вахарх —

Къахьега 
К1ордор а доцуш,
Мел хьежарх —

Воккхаве 
1ебар а воцуш,
.Сайн шерийн дукхаллех 
Кхачо а йодуш, 
Дуьненан ялсамане—



Сий долу лагта, — 
Эсала тхан нана,
Тхан майра дада,
Тхо дина,
Кхиийна
Кавказан Латта!

Цундела, ирс долуш 
Хета сайн вахар 
Валар а ма хуьлда 
Беш дагахьбаллам.
Ас язъен стих хуьлда 
Беш ирсан т1алам, 
Шуьца бакъ барт бу сан, 
Сан кхоллам,
1алам.
Дуьненахь безамца 
Ва.й цхьаьна дахар, 
Кавказ, хьох лаьцна ас 
Сайн иллеш яздар,
Со ^велча ахь сан чурт 
Хьан к1ентан ларар!

Цкъа нохчийн зудчо со 
Теркаца Неврехь 
Дуьнена еаккхарна 
Бехке еолчунна 
Баркалла,
Бераллехь 
Со кхиийнчунна,
Халкъ деза,
Мохк беза 
Со Гамийнчунна.
Вахаран кхолламца 
Сан дог дац девнехь,
Ас доггах олучу 
Сайн иллин зевнехь 
Лаьттан малх — 
Компарти 
Хестор ю хенехь!

Хийланнийн шерашка.хь 
Шайн маршо къуьйсуш.

Тхан дайша шайн ц1ийца 
Хьандина латта, 
Х1инцара хьан ирс дац 
Даьккхина атта.
Сан илли,

Кавказан 
Лаьмнашка гГатта — 
Кху лаьтта

Нуьре аз туьйсуш,
Кху лаьттахь

Бехачийн 
Ирсалла юьйцуш, 
Массо а къаьмнашка 
Хьайн салам туьйсуш!

КЕГИЙРХОЙН Д Е З Д Е

Дайме'жан маюсо а маьПехь 
Баккхийбеш кегийрхой го,
Тахна вай даздеш ду махкахь 

4 Кегийрхойн де халкъан ирсехь, 
Вай даьрга маршалла ло.

Аьхкенан мал,х къега сирла, 
Урамаш кхелина ду,
Ярташка, шахьаршка дийла 
Кегийрхой, сий лаккха дилл.а,— 
Шен т1аьхье мохк лоруш бу.

Заманех чекххьоьжуш генна, 
Хиндолчу денойн бан там, 
Хьекъале б1аьргашца денна 
Тергам беш ваьхнарг ву Ленин, 
Кегийрхойн бина цо хам.

Ленина хьоьху некъ лецца 
Листовкаш яржийнарш д1аса, 
Кегийрхой, шу дара хецца! 
Дайшцанна герз буйна иэцца 
Т1аме к1ант хГоьттира маса!

Д1абаккха б1ешерийн бода,
Вайн махкахь кхетийта малх, 
Некъ баккха Коммуне боьдуш, 
Буьрса дарц г1аьттина доьдуш, 
Хьайира дахаран чалх.

Корчагинг1ар бара махкахь 
Тешаме г1оьнчий шайн дайн, 
Ленинан комсомол коьртехь, 
Октябран къийсаман т1ам т1ехь 
Турпалхой хилира ©ай.

Кегийрхой, шу дара ирсан 
Беш кхуллуш, Даймехкан сий, 
Вайн социализман г1ирсан 
Нуьцкъала г1ишло еш сирла, 
1еминарш ца кхоош ц1ий!

Мае Олег. Ханпаша къаьсти 
Сийлаллийца ларбеш jbaiflн люохк! 
Паначу мехкашка даьсти 
Готта хиш, дахаро хьаьсти 
Аренаш. д1аяьккхи дохк!

Кегийрхой! Даздийриг тахна 
Шун ирс ду — т1аьхьенийн ирс! 
Вайн бошмийн орамаш дахна 
Б1ешерашка — и халкъо лехна. 
Ч1аг1бер вай Коммунин г1ирс!

ВЕЗАВЕЛЛА ЧУЬНГА

Со еза моьттуш, 
йоккхаеш лелла,
Дагна, ца >хоьттуш,
Хьо ©езавелла.
Хьо гинчу дийнахь 
Сан синтем байна,
Хийла ас кийрахь 
Хьан ойла лайна.

Са акхадаьлла 
Со 1ехаели те?
Хьо везна яьлла 
Дог карзахдели те?
Хьан ойла ярна
Сан йижча наб ма яц,
Уллохь цагарна
Сан дийнахь тем ма бац.

Яхаран новкъахь 
Хьанал къахьоьгуш, 
Даймехкан беша,хь 
Ирсе со йоьдуш —
Со хийра ларий 
Юьстах ма г1олахь,
Хьо сан ву алий,
Яхь, безам лолахь.

Хьол дукхавезарг 
К1енташлахь карор вац,

Сан хьоьга безам 
Мел бийцарх кхачор бац. 
Хьо сайна гаайча, 
Хьоьжжучохь юьсу со, 
Хьо еелавелча,
Ирсан да хуьлу со!

ЙОЫ АН БЕЗАМ

Дог иэшна йисча, орца,хвала 
Хьо воцург >суна хьашт ца хили, 
Сакъераделла малхадала 
Хьо воцчохь меттиг нис ца ели —- 
Хьох тешна, яллалц хьоьца яха 
Сайн син ах айса хьо ларарна.

Хьо вовзарх, хьо везарх 
Ирс хилла хетара сайна, 
йоккхаеш, дозалдеш 
Там хилла моьттура вайна.
Жим алло 1ехий те?
Ма ойла яйти ахь соьга.
Ледарло ели те?
Ма 1ехаели со хьоьга.

Сан безам бовзий ойла ехьа, —- 
1индагГехь зезаг мархалдоьду. 
Вайшиннан ирсан дола дехьа, — 
Шер.ашца къона (ха:н д1айоьду.
Со даим хьоьга сема ладоьг1ушю; 
Сан безам хьоьга сатуьйсуш бу.

Воллушехь бехке хьо,
Ахь х1унда бохий вайн безам? 
Хьайн дешан да вац хьо,
Ахь х1унда бо суна иэшам?

Сел дукха хьо везна 
Куралла йин те ахь суна? 
Я дагна «хин езна 
Бехказло карий те хьуна?

МАЙЕ

Марша 1айла, марша 1айла — 
Вовшашна вай кхин гур дац,
Сох, хьох бехке муьлхарг хилла 
Хан яьлчий бен хуур дац.

Вовшех вайна бала хилла 
Дикка зама яьлла хир,
Воьрзар :вац со некъах тилла — 
Туьха диинчо мийр ду хи.

Хьан, сан некъаш бен-бен хилла: 
1ехавелла хилла со —
Адам ду со. Езарх силла,
Сан некъах ца кхетта хьо.

Сан некъ — нехан ирс лехар бу. 
Хьайниг — хьайн ирс бен кхин дац. 
Иштта вехарг сан декхар ду, 
Сайха хер ван. Со бакъ вац?

Халкъан дуьхьа ша ца кхоо 
Кавказо тхо кечдина,
Лайна оха хийла хало,
Кхин лан а тхо 1амийна.

Берийн бераш даккхий хилча 
Даккхийдер ду тхан некъах,
Ткъа ахь бохург ас деш хилча 
Вала дезар цу декъах.

Пана мех,каш, акха ардаш 
Дерзош кара Даймохк бу,
Цу дерригенна куьйгалла деш 
Тхо 1амош ерг Парти ю.

Хьоща х'илла сан ирс лайла;
Хьуна ца луъушехь со,
Декхар дала, х1инца, Майя,
Воьду, марша 1айла хьо.

* Хьуна ала вониг дац сан,
Хилча эр а дацара ас,
Со хьох къастар бехк хьайн бухьан 
Мацца а ойла ер ю ахь!

М А Р Ж А  Я I

Вайша к1езига зама яьккхи 
Вовшех кхеташ, безам луш,
Сайн синтемах со ма ваьккхи 
Хьо яцаро хГинца гуш.

Шун юьрта ,ван сан бакъо яц,
Ахь и сайна дехкарна,
Хьо йицъян сан ма таро яд 
Дат т1ехь муо ахь битарна.

КГезга зама ма яхъелла,
Цнгахь хьанна йоьлу хьо? 
Д1аскъаьстташехь виц а овелла, 
Вити те ахь тесна со?

Хьо д1аяхна, цхьан ©исинчу 
Сан санна, хьайн сагатлахь,
Хьо ца гаро сагатдинчун 
Догъиэца а г1орталахь.

Кхин хьуо гайта хьайн ца тарлахь, 
Кехат мукъа яздехьа,
Адаман дог хьайн кийрахь делахьг 
Со хьайх .ма хервехьа.

Маржа яьЬкха, ас дан дезаш 
Даккхий г1|улкхаш делара хьан, 
Хилийта суо к1еззиг везаш,
Даккхий хьуьнарш делира сан!

Маржа я1, б1аьргаш, шу-—
дагарчун куьзга:

Дог декхча къега шу,
седарчий са.нна,

Дог доьхча кхулу шу,
дог1анах юьзна

Пеелха кечъелла,
и морхаш санна.

Даим а ца лаьтта
во’ккхавер даг т1ехь,

Стаг вехаш хенан мур
хийцало хийла.

ГГийлачу ойлано
шед гулбо хьаьж т1ехь, 

Ирс — йо1 ю, г1айг1ано —
,муо буьллу кийра.

*

Б1аьргаш, шу т1ун ма ло,
дог, хьо ма ц1ийза,

Сов атта воьлхуш а
ца то:в-кха къонах, 

Декъала еш хьайн хан,
бакъ ларде д1ийца,

Дозалла де лаьттахь
баьккхинчу гонах!

Б1АЬРГАШ

БЕРА Н  НАНА

Хьан к1орни сийсара 
Ца дуьжуш деха 
Левзира,
йоккхаер хьо .цунах, 
Х1ай, къуона нана.
Эсала хьан елар,
Хьан цуьнга безам 
Бевзира
Суна а тергам 'беш, 
Къайлах д1ахьоьжуш: 
Со а ву !к1ентан да,
Хьан ирсах хьоьгуш.

Аьхкенан экама 
1уьйре ю арахь 
ГЬеттин а,
Хьайн к1орни г1аттале, 
Юург еш цунна,
Кхоьру хьо, ларло хьо 
Даккха и набарх 
Паранна.
Мацца а цо ясхиъча,
Хьо йоккха хилча 
Бицбер те ахь тахна 
Кечбина кхача?!

САЙН KIAHTE

Хьайн мехкан, хьайн халкъан 
Ирс дебна аьлла,
Догдика хиллачу 
Сирлачу дийнахь,
Дуьненах воккхавеш, 
Самалхадаьлла 
Хьо велахь, *къонахчун 
Дог ду хьан (кийрахь!

Варий к1ант! Нахаца 
Тешам берг товш ву.
Хьоме мохк безалахь,
Нанна бер санна,
Стаг волчо вон-дика 
Цхьабосса ловш ду,
Оьзда г1илкх ларделахь, 
Вайн дайша санна!

Вайн нехан хьал-де ахь 
Хийра г1ул:кх ларахь,
Хьо къонах еоцийла 
Хаалда хьуна.
Вуьззина нохчийн к1ант 
Сайн во1 ву алахь,
Ирсан да суо хеташ 
Там хир бу суна!

(йишта Тамарига)

Д1адели, сан йиша,
хьо суна елхар,

Ахь, на-нас санна, сан
ой л а яр хеди;

Пекхечи сан хьуна
доггаха велхар,

Ойланийн зезагаш
1ожалло кхеди.

«Кхуьур ву догъиэца,
хьаста хьо», — бохуш,

Моьттинарг — нисса харц,
ма харц хиллера,

йиш а сайл т1аьхьа а
Iape догдохуш 

Ас ларар харц хили,
со ма тиллера.

Ларавац со даим
хьо хьоьстуш ваха,

Х1инца ма лаъара
догъэцанц ас хьан,

Ткъа, хиндерг гуш санна,
г1иртира хьо яха,

Барий, ма ларалахь
къастарна (бехк сан.

Яхар бен х1умма а
кхин оьшуш доцуш,

Вай вовшех кхеттачу
хенахь хьо кхелхи,

Б1АЬРГЕХ ХИШ IИЙ Д АЛ О

Бераш а гсхиъна, хьайл
декъалниг йоцуш, 

Нислушшехь 1ожалло
вай вовшех дехи. 

Вайн да леш вон довза
вай кегий хилла,

Нана а елла овайк
со уллохь еодуш.

Ткъа тахна, Тамара,
сан ойла тилла,

Балано салаьцна,
вай цхьаьна додуш. 

Хеназа, xlapa дуьне,
деззачу хенахь,

Диси хьох къизачу
1ожалло яьхьна. 

Х1ун де ас! Во'ккхавер
х1инца ду генахь,

йишиы дог сацарна
сайниг ма доьхна.

Бертаза 1ийдало
б1аьргийн хиш тахна

Бехк а бац: дог ду и
т1айг1ано хьаьшна. 

Кхин йоьрзур йоцчу хьо
х1инца д1аяхна,

Хьан нанас винчун дог
доьлхуш ду эшна. 

Доккха вон деъна вайн
доьзале тахна:

Дезачу дуьненах
хьо миска яьлла.

Сан ойла деххачу
тезета яхна,

Сан йиша дуьненахь
со хьох а ваьлла.

1ийдало, 1ийдало
б1аьргийн хиш хьуна

Байтхамал хили со
хьан дог ца эцарх, 

Дагахьбаллам биси
валлалца суна



Хьо — цхьаъ бен йоцчух — со
хервелла леларх

Хьо юьсуш, со веллехь
х1уттудерг хьоьга 

Ма дарра гуш ву со —
изза ду соьгахь.

Валанза висинарг
ца ваьхча валац,

Хьо парг1ат 1илла-!кха...
сан кхин аз далаоц.., 

Дог делхарх пайда бац, ^
г1айг1а ца яйлахь,

Klopra ю, сан йиша,
1-ожаллин къайле...

Да  1валарх вайн махкахь
бер дисац байлахь...

Тамара, Тамара,
хьо марша 1айла...

К Х А Ш  TIEXb КЪОРА

К/ьевкъинчу дийно 
Щийдира латта,
Xlaeao техкош 
Дацара г1аш, 
Хас-стоьмийн сийно 
Макхйина, иэтт1а,
Ало схьаетташ 
1охкура !кхаш.

Ц1еххьана стиглахь 
Х1оьттира бода,
Мокха чан г1итто 
Белира мох;
Къевкъира стигла, 
Ткъесан r lap йолу, 
Иэккхийта санна, 
Бохбелла мохк!

1енира морхаш 
Шийла х1орд хилла, 
Иккхича санна, 
Стигланийн бух, 
Хьаьлхира 1овраш, 
Барамах тилла, 
Къорано т1аккха 
Буьйг1ира бохь.

Буьйг1ира бохь цо, — 
Хьо х1ун дан Боллу, —

XIapa ерриг ape 
Екаеш ib o h .

Щеххьана т1аккха 
Д1атийра г1овг1а, 
Наг-наггахь геннахь 
Къегара ткъес; 
Аьхначу x I o h o  
Йовхонан товха 
Шелйира, лестош 
Кхаш т1ера (кхес.

Хийцина керла 
Коч юьйхи лаьтто, 
Къорано кхаш т1ехь 
Диннашехь зе,
Малх кхийти сирла, 
Къора ешаш лаьтта.

1953

С А Д А Ь Р Ж А Ш

Шаьнеш кхойкху, садаьржина*. 
Стиглахь етта-шура ю,
Бутт сахиллад ца бижарна 
К1алдан мижарг санна бу.

Сирла xlo ду сирчу арахь, 
Дуьне набарх долуш ду.
Цу хенахь хьо беша валахь, 
Хьуна 1уьйр-е езар ю.

Цхьа ша тайпа хозалла ю 
Аьхка 1уьйрре (Маттарехь, — 
Аренашкахь семалла ю 
Пийла серлаяларехь.

Сирла, 'керла седарчий ду 
П аш на т1ерчу хин т1адмийн, 
Сатоосуш ерг к1адалла ю, 
Мерза наб ю адамийн.

Олхазарийн гГера г1отту 
Нахал хьалха меттара,
Утгара хазчу «хене хотту 
Цара мерза маршалла.

Могуш, парг1ат араволуш 
И 1уьйренаш хьайн елахь, 
Варий, доттаг1, дийна волуш, 
Хьайн 'ирс дац.ма алалахь!

1958

Д А Г А Л Е Ц А М А Ш

(1-ра дакъа)

I.

Бералла-м сан хьайчух 
Тер хир я хир дац, 
Х1етхьарчу сан ирсах 
Хьоьгийла-м еа яц,
Амма шен жималлех 
Безам а бовр бац,
Къеналла ца -езарх —
Мел дезарг хир дац...

II.

Х1етахь сайн... ХГетахь сайн 
Деноша хьестар со, 
Хьоьстуш я тергам беш 
Дай-наний-м дацара,
Аьрха бер, аьрха бер 
Хилла схьавог1ура со, 
Боберах мисхал а 
Тера а-м вацара со.

III.

Беттаса -кхеттачу 
Буьйсанца берашлахь 
Туьйранаш дуьйцур ас 
Кет1арчу тТулга т1ехь, 
Кханенга сатуьйсуш, 
Седарчийн сийналлехь 
Ойла еш 1уьллура со 
Бешарчу чардакх т1ехь.

IV.

Неврехь сайн бераллин 
Мур х1етахь ас боккхуш,
Г ечошц.а Тер кап г ах 
Вуйлуш сакъералуш, 
Хьуьнхарчу уыилашкахь 
Бедашна г1аж кхуьйсуш, 
Лелара со, деха де 
Дац а лой, сакъерлуш.

V.
h r

Бовхачу малхо со 
Ца кхоош воттура,
Perl  ахь я тог1ешкахь 
Дог1наша т1унвора,
Ганза дерг ган г1ерташ, 
Водий со лелара.
Мел кхерстарх 1абаций, 
К1ад лой ц1а ;воьрзура.

VI.

Ялх-варх1 шо хьалхарчу 
Т1емийн ларш а лоьхуш, 
Эвлйистехь саьнгаршца 
ХГоьънаш а карадеш, 
Баккхийчийн хьехаршца 
Ладоьг1уш, ойла еш, 
Лелар со берашца, 
Хиндолчуьнг сатуьйсуш.

V II .

Нанас ца хьистинчу,
Сайн дог цхьа г1елделча, 
Воьдуш со хиллачу 
Ирзон сурт дагдог1у. 
Цигахь, со цхьа висча, 
Сулу т1ехь ас бинчу, 
Дагахь дерг шортачу 
Мукъаман аз дагдог1у.

V I I I

Со бертал бай т1ехь сайн 
Когаш а ловзабеш,
Ма 1иллара-кх х1етахь дайн 
Иллеш а декадеш.
Ткъа тулгГеш берашха 
Качлой со 1ехавеш,
Ма хуьлура-кх вайн боцчу 
Матта’хь соь къамел деш

IX.

Моьттура дара  сайна 
Хьехар до дог хууш:
«К1ант, илли ала ахь 
Хезначех, долчех гуш,
Ткъа оха Терк мадду 
Хьан аз —- тхайн аз лоруш, 
Аренда даржор ду —
Хьо а тхайн 1к1ант лоруш...»

X.

Пум гГаттош мох баьлла, 
Терк терсаш шагделча, 
Цхьаллехь сайн шекваьлла 
Хийла ас хаьттина:
«Черчашха даръелла,
Мохца шайн шок етташ,
Шу стенна 1аржъелла,
Х1ай Теркан тулг1енаш...»

XI
•

Ткъа дкъащкъа тийначу 
Деношкахь мохнашца 
Хуьлура Терк йистерчун 
Дог хьоьстуш шен г1арца. 
«Хьо стенга сихделла,
Хьоме Терк, — олура ае, — 
Тарлой со ван хьоьца 
Дуьнене тоха б1аьрг?..»

хп.

Цецвьуйлуш хьоьжура со 
Бердашца хьал-охьа,
Хил дехьахь шерачу 
Ар енгахь машине, 
Сатуьйсуш, хьоьгура со, 
Генна и йоьддучхьа 
КЛордолца д1аихна,
Ца гинчохь воссаре.

X I I I .

И кхеттол доцучу 
Сан жимчу хьекъална 
Моьттура и ловзуш,
Хазхета д1аслела, 
йог1ур и лар юьтуш 
Мокхачу асанан,
Туьйранахь бийцинчу 
Саьрмиках таръелла.

X I V .  8

Цу хенахь тхайн юьртахь 
Хиллачех цхьаццадерш 
Заманийн ангалех 
Чекхъхьаьжча, дагдог1у, 
Стохкалера г1ан санна, 
Дицделла хийла г1уллакх, 
Туйранийн сурт санна, 
Халла суна дагдог1у.

X V .

«Бераш, юрт, урмашкахь 
Суьйренашца ловзарш, 
Воьду со, вай къастарх 
Хийдамаш боцуш,
Хир ду-кх вай хан яларх 
Цхьабосса...» моьттуш, 
Къаьстир со тхайн юьртах, 
Bopxl шо сайн кхочуш.

X V I .

Эх1! иштта-м ца хилла, 
Хилла дац иштта!
Едда хан, бералло

Геннахь т1ам бетта. 
Х1етахье т1е буц яьлла, 
Ширлехьа кхетта,
Денойн цу тулг1еша 
Бералла дехьна...

<

XVI!.

Хено вайн 1амийна 
Кегийнаш хир бу,
Х1инцо ирс кховдийна 
Юьртахь тхан ловзуш, 
Хийла г1ум кегийна,
Терк хьаьдда хир ду, 
Х1етахь тхо левзина 
Ларш д1а а йойъуш.

XVII !

Шена со т1евийлла 
Лечкъаргех ловзуш, 
Бешара шалгу кхор 
Хадийна хир бу,
Хийла т1елахвелла 
Замано хуьйцуш,
Кет1ара -къена чхар 
Кагбелла хир бу.

XIX.

Баккхалийн мог1аршца 
Совдегарш хьийзинчу 
Тхан юьртан майданах 
Маьлхан беш хилла. 
Шайн дечган семнашца 
Варданаш ц1ийзинчу 
Лапг1анийн урамийн 
Сурт хийца ма делла.

XX

Ткъа х1инца, со х1етахь 
Леллачохь г1елонца, 
Бераш го наг-наггахь

Гуллой шайн тобанца.
Амма уыиша-м, со санна, 
Гушдолчух 1абаций.
Даг1ац цу ирзошка 
Делхо шайн дог, дакъий.

X X I .
и

Тхан дадин бераллел 
Сайниг а тоьлура,
Амма кхерниг цу сайчул 
Б1озза сов тоьлаш ду.
Делар со бер х1инца 
Цаьрцанна школехь,
Уьш дац ткъа кхетамца 
Кхуьуш дерш Нохчийн чохь?

X X I I .

Уьш ду, — и ирсенаш, — 
Ярташкахь, г1али чохь 
Леттачийн и лоьхуш 
Т1аьхьенаш. Царлахь 
Ловзийта, 1амийта 
Ас а д1ахоьцур ву 
Са'йн ,к!ант а. Масийтта 
Сов сол и тоьлар ву.

X X I I I .

Ткъа со? Со къанлур вац 
Шераша мел хан идорх,
Сан дог а г1еллур дац 
Мел ч1ог!а къахьегарх.
Къона ву, могуш ,ву,
Тоам бо ас гаахарх,
Соьхь тоъал ницкъ и бу ~  
Со а еац, ткъа, ирсечех?

Д Е Н  С У Р Т

Тахненга кхаччалца 
Луьста хьун гонах,
Зоьрталчу кортошца 
Хьирчина ломах 
йохкуш цхьа б1аьвнаш ю 
Аренна геннахь,
Инзаре акха л ю,
Уьш йолчу ч1ожехь.

Мокха т1улг боьттинчу 
Бодане бердех 
Шовда ду кхуьйсуш чу 
Бух боцчу 1аннех,
Буьххьехь цу б1аьвнашна 
Буьйсанийн к1оргехь 
Хийла йиш хир хезна 
Вайн боцчу маттахь.

Цигахь цу бодашкахь 
Буьйсанца лестош 
Стогар хуьлу цхьан корехь 
Цкъацкъа бовш, лепаш, 
Вехаш цу чохь къена 
Дада ву, рема 
Ларьеш ша 1еш санна, 
Даима сема.

Истории хметтигаш,
Ма ярра дийна,

Т1аьхьешна ган ларъеш, 
Хийланнийн дена, 
Б1аьв,неха, хьехашха 
Шир хабарш дуьйцуш,
1еш ву  и ха
Деш, талла а лелаш.

Иштта и б1аьвнаш ю 
Бохуш а хезна,
Аьхка со кхечир цу 
Лаьмнашка вахна.
Жимчу цхьана б1аьвна 
йо1 тира буыххьехь, 
Т1екхойкхуш куьйгаца 
Сецира со буххехь.

Маса и йоьссира,
Б1аьв тГера лаьтта,
Карор кхин ядара 
Хазниг цул атта.
Денна шайн цига вог1уш 
Лелча со санна,
Маршал а соь хоьттуш, 
Яра и сов тайна.

Сайн г1уллакх ас дийцча, 
Элира цо соьга 
«Д1о ламех т1еваьлча 
Кхочу хьо тхоьга.
Къена тхан дада ву 
Х1оккхузахь вехаш,
Хьуна цо дуьйцур ду  
Меттиг а тойтуш.

Вахна со чувелира 
Воккха .стаг волчу. 
Везаш со т1еийцира 
Хьала а г1оттуш.
Iapa и г1анта т1ехь 
Газет а доьшуш,
Радио яр стоьл т1ехь 
Яйн эшар лоькхуш.

Пена тТехь зезагийн 
Курсашца догуш,
Ал хутца кхелина 
Сурт гора кхозуш.
Д а  дин и башха чоь,
Малх санна, сирла,
Мел оынург долуш шен 
Ирсе яр хилла.

«... Башха ду, башха ду, 
Хьал х1ун ду шуьгахь? 
Асмаъ, чай дезар ду,
Хьаша вай вайгахь-м» 
Векхалуш элира (цо 
Суна т1евоьрзуш.
Оха тхайн къамел дира 
Мел дерг а дуьйцуш.

Девлларш д1а х1инца дерш 
Дуьйцуш тхо lap а,
Хиндерш а хьехадеш 
Цо къамел дора.
Кхетаме воккха стаг — 
Доьзткъа шо дуьзна,
Девзуш вара и дерриг — 
Ду.ккха а дайна.

Х1ун болх со беш ву  цо 
Хаьттича сайга,
«Поэт лила г1ерта со,» — 
Аьлча ас шега,
«Ахмаъ а ю эшарш 
Язъеш шен дена,» —
Элира цо: «Схьайоьл, хьайн 
йиш ешал кхунна».

Жи м чу цо язйинарг 
Бераллин маттахь,
Безамца, шен деррнг 
Яхар а гергахь 
Р1оккхаеш кхоьллинарг 
Ленинах лаьцна 
Тхойшин (цо и йийшира 
Ела а къежна:

ДЕИ СУРТ

«Тхан баьрччехь "хьан ;хаза еурт ду,
Сан да, хьо тхан дадин да  ву,
Сан, дадин — шинний а ирс ду,
Тхан Ленин, ирс делларг хьо ву.

Со юьжуш саоахь хьан сурте 
Ас, Ленин, сирла б1аьрг туху,
Сахиллалц парг1ата 1уьллий,
Ас хьоьга маршалла хотту.

Тхан дадас  'берахь ирс хилла дац шен, боху, 
Со-м, Ленин, сов мерза ловзу,
Сох динарг ирс долу хьоза 
Ленинний, партий ю, боху.

Компартис толам-некъ гойтуш,
Вайн Россехь халкъ г1аьттир боху,
Цу т1амехь парг1ато къуьйсуш,
Д адас  шен к1ант а вайра, боху.

Декадеш 1ин-лаьмнаш гена 
йиш яккха дика хаац суна,
Амма сайн баркалла Хьуна 
Ала дезий^м дика хаьа суна».

Ехачу к1ай можах 
Дайн куьг а хьоькхуш,
Воккхавеш Асмаах 
Д ада  ву  воьлуш.
Т1аккха схьа а вирзина 
Цо къамел долийра,
Хьалха ша лелийна 
П улкхаш  цо дийцира.

«...Гой хьуна, жима къонах,
Ирсе вай кхачар,
П уллакхаш  сан къоналлехь 
Кху тайпан дацара —

166



Хьаннашкахь г1аддайна 
Барзах со лелла,
Д акъ а  сайн дацарна,
Обарг а ваьлла.

Сискал ахь йиъинчул 
Туьха диъна хир ас,
Суна хаьа хьуначул 
Алсам а хилларш.
1ай хьаьжна малх санна, 
Шийла дог ц1ийзаш,
Воьрзур со 1уьйранна 
Кхерча сайн текхаш.

Хьалха ас буьйсанда 
Шийла топ буйнахь 
Хийла йорт текхийна 
ХГокху вайн ломахь.
Амма сайн еза топ 
Б1е дийнан т1амехь 
Мостаг1чух йиттина,
Циэн байракх буйнахь».

Хьаж къеначу дадин 
Л аккха  дар хебна,
Цо хьегна къай, балий 
Хилар гора суна.
Хьехош ша хьегна дерш 
Кхуллуш бос гергахь,
Аз цо шен цкъа лахдеш, 
Ойбуш цкъа, лиэрехь.

Воккхавеш дийцира цо 
Х1инца шен вахар,
Еанчу бакъо<но 
Доьзал шен хьестар. 
Сийлахьчу Ленина 
Маршон малх къагор,
Хьомечу цо х1инца 
Шега ирс кховдор.

«К1ант сан цхьаъ доьшуш ©у, 
Геннарчу г1алахь,

Дагна-м и г1ала ю 
Хеталуш герггахь. 
Воккхахверг майрачу 
К1енташна юккъехь 
Эскарца 1емаш ву 
Хьанал дог кийрахь.

XIapax ткъа сан хьоме 
К1ентан йо1 Асмаъ ю, 
Доьшуш ю кхетаме 
Пхьоьалг1ачу .классехь,
Суо со а ха деш ву,
Вехаш хьуьнхахь 
Воьдучун, 1ВОг1учун 
Х1усам ю тхоьгахь.

Къена со къонвелла, 
Доттаг1а, вайн хенахь, 
Парти ю да хилла,
Дахош вай ирсехь.
Иштта ду г1уллакхаш, ткъа 
Къена шо кхачарах,
Хьегаза 1ийр вац -къа,
Жоп луш, со махкахь».

Къамел деш вехха 
1ийр тхойша. Асмаъ 
Яьллера сов башха 
Кхача схьабелла а.
Ваьлча, тхойший а чуьра 
Ара а ваьлла,
Сарралц цхьаьна лийлира 
Самукъа а даьлла.

Цаьргахь кхо де доккхуш 
Лийлира со хьоьжуш,
Д адас  и меттигаш,
Б1аьвнаш а юьйцуш. 
Доьалг1а де доллуш 
Кхечира цу метта 
П ал ар  зкскурсанташ 
Хьовса цу лаьтте.

168



Цаьрца кхин цхьа де ас 
Даьккхира. Тхо къаьсташ 
Хьешашна хусамдас 
Шун х1оттийра. Ойуш 
Дуьххьарлера кад хьала,
(Шена дош а дехна),
Д ад а с  векхавелла 
Къамел дира тхуна:

«КГентий! Сан хьеший ду 
Дерриш шу тахна,
Цхьаберш нохч-г1алг1ай бу, 
Оьрсий а вайна юкъахь бу, 
Гуьржий а,
Доттаг1аллица 
Дерриге къаьмнаш а 
Цхьаъ ду вай х1инца.

Ламанхой личкъинчохь 
Маьрша шун х1оттийна,
Къоьруш 1а вай кхузахь 
Мерза са тахна.
Къинхьегам вайгахь бу,
Дешар ду вайгахь,
Ирсе вай дехаш ду 
Массо .а маьИехь.

Баьрччехь шен сийлахь сурт 
Вай .кхазочунна,
Х1ораммо даг чохь ц1е
Лелочу дена, ирсе x lap  вайн дуьне
К/ьегош волчунна,
Адмашна, хи санна,
Везаш волчунна —
Ленинна т1ера..!»

Массара а даггара  
П араш  а детташ,
Цо аьлларг ч1аг1дира,
Дегнаш а дог1уш.
«Тайна вехаш ву хьо-м»,—
Аьлча ас шега,

«Лама'нхойх цхьаъ вай со-м», 
Элира цо соьга.

Сарралца тхо 1ийра 
Ч1ог1а сакъоьруш,
Некъ юхалецира 
Ах бода булуш.
Дадин 1одика йина,
Воовшех тхо къаьсташ,
Тхох цхьаммо-м элира 
Цуьнан куьг а лоцуш:

«Баркалла ,  баркалла! 
П ул л акх  дин ахь тхуна. 
Воккха стаг, г1али чу 
Вола хьо тхоьга.
Хаза сакъоьруыйтур ду 
Цигахь вай хьоьга.
Цигахь тхан тоьлаш ду, 
Кхузахь а-м дац вон...»

«Дерриг а тайна ду 
Советан малхехь,
Цхьабосса деха вай 
Палаххъий, ломахь»,— 
Д ад ас  тхоь элира,
Куьйгаш а лоьцуш,
Асмаъ а йисира 
Тхоьга куьг лестош.

1941



ДАДИН КЪАМЕЛ
( „Ламанхойн дегнашкахъ “  

поэма кийсик)

-«Дерриш тхо хьагделлер, 
Пелделлер дерриш,
Деха со хьажийнер 
Цаьрга хи; меллаш 
Вахна чуволлушехь,
Эпсаро шега 
Ас хи ло оллушехь,
Куьг ластийр соьга. 
Хеттарш деш, буьйлушший 
Хьийзар уьш соьца,
Жижиг дууш, муьйлушший 
1аш болчу цаьрца 
Сан-м г1уллакх дацара, 
Уьшшах ткъа соьха 
Ца бешаш кхаьрдара 
Хеттарш деш боьха:
— Революци, революци 
Тибе зачем нада?
Твой Ленин ислушал, 
Никалай нинада?

«Шайгахьа со ваккха 
Перта хир бар уьш, 
Аьттехьа дацара-кх 
Да-м и ткъа! Дар гуш 
Суна -кхин хье ца луш 
Вахча д1а толар,
Божал чохь бар сан вуьш, 
Телхинер болар...

Карахь ду-кх тхо кхарна,— 
Ца (къийсар тоьла 
Хеташ со, мохь тоьхна
— Мине Ленин нада!
Ала дагахь не1арехьа 
Вирзира, т1аккха 
Сихонца д1а,нехьа 
Пор-кха со, аьлла».. .

Цергаш а хьакхийна 
Набарха санна,
«Гоур я1, — элира цо, — 
Наь1алт цу денна!»

— XIop буьйса яцъярхьам 
Вовшашка къорра 
Къамел деш вай 1аххьа-м 
Хан ер ю к1оргга.
Дийцал ахь, ва Д ада ,  
Сеццинчуьр дуьйна,
«Миле Ленин нада !»
Элир ахь цуьнга?

« Э Л И Р 'К Х И Н , —  ДОЛ'ИЙр д о
Мине Ленин нада,
Мине болша не хочет 
Д а ж а  и ©ада, —
Шега ас оллушехь,
Шайн маттахь соьга 
Хьоькхур цо цхьа вон мохьг 
Бат йохуш воьда.
Сох экха цо боху 
Бохура цхьаммо,
Ас т1аккха цхьа боьха 
Буй лерга улло 
Туххушехь, лестира 
Тур б1аьргаш хьалхха — 
Вуьйжир со, техкира 
К1айн дуьне лахъхьа...

«Гаур я1! И эпсар 
Тхаьш хьалха лаьцча 
Шаьлтанца вийнехьар 
Х1еттахьехь. Тхаьшца

Кху лаьттахь т1алам 
Ца беш де доккхур дац,
Эрна цхьа сахьт а-м 
Ницкъ кхоош дойъур дац,
Иштта ду догга-м.. .»

Яккхийчу голашна кжкъе 
Х1отт)ИЙна, ир.х ши (бIаьрг хьежош 
Лаьтта  топ шен детТа юххе 
Ийзош т1е Iapa и, хьееш 
Ц1ергара гуьйриг, ткъа ало 
Пелъеллер, юккъера суьйнаш 
Меллаша довш дара, серло 
Ядара цар юьхь т !е  кхуьйсуш.

Стиглан ах д1алаьцца 
Морхаш яр лаххахь,
Лепара те1ош б1аьрг 
Шайн-шайчу меттехь 
Седарчий —
К1егарчий
Санна, цу стиглахь,
К1егарчий —
Седарчий
Санна, тхан кхерчахь.
Сахила а дацара гена,
Бутт бара делкъехьа техкаш, 
Ткъа суна-м хаъцара стенна 
Д ада  lap, наб санна, те1аш.

Къа.мел деш волчуьнга 
Ладоьг1уш волчо 
Дуьйцуш цо долчуьнга 
Ша тарлуш, холча 
Вахча и, хьаж гулдо,
Я велакъежаш 
Дезий дозалдо 
П улкх  дуьйцуш хьежа.

Хуьллачул со цунах 
Тарвалаъ г1ерташ,
Ойланийн орамах

173



И валош тхо дог1уш 
Лийцир тхо. Хорам 
Бир шинна, цер дог1маш 
Мел лелорх лоьрал 
Шаьш кхин ден да даллал 
Эрча даьхнера,
Гург и сурт б1арзваллал 
Тхоь iboh деънера.

«Дависарг! Х1етахь до 
Тур тоьхча чолакх 
XIар куьг ца хилле1хь со^
Т1ам бо'йна тодакх 
Санна, хир вацара 
Тахна вай толлуш,
Кхетаз 1ийр яцара 
Топ б1аьрго лоцуш.

Tlax  аьлла хилаълац:
Экха ма я’йнна 
Сихха схьаяккхалац 
Топ кочар. Хьанна 
Хуур ду соьгар хьал 
Суначул алсам?
Хийлазза айсса нал 
йожийна асса-м.
Х1инца дег1 мелла а 
Пелделла. Хинда!
Дег1 буьйда делахь а,
Дог ду сан онда.
Даьлла д1а дуккха а 
Ду.ккха а делла,
Марзо а, безам а 
Цхьаберг г1елбелла,
Сел до®ха кхихкина 
Ц1ий а малделла,
Б1аьргаш сан, лергаш а 
Меллаъ г1елделла.
Цхьа бакъду,
Вайн нана — Д айм ахке  'безам 
Д а г  т1ехь бу
Мисхал а хилаза эшам!
Ткъа ас вайн лаьтта т1ехь,

Ца дийрриг дерташ, 
Хаттар дир ас цуьнга
— Ва Д ада ,  — аьлла,— 
Кхоьли хьо, ткъа хьуна 
Карла х1ун даьлла?

«Д уккха  а ма дайна 
Б1аьргашна; аса-х 
Хийла некъ бадийна 
Паш, говрахь... Масса.. :

( ,  •  •  •  •  •

«Вон дайна, ,вон дайна 
Хийла ас лаьттахь,
Амм цкъа а сан дагна, 
Бехк боцуш даьтт1ехь, 
Иштта ницкъ ца хилла, 
Из велча санна,
Ленин вайн шел,велла,
Д а  Ленин велла —
Боху кхаъ лергашна 
1адош уьш хезна,
Хал>къ делхош еанчу 
Буьйсанна санна.

«Атта дацара,
Атта дацара,
Хьаша,
Кхалхарх и теша,
Мерза сан,
Веза сан,
ДоттагЬ
Дог делхар г1оддах.

«Вахаран вахарца 
Ваьхна вайн Ленин, 
1ожаллин 1ожалца 
Велла вайн Ленин.
Хьай гаур — 1ожалла — 
Дера и ешап!

Ленин вайх ваьккхинчу 
Ци х1ун дийр дацар?
Хьай гаур, гаур я1 —
Дера и ешап,
Из дисна-кх 1илманехь 
Ата ницкъ боцуш!..
Дицлур дац 
Денош — уьш 
Ламанхойн дегнашна 
Цкъа а!..

«Д а д а  ас тхайн дадех 
Цкъа а ца аьлла,
Хьоьстуш цу миско сох 
Марзо ца эцна;
Вийнер и, ламанийн 
Хийла к1ант вийна,
Хийл нана елхийначу 
Паччахьо хьалххе.
Амма сан кхин дада,
Д ада  кхин хиллер,
(Дерриг а халкъан да)
Вайн Ленин хиллер»

Т1ехдаьлларг хьахийна 
Духа  карладаьккхича 
Ойлнаш ма кегийнна 
Б1аьргашна сурт х1уьтту, 
Ткъа иштта доккханиг 
Ойлешка ца кхийдарх, 
Хьахошшехь х1оранна 
Юьхьа дуьххьал схьах1утту.

Суна а дагадог1у 
Ден-вашас со хьоьстуш — 
«Ленинна вуьгур ву,
Цо мазал-хьакхийнарш 
Берашна йоькъуш ю 
Ша волчу даьхкича,
1арби, хьо вуьгур ву 
И б!аьсте схьаяьлча,
Вайн да ву x lap» ,  — бохуш 
Ленинан сурт делча

Сайда ас со вуьжуш  
Дижош и лелийна,
— Гур-рах вай хьо! — бохуш 
Айса са тийсина.
Чуьрчара и хьехош 
Хийл 'къамел дийцина.

Д а  велла де санна,
Из хезна буьйса,
Пеща са схьалаьцна 
Со велхар! Туьйсу 
Б1аьргех хи тахна а 
Хезнарг сел ирча —
«Вайн Ленин кхелхина» —
И карладаьлча.

Д уккха  а чу гулбелла 
П ар  ца еш Iара,
Б1аьргаш чу гулделла 
Хин т1адмаш гора,
Ткъа бохам сайначул, 
Цхьанна а дена 
Бохам сов сайначул 
Хилла бац моьттуш,
Со г1ийлла воьлхура,
Соьга а хьоьжуш,
Жима йиша а йоьлхура,
Со воьлху бохуш.

И воно вон йина 
Буьйса тхаьш HiKKxap,
Жимчу сайн коьртана 
И ч1ог1а 1аткъар 
Дийцир ас Дадина 
Сайн воьлуш леткъар 
Сайл жима (кхаа шарна) 
Тхайн йиша елхар.
Дийцира сайн ялх шо 
Долчу цу хенахь 
Д а  Ленин муха вар 
И газчу ойлехь.
Дийцира тхайн юьрта 
Школаш а яхкар!

Сайн некъ а, куьг коьрте 
Тахна сайн .кхачар,
Х1инца со поэт а 
Ларало бахар.

Леррина,
Леррина
Ладийг1ир Дадас ,
Цхьа тайна,
Сов тайна 
Стаг вар и Д ада .
Дийца со велира,
Тийра r lap  Дадин...
Сахуьллуш доллура,
Бутт баьллер серла.
Цхьа парг1ат, 

зоьрттала 
Цуьнга а хьаьжна,
Д ад а  вистхилира 
Д аггара  дуьйна:

«Батта т1етоха-кха байракх, 
Ленина безамна аьлла,
Хир яцар кху лаьмнийн г1айракх 
Сан даггар  цунна чурт далла!» . . .

НОХЧИЙН JIА ЬМ НАШ К АХЬ
(Поэма)

X ь а л х а р а  д о т

1.

Къеначу лаьмнашций, 
Ширачу хьаннашций, 
Д1адевлларш хьехадеш, 
Къамел дан йиш хилча, 
Ц1ий лайнчу т1улгаший,
Т1ом гинчу пепнаший, 
Ладоьг1ург велхавеш,
Хийла аз хазор дара.

2.

Кхолламо дай, де дай 
Х1етахь ца хьистина,
Вон хьоьгуш, дика,иах 
Цар дог ца диллина, 
Маьршачу нохчочо,
Къиза ницкъ т1ете1арх, 
Иэхье -къурд аьлла дац, 
Порасиз ша висарх!

з.

Шайн чул сов ницкъ болчо 
1азапехь бахкийна,
1адато тилийна
Да'й б1аьрзе вайн хилла.
Амма цар лардинарг,

Нохчийн сий К'хоьллинарг 
Безам, Барт, Оьздалла, 
Майралла, Бакъ хилла!

4.
Масийтта шо хьалха, 
Башлаьмнел лахарчу 
Аьрцнашкахь, хьаннашлахь 
Бен санна, юрт хилла, 
Цхьан акха 1уьллучу 
Юьртана т1ебоьдуш, 
Лаьхьанан лар санна, 
Ситтина некъ хилла.

5.
Х1инца и ян а яц, 
йохийна я яьгна,
И-м суна хууш дац, — 
Баьрзнаш бен ца дисна. 
Цигахь кхин хезаш дац 
Юьртахойн ж1аьлеш а, 
Суьйренца к1ур а гац,
Я дийла.ц герзаш а.

6.

Цкъа, к1еззиг хан хьалха, 
Талла тхаьш даханчохь, 
Хьалха юрт хиллачу 
Меттиге тхо кхаьчча, 
Таллархочо сайна 
Дийцинарг ца дицло, 
Ма-хаззар ас хьуна, 
ДоттагТ, и д1аяздо.

7.
Дийцаро мукъамца 
Лерг хьоьстур дацахь .а, 
Пийлачу узамца 
Хилла сурт гойтур ду, 
Ладог1ахь, д1адийца

Со говза вадахь а,
Вайн дайша лелийнчо 
Хьоь ойла йойтур ю.

8.

Уьш — нюхчийн лаьмнашкахь 
Баьхначийн г1илкхаш ду, 
Цара хьегна къай, балий 
Со гайта хьожур ву. 
Диканиг схьаиэдар 
Кхетаме лоруш ду,
Вочунах хердалар 
Вайн оьзда декхар ду.

Х ЬАЛХАРА ДАИЪА

Стиглахь марха ва йоиуш 
Мела дог1а дог1ур дац, 
Кийрахь бала ва боцуш 
Ши б1аьриг боьлхур бац.
(Халкъан иллина т1ера)

Аренаш аьрцанех 
Кхеттачу асанца,
Аьхкенан хьаннаша 
Боьра чохь хьулйина,
Хьаьрччина 1уьллучу 
Ламаройн юьртахь мох 
Суьйренца меллаша 
П аш  дего боьллера.

Малх лаххахь ц1и'йбелла 
Чарранал ,гуш бара,
Суьйренца хьаелла 
Юьртахь r lap  хезара.
Цхьана лохчу лапг1анан 
Кет1ахь, шайн даггара  
Къамел деш, г1айг!ане 
Ши къонах лаьттара.

Шиннан а т1ехь чоэш 
Ц1ахь бинчу машин ду, 
Не1арамачаш а,
Куйнаш а — цхьаъ дара. 
Т1ехь беркъа велахь а, 
Ши къонах товш вара, 
Дег1ана цхьаъ ло'ха,
В аж а  лекхуо хетара.

Лохачуьнан белашах 
йоца топ кхозура,
Цо буйнахь йилгТанан 
Ш едакхаж къуьйлура. 
Уллорчу утармех 
Тесна дин лаьттара,
Цо, некъан кечбиний 
Хууш, берг еттара.

Жимахверг астаг1а 
Динна т1е воьдура, 
TIaiKKxa а схьавог1ий, 
Къамел дан х1уттура. 
Хетарехь, ткъех шо бен 
КЛентан хир дацара,
Куц долуш, оьзда дег1 
И хилар гуш дара.

«Бехк буьллу дадий хьан, 
Шах1ид, со д1авахарх, — 
Элира цо, — дог дийца 
Хьо бен сан вацара.
Ган доьг1нехь, гур ду вай, 
Хабар а кхетар ду,
Мацца а къастаза-х 
Вай девриг дацара.

Цаваьлла велира 
Со винчу юьртах а,
Ца ваьлла воли'й-ца 
Кху сарахь со хьо-х а.
Сан даго къастийна 
Оьзда йо1 — Селехьат,
Ца ваьлла йитар а,
Хетало лен сахьат».

«...АслаиТа... Цхьа-ши де..;»>— 
Дехарца дийкира.
«Тешам бац со кхин 1ен»,— 
Олуш а хезира.
Ткъа дара  х1ун дуьйцу,
Хууш ста г 1вацара,
Амма уьш дог доьхна 
Хиларра-м гуш дара.

Муо болчу шен хьаьж т1ехь 
Луьста шад а къуьйлуш, 
1аьржачу шаьлтан т1ехь 
Шога куьг а латтош, 
Х1усамдас шен хьеше,
Цунна дан rlo доцуш,
Вашас чул шен веше,
Дог лозуш дуьйцура.

Ткъа некъан »кечвелларг 
Ладоьг1уш хьоьжура, 
Къадайнчу даг т!ехь дерг—
И хьанна хаьара.
Ц1иэ,н богуш хилла бос 
Х1инца макхбеллера,
Хьаьрса мекх т1ехь балда 
Цо церга лоьцура.

«Цхьалха стаг вел ахь а, 
Шах1ид ву тешаме, 
Лурвоьлла 1велахь а,
Цуьнца дац кхераме», — 
Аьлла стаг вийцина,
И волчу воьссина,
К1ант шарахь, д1ахь санна, 
Кху юьртахь ваьхнера.

Луралла  хьедарна 
Гергарчех къастийнарг, 
Башхачу амало 
Нахалахь еазвинарг 
Берашца бер дара, 
Баккхийчийн дотгаг !  а,

Цу к1ентан къа дара,
В аж а  ирсе вацахь а.

Иевеънарг нахана 
Атта стаг хетало,— 
Цхьалхачо гергарло 
Доггаха  леладо.
АслагГин деган ах 
Кху юьртахь юьсура,

' Х1инца до шен динах 
Доттаг1а винера.

Ваша 1веш чуэдна 
Шарахь ша ларвинчух 
Х1инца сел ц1еххьана 
Къастар — и 1еткъара„ 
Ткъа юьртахь, кху юьртахь 
Дуьххьара езначух 
Ша валар!. .  тахний бен 
И ган ца тарлора.

Ша винчу ц1ийнан сурт 
Дицделла дадахь  а,
Кху юьрта>х вина юрт 
Цунна таръеллера.
Безамах воккхаве 
Шен меттиг бацахь а,
Кху юьртахь езначо 
Лаьцна и хеллера.

#

ДГатаса атта дац 
Дуьххьара езна 'йо1, 
Д екъала  хилла вац 
Езначух хьегна во1.
Шен йахьах ца воха 
Собаре-м Х'ир ву стаг,
Амма дог, — и гуш дац, — 
Ца къуьйлуш 1ац 1хьан лаг.

Селехьат! Ден, ненан 
И цхьаъ бен яцара, 
Аслаг1ас езна йо1 
Шеи бен ца лорура,



Ткъа х1инца, маржа-я1! 
Д1аскъаста дезара,
Дагера — дог ду  цхьаъ! — 
Цо орца лоьхура.

«Х1инца вай цхьалха ду, 
«Леча», т е к  ма яьллахь, 
Хийла некъ тосур бу 
Вайшиммо лаьм'нашкахь! — 
Аьлла, тТевелира 
Аслаг1а шен динна, — 
Вайша д1аюьгур ю 
Селехьат, и яг1а!хь...»

Къаьспира к1ант ,х1инда 
Б1аьргех хи даьллачух, 
Д1авоьдуш ша динда,
Шен ваша хиллачух.
«Х1ун дер ткъа, Аслаг1а,— 
Шах1ида элира, —
Висахь а со дхьалха,
Ца хинда вай 1хийра»...

«Мерза хан яьккхи вай, — 
Воьдучо элира, —
ШахЬид, хьан д1ен т1ехь, сайн ш ахь санна, со 1ийра.
Ткъа х1инда, х1инца вай 
Къастаза ца довлу,
Кху метте со лоьхурш 
Ца ихаьчча ца бовлу.

Къастал воцчу хенахь 
Дех-ненах къаьстира со, 
Марзбеллачу хенахь 
Нийсархо'йх велира со! 
Маццах дкъа  (ткъа маца?) 
Тхох стаг вер т1ехтоьхна, 
ЧГирна тхан ден карах 
Стаг валар  хиллера.

Еха ха,н ялале 
Тхан да а кхелхира,

Со (Кхиъна в а л а л е  
Соьга ч1ир хьейира,
Ткъа тТаккха бехк боду 
Со бале вуьйжира,
Сел жимчу сан коьрте 
Мел г1айг1а кхечира!..

Д ехаре  юрт эхарх 
Машар да хилира,
Ас доьхуш (кхойккхушехь, 
Сан маршо д1аяйра,
Бехк боду луралла 
Сан кочахь дисира,
Са лачкъо, геннахь сан 
Хьулвала дийзира.

ХЬинца со д1авоьду,
Хьанна т1евоьду со (?) 
Б1аьргаш чохь бу >бода,
Хууш вад  хиндерг со.
Борз санна, (хьаннашкахь 
Лечкъа сан дезар ду, 
Цхьалха нах бу бухахь, — 
Уьш а со саннарш бу.

Уьш цхьаберш — паччахьо 
Шайн !ц1ийнах къастийнарш, 
Вайн нехан кхолламо 
Да.къаза мел баьхнарш, 
Шайн (хила йиш 'йодчу 
Ирсах дог диллинарш, 
Обарг — д1е кхолларо,
Бу яртех къахкийнарш.

Цхьаъ лада  хьовзийна 
Шен бодчу бехкана,
В аж а  ч1иро къахкийна 
1адатца бекхамна.
Дехко а юхку-кха 
Цергаш, ша буьйш хилча,
И саннарг деш ду-кха 
Стага а, да ваьлча.

Куралла лелац уьш, 
Доьзалех къаьспина, 
Обаргех цхьа а ;вац 
Дуьнено хьаьстина,.
Делахь а хеназчу 
1ожалло хьорг <хилча, 
Паччахьца к1енташа 
Т1ом бечохь лен еай со!

Хийлазза, наб йоцуш 
Буьйса.нийн к1оргешкахь, 
Вахаран, дуьненан 
Ойланаш ас -йина.
Вахаран ирс доцуш,
Цу хьаннийн хотешкахь,
В ахал е дуьсунда 
Дуьне сах, ца диъна.

Со санна, декъазчу 
Нохчочун .карах лахь — 
Хьан тамаш бийр бу сох, 
Со ч1ирна вийначух.
Дуьне къахьдинчушна 
Т1амна сайн каялахь ,  
Хаийта дог ду  са-н — 
Кхерам буй дийначух.

%

Цхьалхачийн тоба ю 
Паччахье (хоуьйтуш,
Вайн нах мел майра бу, 
Дай баьхна бен къуьйсуш. 
Со царна тГевоьду,
Кхин стенга r lyp ©у со... 
Ирсехьа д1абоьду 
Некъ боцуш хилла-кх со.

Хьо бах ахь? Хьо соьца 
Ван эшац. Доьзал хьан 
Алсам бу — 1е цаьрца 
Аьрха -некъ хир бу тхан. 
Кхеташ ву со, Шах1ид, 
Соьца ван хьо г1ертарх, 
Легашкахь <хир бу шад 
Хьуна а кху вахарх.

Цхьабакъду — гой хьуна, 
Тоьлург-м тхо хир дац, 
Амма вайн халкъана  
Бен ницкъ лан атта дац! 
Цкъа цхьа де дог1ур ду, 
Цхьа доккха де вайна,
Ца даг1ахь, лсхачор ду 
Паччахьо нохчийн къам.

Доьхна а лийр дац  вай, 
Латтанаш бухдийларх 
Кхера а лур дац вай, 
Стигланаш т1еелхарх...
Со хьело... Гур ду  вай,
Ган доьг1нехь, доттаг1а.. .»— 
Олуш, куьг кховдийра 
Шах1иде Аслаг1ас...

йоьхначу ойланца 
Ши доттаг1 сецира,
Шиннан а цхьабосса 
|Б1аьргаш т1унделира... 
Аслаг1ас дин маса 
Т1аккха д1ачовхийра, 
ЛегаШ'Кахь хорамца 
Шах1ид а висира.

Мела мох хьоькхура,
Говран кхес ловзаеш,
Малх буззуш боллура 
Морхашлахь иэгабеш. 
Товханийн туьнкалгаш 
Klyp тийса йоьллера,
Ю ь рт ах о й с у ь йренан 
П улкхаш  дан боьллера.

Аьхкенан къевкъинчу 
С титл а н о .х ь а ш  а ш к ах ь 
Довха тов х1оттадо 
Суьйренца лахешкахь,
Шал шийла шовданаш 
Цу юьртан йистошкахь 
Декаш ду моттало,
Къамел деш <берда,шкахь.

Э.влйистехь кегий нах 
Шовдане гуллучохь, 
Акхтарган гаьннаш к1ел, 
Шен к1удал х1оттийна,
Ша лаьгташ йо1 яра 
Щехьа ца йолалуш... 
Хийист д1айоьхнера,
Бода т1е болалуш.

Кхул хьалха боданах 
Сел ч1ог1а кхийрина, 
йо1 х1инца суьйренах 
Кхералуш яцара.
Кхин кхерам, кхин r ia f l r la  
Къуоначу цу дагна 
Буьйсанал боданал 
Инзаре хетара.

Хийисте бо'г1учу 
Некъаца, цу юьртах 
Къаьстинчу беречух 
Йоь1ан б1аьрг кхийтира. 
Хьоьгушший, хьоьжушший 
Лаьттачу мисканна 
Ц1еххьана шен дег1ах 
Ц1е ели моьттира.

Геннара евзира 
К1анта,на Селехьат, — 
Хийла до лардина 
йо1 кхуза йог1у са.хьт, — 
И аьххьара  дош ала 
Ша йола аьллашехь, 
Воьхна и воьссира,
Цунна т1е .кхоччушехь.

Маршалла хаьттина 
Аслаг1а вистхилча,
Логе шад х1оьттина 
йо1 соцна йиснера.
Са санна, 1везна верг 
Тховса д1авоьдийла, 
Шаьшшинна хуьлуш дерг 
Хиъна и -хиллера.

Д о деха б1аьрг-нег1арш 
Сих-сиха деттара, 
йогучу беснеш т1е 
Хин т1адмаш оьгура. 
Къона дег1, оьзда дег1,
П а  санна, диэгара,
Дог доьхна, дог иэшна 
И миска лаьттара.

Йог1ур юй хуъушехь,
Ца яре дог даьхна,
И хийла (кхийрина 
Суьйре тТееънера.
Дан амал доццушехь 
Ц а  гайта ша йоьхна,
Йо1 кийрахь йилхина 
Д акъ аза  яьллера.

Олхазарш к1орнешца 
Баннашка гуллучу, 
Акхарой -к1езашца 
1уьргаш чу дулучу, 
Наноша доьзалаш 
Гулбечу цу хенахь, 
Д1аскъаста дезара 
Диэза шиъ (кху сарахь.

Аслаг1ас йо1 шеца 
Хьаннашка ехара, 
Да-нана д1агесна,
Яда и кхоьрура.
Мел деха дийцара.х,
Барт хуьлуш бацара, 
Шаьш вовшех -къастарах 
К1ант тешаш вадара.

«Селехьат, со хиндерг 
Гуш ©ара тоххарехь, 
П аьххьара  ахь аьн дерг 
Изза ду, схьагарехь.
Ас хьайга мел дехарх, 
Соьца хьо ца йооТу,

Поли яц хьо елхарх,
Хьуна т1е 'бехк бог1у:

Астаг1а АслагГа,
Бохуш со хьехавеш, 
«Лурвоьлла стаг е у  и», —  
Шун юьртахь сох бохуш, 
Яцар хьо, Селехьат,
Х1етахь а со вевзаш, _
Хьайн безам бу бохуш,
Со т1е а хьийзавеш?

Селехьат, топ кхетта,
Сан кот а нийса бац, 
Лурвоьлла стаг ву  со,
Соьца хьан ирс ixnp дац, — 
Цу хенахь ас аьлча, — 
XIapa гуьйре чекхъяьлча 
йог1ур ю, х1ума дац,
Хьоь маре — хьан дош дац? ’

Со лечкъа меттиг сан 
Ч1ирхошна »карийча,
Валаза  д а  ваьлла,
Шун юьртах со ваьлча,
Хьо яг1ахь, д1айог1у 
Де х1инца т1екхаьчна,
Соьца ян хьо кхоьру, 
йиллина хан кхаьчна.

Х1инццалца ахь соьга 
Дийцинарг харц хилла, 
Дехар до ас хьоьга,
Кхул т1аьхьа бакъ хилар. 
Нехан coix ч1ир яллар 
Цхьа бала хиллера,
Хьо езаяларх а 
Бала хирг хиллера».

И дешнаш олуш, цо 
Шен буйнаш хьабдира, 
Хьаьвзинчу б1агоро 
Цуьнан б1аьргаш хьабдира.

Ткъа и йо1, г1ийла йо1,
Бо санна, хьоьжура,
Цо сарахь елхийна 
Эшарш бакъ хиллера.

СЕЛЕХЬА ТАН ЙИШ

1.
Д1абузу-малх  д1абузале 
Схьакхета бутт схьакхетале, 
Далал ,  к1орни, дагар  дийций, 
Д ала  доллу вайша вовшех.

2.
Хьайн дагар ахь соьга дуьйцуш,
Сайн дагар ас хьоьга дуьйцуш, 
Безамца хан яьккхир вайша, 
Х1инца долу вайша вовшех.

3.
Сан бехк боций хьуна хаац, 
Нахах яла суна лаац,
Дуьненахь сан кхин безам бац, 
Хьох яьлча сан дуьне хир дац.

Белшашца тулг1ешха 
Кхерста шен ши ч1аба, 
Бухк санна, бен-башха 
Доцуш цо лецира,
Йо1, 1аьржа сел хаза, 
Б1аьргаш а белхабеш, 
Ша бехке цахиларх 
К1ант кхето r leprapa :

«ХГун де ас, Аслаг1а, 
Хаац-кха и хьуна:
Хьо хиларх астаг1а, 
Кхаьрда-кха тхан дада ,  
Хьо ларарх мостаг1а 
Кхоьруш ю тхан нана. 
Пой вала, хьоьжур ю 
Яллалца со хьоьга.. .»

192



«Ца оьшу, ма хьежа,
Селехьат, хьо соьга!
Дей-неней ладог1а,
Цара вон лур дац хьоьга.
Гур, ца гур хаац вай 
Кхин вовшийн. Со воьду... 
Маршонца 1айла хьо...
Со хьело... хан йоьду..:

Пийлла буьйса ю т1ейог1уш, 
Малх а х1инца д1абуьзна, 
Орцахь бенар арате1аш 
Борз а хир ю ижонна.
Борз и тховса леларг хир ю, 
Хьуьнхахь лоьхуш ижо шен, 
ХЬинца дуьйна со а лелар ву 
Лоьхуш дайна дакъа  ен!

Безам-марзо ирсе хилла 
Хьо дуккха а ехийла,
Кху шарахь ахь со 1ехорна 
Хьуна хуьлда баркалла.
Нагахь г1улкхаш хийцаделла 
Ирсе стаг а хьайх хилахь, 
Дерриг дагна езаелла 
Хьайх тешнарг ма вицвелахь»...

Шен чехка буора дин 
Шед тоьхна лаьллира цо,
— Собар дай, ладог1а, —
Аьлча кху йоьлхучо,
«Воьрзур вац Аслаг1а», — 
Хазийра д1а хьуьно. 
йо1ехь ерг ю г1айг1а,
Биснера даг  т1ехь муо.

Гучуьра велира 
Аслаг1а говрада,
Селехьат елира
Некъа т1е к1удалца. !
Ехха и лаьттира 
Дуьрачу б1аьрхишца,
Иа.ккха ц1а йирзира, 
йоьхначу ойланца.

Ш0ЛГ1А ДАКЪА

Аренашкахь дохк йоьлча 
Аренаш ва идош, 
Д аккъаш кахь  дохк йоьлча 
И даккъаш ва хедош* 
Нанас вина ва ваша 
Шен тоьпах тарвина, 
Масане к1ант лела 
Паччахьо эккхийна.

(Хьалхалерчу иллина 
т!ера).

Гуйренан эсаро 
П аш  маждан доьллера,
Цхьаццанхьа акха стом 
Мадбала боьллера,
Кхоларш а, йочанаш 
йоькханел тоьллера,
Бердашца 1оврийн r lap  
Совйийла йоьллера.

1ина чохь Гуьллура,
КIа*йн бамба санна, дохк,
Морхаш а, эмкалий,н 
Ковранаш санна, мохк 
Буьтуш д1атехкара 
Меллаша, сов генахь,
Бодане хетара 
Лаьмнаш а цу хенахь.

%/

МаьЬмаьПехь басешца 
Мокхачу ,к1отарийн 
Бахархой гуьйренца 
Д1аскхалха буьйлало.
Нах беха, ца беха 
Тхов шера тоьла,наш 
Туьнкалгех дуьйлучу 
К1аррашца къастало.

Ишттачу лашТане 
Некъашхо нисвелча,
Ша хиларх г1айг1ане 
Х1усам|да векхало.
Беркъачу цу нохчийн

Дегнаш ду комаьрша, 
Веанчун г1уллакх дан 
Ламарой ларало.

Тешамца, машарца 
Веанчу хьешана 
Доггаха ,  безамца 
Хьошалла до ламахь. 
Некъ боьхна, де доьхна 
По оьшуш стаг веънехь, 
Кхоор дац до г1о дан 
Долуш дерг шен дол ахь.

Амма, стаг я<мартчу 
Ойлано лелавахь, 
Тешнабехк бан дагахь  
Хиларх уьш шекбовлахь, 
Т1улгаш а кхераме 
Д у  цунна лаьмнашкахь, 
Тешам бу-кх тешаме,
Некъ тайна и ваг1ахь.

Арарчу т1амна уьш 
Массо а цхьаъ хуьлу, 
Вовшашлахь дов хилча, 
Тайпанаш декъало,
Я цхьанна, я цхьаммо 
Иэхь дича — ц1енна ду. 
Олалла лац дара ,
Ял холл а иэхье ду.

Стаг вер .къа лоррушехь, 
Ч1ирна стаг вожош ву, 
Иирзина чов такха 
Буьртигца юстуш ю. 
Т1ехтохам, ямартло 
Доккха иэхь лоруш ду, 
Дуй биъна доттаг1а 
Вешел а бехке ву.

Вер-ваккхар девзина 
Хийла в у  лаьмнашкахь, 
Амма вац и дайнарг, 
Девзинарг воккхавеш.

Нанас 'йо1 яра ’х там 
Хуьлуш ‘бац доьзалехь, 
К1ант вича кхаъ хуьлу, 
Да-нана доккхадеш.

Иштта нах мацца а 
Цкъа баьхна цхьа к1отар 
Ч1ожарчу берда т1ехь 
Къух даьлла лаьттара.
Дай боцчу д у  хьуьнхахь, 
Зудчун кхерч боццушехь, 
Суьйранна наг-наггахь 
Стигла .к1ур г1оттура.

Цхьаволчо цигарчу 
Хьехара к1ур баьлча, 
«Жинийн болх бу», — олий, 
Ошиюда доьшура. 
Кхеташверг, терз даьлча,
Я терсаш говр хезча, 
«Обаргийн бен хир бу»... 
Олий т1ехволура.

Беа кога экха а 
Кхерамца ларлучу 
Цу ч1ожахь д1аслела 
Цхьаъ бен некъ бацара, 
Керчинчу т1улго а 
Дийнна берд такхочу 
Цу новкъахь хьан-хьанна 
Маьрша а дацара.

Органо, херх хьоькхуш 
Санна, берд цоьстучохь 
Т1ег1анца ч1аг1даза 
Декъаза  т1ай дара,
Гуш доцчу хин г1овг1а, 
К1оргачу -бодашкахь,
Дег1е зуз доуьйтуш 
Инзаре екара.

Дехьара, сехьара 
Акха хьун бодашкахь 
Дагарца  хедоза

Юкъъелла лаьттара. 
Цащевзарг маса дара?  
Иэгначу пепнашлахь 
А-кхаройн, адамийн 
Къайленаш яхкара.

Хьуьнхахь я хьехаш чохь 
Лечкъинчу иттаммо 
Хийла итт т1ел сехьа 
Волуьйтур вацара,
Некъ ларбан .кечйинчу 
Къайлахчу к1елоно, 
Бохамна баьхкинчийн 
Аьтто бийр <бацара.

Гуьйрено кхохкийнчу 
Ламанийн кортошца 
Даьхьерчаш некъ бора 
Морхаша мало.нща. 
Пушлакх-хан хиллашехь 
Малх бовха бацара, 
Паш, бецаш тиллашехь 
Бодане лаьттара.

Цкъацкъа говр тарсара 
Акхачу к1отара*хь, 
Цкъац'къа шок тухура 
Т1ай долчу цу боьрахь. 
Шакара дуьхьал шок 
К1отаро хьажийнчохь, 
Уьш жинийн эзар шок 
Тарлора, ладоьг1ча.

Лаь^тто тхо© тиллинчу 
Лапг1анийн керташкахь, 
К/ьух даьлла хиллачу 
1аламан чалхалахь 
Цхьа ц1а бен дацара 
Стаг ва,хан гергахьа,
Ца къехкаш лелара 
Акхарой гонаха.

Цу ц1ийнан туьнкалгах 
Пийла к1ур буьйлура,

Къовлазчу кор-1уьргах 
Яйн 1аь а юьйлура. 
Маьршачу доьзалан 
Бен иштта ца хуьлу, 
Адаман доьналла 
Ишттачохь ган долу.

Цу ц1а чу гулбелларш 
Цхьа доьзал бацара, 
К1енташна кхача луш 
Зуда  а яцара,
Герзаш бен, чохь лелош 
К х и н  г1ирс а бацара,
Я уьйт1ахь ловзуш, гуш 
Бераш а дацара.

Боьмашчу машанан 
Чоьиэш а дуьйхина, 
Кортошна техкинчу 
Месалчу куйнашца 
Уьш бара т1ехь беркъа, 
Яххьаш т1ехь моьнашца. 
Бахам — дин, топ, верта 
Хуьлу цу ламанца.

Поппаран нара т1ехь 
Вертанаш даржийна, 
Пенаца г 1евланге 
Нуьйраш а ехкина,
Мотт бара: баьрччехьа 
Тхьамда верг луьйш вара, 
Пилла.кзхана не1рехьа 
Шиъ ирахь лаьттара.

Нара т1е лахвелла 
Баккхийчех пхиъ Iapa, 
Асанан доьхкарех 
Шаьлтанаш кхозура.
Шайн баьччин хьехаме 
Цара Л!адоьг1ура,
ЯxLXьaш т1ехь кхераме 
Бос церан бацара.

«К1ентий, вай дакхийнарг 
Цхьа нана яцахь а, 
Вежарий ду тахна,
Ледарло ма елаш, — 
Тхьа.мдано бахара. —
Вай дукха  дацахь а,
Вайн аы то  бу т1ам.на, 
Т1ай, неккъий ларделаш.

Юьртарчу хаамца 
Бах цигахь эскар ду, 
К1атарна голаца 
Тахна уьш г1уртур бу. 
Ткъай, ткъеитт бен салти 
Эпсарца ща хилахь,
Т1ел сехьа а бошштий, 
Некълаца хьов-салаш.

К1енти,й, аш т1ел сехьа 
К1елонаш ладалаш, 
АслагТий, сой дехьа, 
Бердашца лечкъар ву. 
Дуьххьара топ яьлча,
Аш а хьем ма белаш,
Го юкъахь уьш бисча, 
Т1аккха вай летар ду...

Х1а, х1инца, доттаг1ий, 
Кхин хан д а  йойъур вай, 
Т1амна кайолийла,
Доха м а  дохалаш.
Охьавала, АслагТа,

-Герзаш схьаиэца хьайн, 
Аьттонца т1ом бойла 
Хиндолччу нислур 1вай»...

ХГораммо сихонца 
Герзаш схьаийцира, 
К1ентийн бен — ц1а х1инца 
Даьсса а дисира.
Зелам.хий, Аслаг1ий 
Т1ел дехьа лечкъира,
Цу шиннан доттаг1ий 
Т1ел сехьа ,хевшира.

Еха хан ялале,
Дукъа  т1ерчу 'некъа т1ехь 
Говрийн r lap  хезира 
Т1ейог1уш, хетарехь.
Уьш салтий хиллера 
Го лада  тТебогТуш, 
Тхьамда бакълийнера, 
Иштта хир ду, бохуш.

Цу ломан басарчу 
Ситтинчу некъаца 
Полковник e a r l y  р.а,
Дозал деш салташца. 
Ш едакхаж кхийдабеш 
К1отара хьоьжура,
Шен чинах тоам'беш 
Дог*кура и вара:

«Зеламха в у  боху 
Кху новкъахь тобанца, 
Ша лоьхурш цо лоьхку 
Бохуш ду кхерамца.
Ас х1аллак и вийр ву 
Шен акха ардангца,
Герз, ахча тоьур ду  
И дархьам дерг вайца» ...

Цхьа зпсар хьесталуш 
Цуьнцанна вог1ура, 
Юххехьа говр туьйсуш 
Д1ай, схьай и хьоьжура. 
Элира цо: «Полковник, 
Говраш ю д1о 1ин чохь, 
Басех а ву со шек,
Вай гур чу доьлхий т е ? »

И т1ийриг меллаша 
Т1ел дехьа йоллушехь, 
Ц1еххьана т1ехьашха 
Цхьалха топ елира.
Цул т1аьхьа, гуш йоцуш 
Тоьпаша бохийна,
Готтачу некъа т1ехь 
Схьабог1урш хьовзийра.

Klyp лелхар бен да гуш,
Мукъачу кI ента ш а ,
Эрна х1оъ да  тухуш,
Tie тоьпаш еттара.
Говр лазош, чов хуьлуш, 
Масийтта еоьжнера, 
Боьхначу салташа 
Ца хьажош еттара.

Чов-чардо ца'хилларш 
Бухнехьа хьаьлхира,
Топ кхетта, 'нал санна, 
Полковник вуьйжира. 
Боьхначу салташна 
Хуьлуш дерг довЗ'ИЙта 
Даьхначу таррашда 
К1ентий чу хьаьвдира.

Тасбалар ц1и)й1анош 
Тарраша кховдийнчу 
Цу муьрехь цхьан къесташ 
Ши къонах хаалора: 
Астаг1а, амма сел 
Т1ахъаьлла хьийзарггий, 
Лом санна, майра сел 
Дера чууьдурггий.

«

Гонаха лесточу 
Мостаг1ийн таррашлахь 
Д1аьндаргех хьийзачу 
Цу шиннан каяра. 
Щеххьашха тур к’хетта, 
Хилла чов 1аьткъина, 
Астаг1ниг цГий лаьтта 
1енаш д1авуьйжира.

Т1аккха а халла  и 
Хьалаг1атта г1оьртира, 
БГаьргаш чу ц1ий хьаьдда/ 
Дуьне 1аржделира.
АслагГин 'б1аыитиг т1ехь 
Онда чов хиллера,
Цул т1аьхьа и т1ам т1ехь 
Дерг ца гуш хилира.

Ном тийра. Салтеха 
Валийра йийсаре 1В й ъ ,  
К1енташа цюгахь шайх 
Воьжнарлгий, вийна шиъ, 
Бармаш деш тоьпеха,
Сихха схьаийцира.
Ои.хонца уьш х1инца 
Хьул'бала безара.

Кху т1е т1ехь хилла т1ом 
Инзаре цахетарг,
Тоьпа т1е тевжина,
Юьстаха лаьттара.
Юьхь яра кхоьл'ина,
Воккха и ца iBepa,
Меллаша салташна 
И юххе веара:

«ЛадогГал, салтий, аш!
Ма кхера, схьахилал.
Шуй, шун къам ца дезаш 
Лелац гхо, ойла ел.
Тхайн нехан, тхайн марию 
Езар-кха, 1ан дитац.
Кху лома'хь мукъа а 
Д аха  тхан бакъо яц.

» * 
Паччахьо тхайн яртех 
Доьзалех тхо даьхна,
Тхо дерриш миска нах 
Ду, — оха х1ун дина? 
Геннара дуыйна шу 
Тхох лето далийна,
Аш тхоьца х1ун къуьйсу? 
Нах дац тхо, шу санна?

Идалал дехьара 
Даккхи'й шайн мехка,ш дерш, 
Я Петарбухера 
Хьал долу купецаш 
Ма бад-кха паччахьо,
Шу санна, т1елоьхкуш,
Аш хьанна ирс лоьху?
Я хьаьнна ixlyH къуьйсу?



Шун а бащ доьзалаш, 
Шаьш шуьга сатуьйсуш? 
Ма лета ала аш 
Салташка тхан налах. 
Хьаькмашка алалаш,
Тхан нехан яхь йолчех 
Цхьа а к1ант ца леташ 
шйр вац тхаьш хьийзочех.

Тхан нахах ямартнаш 
Т1еийзош, цар шайна 
Кхийдаярх наганаш,
Уьш Iexo аьттонна, 
Маршоне сатуьйсуш,
Царах а тГехь майра 
Кхаччолца тхо леташ 
Лийр долуш ду ала.

Д1аг1о шаьш даьхкинчу, 
Кхин юха а ма дуьйла, 
Цкъа -хецнарг вухавеъча 
Гергарло д1адолу.
Зеламха в у  ала 
Тахана некъ хьовзийнарг, 
Изза хир ву ала 
Кхана а кхузакь верг».

«Шул г1олехь дац тхо а,— 
Элира салтичо, —
Шу санна, хьийзабо 
Саштий а паччахьо...
Тхан дакъа  — я кхузахь,
Я Сибрех далар  ду... 
Баркалла.. .  Вай кхеташ 
Цхьа зама йог1ур ю»...

Меттамотт к1отарахь 
Боьхнера цу к1енти1йн, 
ХГинца уьш бу цигахь 
Кечйина говраш шайн, 
АстагГнит го юккъехь 
Пораза 1уьллура,
К1айн беснеш, оьзда дег1 
Мелчу ц1ийх дуьзнера.



Шаьш йийсаре балийна 
Салтий д1ахь01всийна, 
Зеламха ©ирзира 
К1енташна юххе1хьа.
Уьш — дхьаберш — сихбелл а 
Каш доккхуш бох'кура, 
Вуихара хиллачийн 
Чевнаш д1айоьхкура.

Вахна т1ех1оьттира 
Зеламха кГенташна,
Массо а г1аьттира,
Сий деш шайн тхьамданан. 
«Чов декъал хуьлда хьан„ 
А-слаг1а! — элира до, 
Даккхийра садохуш 
Вертан т1ехь ©олчуьнга.

Иштта бен хилад-мха, — 
Аьлла т1етуьйхира цо.-— 
Х1ун до ахь, Аслаг1а, 
Воха-(м ца воьхна хьо?» 
«Мичхьара. Х1ума дац, — 
ГГийла жоп хезира, — 
Иштта беннм хьах хилац, 
Вер, чов яр дац (хийра».

Цара сихха декъий а 
И а к к х а  д1адоьхкира, 
Кечдина нож-чурт а 
Коьрте д1адуьйг1ира,
Ткъа х1инца массо а 
Аслаг1е хьуьйсура, 
Дарбадан, 1алаш(ван 
И меттиг яцара.

Чевнаш д1айихкина 
К1ант парг1ат 1уьллураг 
Дог ч1ог1а делахь а, 
Дег1ехь ницкъ бацара. 
«Х1ун лаьа, Аслаг1а, 
Хьуна?» — цара хаьттича, 
Цхьа хаза, кхин г1айг1а 
йоцчух цо элира:

«Цкъачунна сох шуна 
Кхин накъост хиллур вац, 
Юххера шу суна 
Доела а лууш дац.
Говрахь а сан х1инца 
Д1аг1ерта ницкъ хир бу, 
Цхьа накъост вайх соьца 
Юьрта 1ван дезар ду.

Къа-балий да  девзаш 
Беран хан яькихинчохь 
Хуьлийла лаьа каш 
Суна тхайн эвл'.йистехь. 
Цкъа цига вига со,
Цу arlop стаг валахь, 
Кхоьтуьйтур аш а сох,
Гур ду вай, со висахь.

1ан йиш яц тхан юьртахь 
Сан, меттахь ца хилча, 
Эвлйистерчу хьуьнхахь 
Хир ву со товелча.
Х1инца шун кхузара 
Бен хийца дезар ду,
Сох хилларг .хиъча шух 
Цхьаъ сох д1акхетар ву.

Бехк буьллу даций шун, 
К1ентий, со г1ийла гахь. 
Х1инца, суо къаьсташ шух 
Хорам бу* легашкахь.
Кхин гур д у  я гур дац, 
Маржа-я1, вай вовшийн,
И х1инца хуур дац, 
ГГелделла ца хир вай!»

«Хьо саннарг тобанах 
Д1акъастар новкъа ду, — 
Аьлла вистхилира 
Дог майра Зеламха, — 
Суна хьо волчуьра 
Хьох хилларг хуур ду, 
Тешалахь, хьуо тешахь 
Кхоьллинчу делаха.

Цхьанхьа, цхьа гергарнаш 
Боцуш вайх цхьа а вац, 
ХГинца вай .къахьегар,
1енна ц1ий зен довр дац. 
Вайх шозза x lapa  дуьне 
Диъна стаг карор вац, 
Шен бакъо цакъуьйсург 
Цкъа вэха  а хьакъ и дац.

*

Вай вовшех диканца 
Кхетийла, Аслаг1а,
Ца йойъуш 'хан, х1инца 
Аш некъан кечам бе.
Со вахна вог1ур ву,
Вайх шозза x lapa  дуьне 
Ахь юьрта лье вига,
К1ентех ца1 'къаставе».

Нанас бер санна, цо 
К1ант мара воьллира, 
Аслаг1ин 'xIopaiMMO 
1одика царех йира. 
Лаьм'нашкахь, хьаннашкахь 
Хийла вон дайначу 
К1енташа |б1аьргийн хиш 
Вовшеха лачкъийра.

ТаьПина дохк дахьаш 
Суийре схьакхечира,
К1ентий шайн бен хуьйцуш, 
Меттэх а бевлира.
АслагЬий, .кхин цхьаъий 
Говраш т !е  ваьккхира,
Уьш шиъ ширбеллачу 
Новкъа д !ахьажийра.



К Х 03ЛАГ1А ДАКЪА

Шу сан д are ма ца хьовсу,
Со шу дате дукха  хьоьжу, 
Йина нана,
Вайн барт хила ма .ца  боллу,. 
Со дакъ аза  аш ма йоккху.
(Хьалхалсрчу эшарна ilepay,

Хан йоьду. Дуьненахь 
Хи'йла r l -ул'кх хийцало.
Цхьаццаверг вахарчохь 
Ирсе цо .кхиаво,
Хийланна датахь а 
Цахилларг цо .кечдо,
Я цкъацкъа цГеххьана 
Балано стаг ,къежво.

Хан йоьду, дависарг,
Вайн дуьне иштта ду,
Масне ©евзарг, маоне везарг 
Замано къастош <ву.
Цхьаццанга замано 
Гергарло дицдойту,
Вукхуьнга мелхо а 
Датца и ч1аг1дойту.

Аслаг.1а д1а\захна 
Шо кхоччуш доллура,
Цу юкъахь Шах1ид а 
Ц1ахь воцуш леллера,
Хьеггачо къежвина 
И къена хетара, —
Кхолламо кхоийна 
Ца леш <и виснера.

ЗЬар къовлуш -яьллина 
Кет1ара утарма,
Хийла дин дГатесна,
Д и кк а м а л ъ ел л ера,
Паччахьца ийг1ина 
Хьаннашкахь лечкъа нах—
Шах1идца з1е йоьзна,
Гергарло леллера.

Ишттаниг къайленга 
Ца доьду ярташкахь. 
Буьйсанан хьошалла 
П арадолу  нахалахь.
И нах т1ек1абарна 
Шах1ид цкъа лаьцнера, 
Цара r lo деш аьттонна 
Ведда и хиллера.

Юьртана хууш дерг 
Махкана гуш .хуьлу, 
Лацарна кхерам берг 
Ц1ахь парг1ат ца вуьсу. 
Цундела Шах1ид а 
Бен боьхна к1ант вара,
Ткъа цуьнан Аслаг1ех 
Д1акхета дезара.

Шо хьалха санначу 
Гуьйренан суьйренца 
Къамел деш лаьттачу 
Шах1идца верг кет1ахь, 
Хьошалг1а 1ен веъна 
Вацара цу кертахь,
Сиха г1улакх цо деъна 
Хир дара, хетарехь.

Веанчо деънера 
Геннара ши кехат,
Цу хьешо буьйцура 
Делании метта — мотт, 
Х1инца и хье ца луш 
Некъе сихвеллера,
Шах1иде куьг кховдош,
Цо къамел хадийра:

«...Иштта нисделлера, 
Шах1ид, тхо къаьстинчохь, 
Миска йуьйш киллера,
Тхо орцах ца кхаьччехь. 
Пурстоп а леллера 
Ч1ирхошца к1елонгахь,
Ткъа луьстта гуолоцуш 
Эскар а хиллера.

Гуо юкъар и 1ваккха  
Тхо цунна тТекхочуш, 
Аслаг1а чов -хилла 
Ч1огГа г1елвеллера...
Цул тТаьхьа и лело

- Тхан меттиг бацара, 
Верззалца оха и 
Шайн юьрта випира.

Аслаг1а волчу со 
Кхана бен кхочур вац, 
Тхойшинца 1ваг1ахь, хьо 
Хьевала мегар дац.
Шах1ид, хьо сол хьалха 
И 1ВОлчу д1акхачахь, 
Делкъехь со кхочур вуй 
Цунна хаийталахь».. .

Ткъа суьйре дерзаца 
Шелъелла йогГура,
Стигал а кхоьлина 
1аржъелла хетара,
Цу 1<аьр'бийн эл'паш;ца 
Яздинчу кехато 
Доттаг1чух къахетта 
Шах1ид кхолийнера.
ШАХ1ИДЕ ДАИЙТИНА КЕХАТ

«Тешаме сан доттаг1, 
Маршалла осьоьга.
Валийна чов хилла

41 , .

Со кху тхан юьрта.
Сагатлуш, сахьийзаш 
Садала доллу,
Вайн декъан ойла еш,
Ас корта охку.

Пондаран буткъа мерз 
Д1асаийзош белхош, 
Мукъамца г1ийла аз 
Хийла ас доккху.
Беран хан (и бен яц 
Йиъна ас лаьтта.хь)

Хьехаеш, х1инца ас 
Иллеш а доху.

Со 1и-йра сахиллалц 
Хьо дагалоьцуш,
Цкъа ган сайн йиш хиллал/ц: 
Тоха са доцуш.
Х1инца садаьржина,
Сан б1аьрг а г1аьтти,
Малхо соь, ас малхе 
Маршалла хаьгти.

1уьллу со д1ахьоьжуш 
Сайн жимчу корах, 
Къасталац сел хьалхе 
Кху бекъчу матта/х,
Амма наб ца кхета,
Меттахь мел керчарх, 
Буьзна бу сан корта 
ГI а й г I а н ий н ой л а'н ех.

Сан жима, х1етте а 
Даьсса ц1ай, сой бен 
Кхин чохь стаг воцуш ду 
Суна сингатме,
Елхаеш 1уьллу со 
Сайн г1айг1а гоне —
Корах чукхевдинчу 
Акхтарган т1оме.

Хьуна, гой хьоъха со,
Сан доттаг! ,  г1енах?
Я ван а вуй те хьо,
Сан даггар лаьттахь?
Хир еу  хьо, со хилла 
1ац хир ву тергехь,
Цхьа дезарг д1адаьлла, 
Догдаьлла ша-ше^х.

Шах1ид, хьайн йиш хилахь. 
Со 1ВОлчу кхета,
Луларчу тхайн хьуьнхахь 
Хир ву со, толахь,
Кхуьнцара в а ж а  кехат

Пой ахь д1алолахь 
Долчуьнга — Селехьат 
Гой хьуна эвлахь?

Д агахь  дерг кехат т1е 
Диллалац дерриге,
Вай вовшахкхетча, сан 
Дийца д у  шортта.
Яздинарг АслагЬа,
Хьох тешна верриг.
Хьайн тарлахь кхета схьа» 
Сихвала <г1орта».

Везачу доттаг1чун 
Де доьхна ду  аьлча, 
Тешаме гергарчу 
К1ентан а дог духу. 
Къаьстина хан яьлча, 
Вицлуш ца .хиллачо 
Накъосте iboh деъча, 
Цунна пе ца туху.

Шозза, кхузза а 
ШахГида дийшира 
Веанчо схьаделла 
Аслаг1ин и кехат.
Цхьа 'буьйса 1яккха  а 
Реза и вацара,
Хьаьвзира сихвелла 
Селехьатах кхета.

Цхьа шийла доьлхучу 
Кегийрчу дог1анца 
X lapa буьйса лоькхучу 
Мохо шок еттара.
Цу 'буосехь, хьем ца беш, 
Шен сирчу динна т1ехь, 
Шах1ид а луларчу 
Эвлехьа тилира.

Бухахь т1ун, т1ейоьлхуш 
Сел ирча еанчу

Буьйсанах ша тарлуш, 
Кийрахь дог доьлхура,
Дин — доттаг1, дог хууш 
Санна, шен дегарчу 
Урхе сел ладуг1уш,
Маса дГауьдура.

1.

Ломахь дин-доттаг1 .ву,
Де доьхна, к1ант висарх, 
Дин дика кхобуш бу,
Къен — «миска стаг хиларх. 
Дин боцург, ког боцуш 
Санна iBy некъашкахь,
Амма дин боцург а 
Хийла ву лаьмнашкахьи

Пхьуьйра хан хуьллушехь 
Эвлйисте д1акхаьчна, 
ШахШд ша воьддушехь 
Хьуьжарехьа вирзира.
К1а'йн ц1енош цу юххехь 
Бошмашна букъ тоьхна, 
Серийн керт шайн гонах, 
Зоьртала лаьттара.

Воьддушехьа и бере 
Дина т1ера воьссира,
Кхин стаг т1екхачале,
Беша а велира.
Ткъа дехьа богучу 
Чиркхах шен бГаьрг кхетча, 
И къайллах, ,къу санна, 
Корехьа таь1»ира.

Дог1анца беш ерриг,
Хи санна, екара,
Мел леларх кхузахь стаг, 
П ар  хезар яцара.
Амма мохан ша.карца 
Иэлуш цу корах схьа 
Дуткъачу озанца 
Пийла аз ,хезара:

КОРЕРА ЙИШ

«Де доьхна со йисча,
Дан орца ца хили,
Мохь аьлла йилхича, 
Къахетарг ца вели.
Сайн нийса нийсархой 
Бахарна тобелча,
Яхарха ма чоьйхи,
В а елла яла со. 
Хьалхьажал, йина нана, 
Вайна дог1у мела дог1а, 
До г 1а сайн а, боьлхуш б у 
Хьан йоь1ан ши б1аьриг.

Коьртара сайн бала  
Баца т1е «балхийча,
Сийна буц якъаял  
Бала бу сан коьртехь. 
Кийрара сайн бала 
Шовдане балхийча,
И шовда лакъадал 
Бала бу сан коьртехь.

Охьахьажал, йина нана, 
Вайна эт1а 1аьржа латта, 
Латта санна эт1аш ду 
Хьан йоьГал дилхан дот.

Кхин соьга ца хьожуш,
Со тесна д1авахнарг 
Езначух дог лозуш 
Са'н коше »хьожийла.

Къоналле ца хьоьжуш, 
Къеналле кховдийна 
Дай-наний йо1 елла 
Сан коше дуьйлийла.

Шу сан дате ма ца хьовсу, 
Со шун дате дукха хьийжи, 
Къена дада  1ебар ву, 
йо1 ялар д1ахезча».



Цу хенахь леррина 
Ладуг1уш, лахвелла,
Шах1ид а д1ат;ийна,
Кора к1 ел ,1еш вара, 
Ц1еххьана не1 тоьхна,
Цхьаъ ц1а чу велира,
Цо, ч1ог1а »мохь тоьхна,
И эшар хадийра:

«К1ордийна, иммансиз,
Суна хьан и елхарш, 
Мосазза баьхна ас,
Хьоьга, кхин r l a p  ма е! 
Яллалца йо1 1ийна 
Ер ярий хьо? — алал„
Ткъа хТ^нца ас .хьуна 
Вон дина хьо елххал?!

Хьо ,бахьанехь кхозлаг1чу 
Зудчух а ваьлла со, 
Къанвеллачу меттехь 
Амал-г1ад дайи ахь.
Ахь соьга jxlyH де бах,
Сох х1ун ян г1ерта хьо?
Хьо хьоьстуш нах кхардор 
Бен кхин г1улкх xinp дац сан?

Иммансиз, иммансиз,
Хъо адам ду моьттуш,
Ас бертахь «хьо хьеетар 
Эрна ду ,  ца кхеташ,
Етташ а, 1уьттуш а 
Хьоьга кхин ца хоьттуш,
Ас сайна луъург хьох 
Ер, кхин ,къа да  хеташ,

Кошара Аслат1а 
Варе сатуьйсу ахь,
Я къоьлла къаьхьчу шайн 
ЦГенна сагатдо ахь!
Хьо оззал там а луш 
Далийний хьо-м, шайт1а, 
Елхарх дГайохуьйтуш 
Даций вайн-м, хьо кхета».

И тийра. Шен деган 
П ар  хезаш, кора к1ел 
Ладуг1уш, ШахГида 
Халла садеттара.
Ио1 къорчу къурдашца 
Сауьйзуш йоьлхура,
Воккха стаг, хьесталуш,
И Iexo г1ертара.

«Вайн шортта д у  даьхний, 
Ткъа хьуна ма гарра, 
Мута1еламаш, марвежрий 
Санна бу хьуьжрера.
Со-х ткъа мел веха а 
Хууш дац, кхетахьа,
Вайн хьолан хьо д а  ю, 
Иштта ма хилахьа...

Газанчух террачу 
М аж  тТера туйн цинцаш 
Д1адохуш, цицкачух 
Мекхаш к1ел куьг 1уьттуш, 
Цхьа оьпано санна, 
Б1аьргаш а кхерстош вон, 
Хьесталуш т1евахна 
Ио1 марайоьллира цо:

«Сан к1ор.ни, 1ад1ехьа,
Сан 'са а ца хьийзош,
Хьан ирс ду, хилахьа 
Сан дог а ца тийжош. 
Луъург схьаалахьа,
Ахь бо,ххург дийр ду ас, 
Ялсмане яккхахьа , 
Къанвелла со 1ехош».

Лан атта дацара 
Волчунна ладоьг1уш 
Селехьат иштта гар, 
Воллушехь ша хьоьжуш. 
Пелъелла ,  егаеш 
Ц1ийндега ца хьожуш, 
йо1 соне те1ара,
Хин доцу rlo доьхуш:

«Хьо-х дешна молла ву, 
Къинхетам бехьа тхох,
Сан дог тхайн юьртахь д у г 
Х1ун зуда хир ю сох?
Хьайн доьзал кхиийнчу 
Зудчуьнца вахахьа,
Со — миска, ирс доцчу 
Тхайн ц1а д1ахецахьа»...

Цхьа боьха мохь тоьхна 
Стаг хьалаиккхира,
Цу йоьлхуш 1ачунна 
Цо Iaca туьйхира. 
«М ацалла ,кхарйоьлчу 
Хьан дена хила наь1алт! 
Иммансиз, хьалгТатта!.. 
Кхин хьостур яц ас хьо!»

Кийрахь дог .кхийсалуш, 
Чуэккхал б1арзвелла,
Шах Гид Iapa .къийлалуш,. 
Собардан са хилла.
К1езз-ига хан яьлча,
Порг1а аз чевхира — 
«Хоуьйтур ду  хьуна!» — 
Т1аккха не1 туьйхира.

1аьржа Гаржъеллачу 
Буьйсано дот1анца 
П ар  йора, ткъеслепаш 
Стелахьаьштиг деттара , 
Даккхийчу ц1е,нош чохь 
Ша цхьаъ бен яцарна,
Дег1 г1ийла, осалчун 
Дог г1еллуш лаьттара.

Ткъес тоьхча, къаьхкина, 
Бешан керт а кагъеш,
Сира дин, лом санна, 
Кхоссалуш къегира.
П ар  хезча 'тТехьаьдда, 
Корехьа озабеш,
Болчу дас, урх 0!ндда 
Шен буйнахь къевлира.

Меллаша раманах 
Куьйгаш а г1ортийна, 
Ша.хГида д у  корах 
Чоьхьа б1аьрг хьажийра.
Ткъа лийнарг дГаваьллий 
Хиъча, цо хьем цЗ беш, 
Цкъа-шозза «ор тоьхна; 
«Селехьат», —• элира.

йолчуьра кхоссалуш 
H e lca r le  иккхина,
1аднйна стаг санна,
Селехьат егийра,
Ткъа корехь юьхь-сибат 
Шах1ндах тарделча, 
Сецначохь йиоира.

«XIа»й тГаларт, х1ун г1аларт 
Д у  техьа хьо лаьттарг? 
Х1ай адам, х1ун адам 
Ду техьа хьо гуш дерг?
Йо дела!. . П о дехьа...
Ма бале йоьлли ахьа. : .  
К/ьинхетам сох бехьа.
Хьо ©ар-кха r lo луш верг?!

4

Малъелла, меллаша 
Южуш и лаьттара,
Ам'ма корехь еолчунна 
Ндойсса т1ехьоьжура.
Шах1ид, хьо... я хьо вац?
И-м лаьцна ма ©ара»..:
Шех хуьлуш доллучух 
йо1 кхеташ яцара

/
Шах1ида, чухьоьжуш 
Садеттар кхачийна,
Коран б1аьрг бохийра 
Ш ед ак х а ж  I о ьт т и н а .
Цкъа доккха садоь1уши 
Т1а,ккха аз лахдина,
Цо къамел долийра 
Корре а х1оьттина:

%

«Селехьат, Селехьат 
Со Шах1ид ву хьуна, 
Йо.ха ма йохалахь, 
Гергахьа йоьл суна.
Хьо кхера ма лолахь, 
Х1умма а ш р  дац  вайна 
Хьажал хьо, т1ехилахь, 
Х1ун деъна ас «ьайна».. .

-Мелла -а кхетамчу 
Еара йо1 т1аккха,
Шен дер риг леххацу 
Дег1ада д1асхьаьжна, 
Корехьа таь1ира, 
Саметта деана,
Хедачу озанца 
Халла йистхилира:

«Вай, елла яла со,
Го техьа суна сурт? 
Баккъал >а ШахРид, хьо 
Ву техьа суна гург? 
Хьо муха, мичара, 
Кхаьчна хир ву  те,хьа, 
Къинхегам бацчара 
Со тилош ю техьа?»

*

Шах1ида, шен чоьин 
Киснара даьккхина, 
Кехат а кховдадеш,
Ио1 гергайийхира; 
«Селехьат, ои,хо ел,
Ас хьо цецъяьк.кхина, 
Саметта даладел ,
Вуй хезехь стаг хийра?

Соьгахь дерг Аслаг1ас 
Яздина кехат ду,
Вай хезехь стаг вацахь, 
Ас д1а а доьшур ду, 
Цхьа хьовзам балале 
Со вахча бакъахь ву. 
Суна-м бен дацара ,  
Кхерам'ехь хьо хир ю».



« Ц Ы ш а н  да хьуьжре
ХГинцца дГаеахна,
Цигара схьавале 

.Тоъалла хан ер ю.
Къинхетам хилла сох,
Тховса хьо схьа'кхаьчна,
Дег1ах са далале 
Со хьоьца йодур ю».

Назманца яздинарг 
Цу 1арбийн элпашца,
ДГадеша долийра 
Шах1ида кхетадеш.
Б1аьргех хиш Ьийдалуш, 
Легашкахь хорамца,
Ладоьг1уш лаьттара 
Селехьат eraiern.

СЕЛ EX Ь АТЕ ДАИЙТИНА К Е Х А Т  

1.

«Ду .массаьрга мерза маршалла,
Яздо хьоьга йиц ца яларна,
Кхаьчна соьга чевнийн йозалла,
Бехк ма билла ,кехат яздарна.

2.

Шийла, етташ къора йолуш мох (болчу, 
Хьаннийн <к1оргехь етташ юткъа шок йолчу 
Орцахь, 1ин чохь ,г1ийла меца 'борзу>г1учу 
Буса кхечира со шун ц!а долчу.

3.

Корехь къегаш лампа шун яра,
Кийрахь детталуш сан дот дара,
Хьо гург хиларх тешна со вара,
Хьоьга 1вистх',иларх со хьаьгнера.

N

4.
ЖДаьла летча, веъна со гина,
Нанас аьлча: «Веънарг мила ву», —

Суна хиъча, хьо ц1ахь йодийла,
Сан дог/ирвда тохаделира.

5.
Велла, дийна вац .хьан АслагГа,
Бохуш дуьйцу х(ир ду йипинчо,
Елхош, екаш бертаз-нуьдкъаха 
Цаьрга кховдий хьо icox кхийринчо?

6.

Даха хиъна хир ,ду дай-<наний,
Нуд а хьал долуш ву цу шинн-ан,
Ам1м*а хьо-м ю боху декъазий,
Орца даккха меттиг 'боцушший.

7.
Орца эшахь, хир ву (хьуна со,
Цигахь да 1а,н яг1ахь соьга хьо,
Хьалха санна, езарг, хьайн дуь'хьа 
Лаахь йола яха волчохь со.

8.
Ялар толац хьуна ехачул,
Цу хьайн дГийндас марахь къуьйлучул? 
Акха лелар тоьла цигахь чул,
Кхузахь ггоьла хьуна цигахь чул.

9.
Чевнаш х1инда г1оле яьхкина сан, 
Дийнахь, бусий ойла йо ас хьан,
Реза елахь ян хьо соьца схьа,
Кеотта веъна кхочур ву со д1а.

ю.

Шах1иде дийца дагахь дерг,
Со ву хьоьга даим хьоьжун верг.
Теша лаад хьо ю аьлча, 1ехаелларг 
Со ву гуттар хьох теша1м берг.

•

Марша '1ой.ла, хьоь ладоыТу ас,
Сан дехаре ла да догГахь ахь,
С айн а хьо сил дукха езарх, ас 
Кхин хьан сагатдийр дац, кхеталахь».

11

БГаьргеха беснешца 
Дуьра хиш 1иадалуш,
Сел къаьхьчу къурдашца 
Легашкахь сакъуьйлуш, 
Ладоъг1уш лаьттара 
Селехьат Шаох1иде,
И дешна велира, 
Вистхуьлуш мискане:

«Иштта ду, Селехьат, 
Пуллакхаш, ткъа тховса,
И волчу воьду со,
Хьо йохий ма хьовза, 
йицйина-м ца хилла 
Аслаг1ас хьо шена,
И пекъар вицвелла 
Хиллехь а хьан «дагна»...

«Вадара вицвелла 
Сан дагна-м и цкъа а ,— 
Элира г1елъелла 
БГаьргаш т1е куьг лаьцна,— 
И волччохь елира 
Х1инца со... тховса а 
Некъ хиъча rlyp яра 
Со цуьнца 1ен цхьаьна».

«Некъ суна хууш бу, 
Селехьат, х1инццехьа. 
Лаахь, ас юьгур ю 
Хьо говрахь сайцанна, — 
Элира Шах1ида,—
Теша хьайн вешеха 
Санна, хьо мегар ду 
Сох, rlo вай тховссехьа?..»

221



«Сийна ц1е ялахьара 
Кху нана дуьненах,
Сайх дог да кхардийча, 
Ц1е йолуш и делахь, 
Д1айог1ур ю со а 
Хьоьцанна, мху вонах 
Яжкха со. Кху меттехь 
Цкъа собар ахь делахь».

Дош чекх а ца доккхуш, 
Йо1 араиикхира,
Цу сохьта, говр ялош, 
Беша схьаеара.
Шаьш хьон некъ, дендерг а 
Дийца хан яцара,
Хилларг я хиндерг а 
Царна бен дацара.

Тулг1ешца т1едетташ 
Дог1а чехкаделира,
Цу корехь х1инца гуш 
Серло а !яцара.
Урамц.а цу хенахь 
Бергийн r lap еара, 
Буьйсанан бодашкахь 
Ши гГаларт д1ада1Йра.

Д О Ь А Л П А  Д А КЪ А

Хеназий, ва къизий 
1ожал т1е кхочий,
Ва диъний, даазий,
Дуьне, хьо дуьсуш ду. 
Масане воккханиг 
Шел т1аьхьа ва вуьсуш, 
Жимачух дисина 
К1айн маьлха хьо, дуьне.

(Ширчу иллина т1ера).

Лаьмнашкахь гуьйренаш,
Га санна, шийла ю,
Mia лд ел л а де хиларх 
Сушренаш кхолало,
Ламаройн кТайн кетарш

Гинчунна билгал ю,
Месал куй, мачашший 
Йоцуш ца вахало.

1а.ннаш чохь я ломан 
Басешкахь Гохкучу 
Ярташкахь урамаш 
Дан а да'ц, хьашт а ;дац. 
Масех юрт гуллучу 
Базаран мааданахь 
КЛиран чохь мел хилларг 
Хааза стаг висад.

Рузбанан -маьждиг а 
Ду иштта Haix гуллуш,
Д ав - д и й ц ар д а ь л л т т  н 
Машар 'беш, кхел кхуллуш,- 
Вон-дика къастадо 
Къа нош а ша р Гад а ,
Церан дош Лалашдо 
Суьпачар ларамца.

Базарайь, .маьждигехь 
Делкъанна мел хезнарг 
Суьйранна д1алуьстуш 
Пхьоьханаш х1уьттура:
Я сийлахь, я сийсаз 
Ду аьлла, садийнарг 
Ламаройн дош хуьлий 
Ярташка даржара.

/

Аслаг1а вина торт,
Ваьхна юрт, воьхна юрт 
Ламанца хьаннашлахь 
Хьаьрччина 1уьллура. 
Т-1аьххьарчу деношкахь 
Аслаг1ин оза сурт 
Цу юьртан йистехьа 
Гинарш а хиллера.

Пхьоьханахь болчара 
Дуьйцура цецбуьйлуш: 
«Цара йийнарг котам яц.

Цуьнан дас стаг вийна, 
Вийначун версашна 
Уллошха т1ех,вуьйлуш 
Эвхьаза мостаг1 rap,
Иэхь ду и тайнанна».

Цундела, цхьаъ хилла 
Ца lap а и лоьхуш, 
Мисканна к1ело еш 
1ож'алла лелара...
Шена и хуъушехь,
Делера rlo доьхуш,
КЛентех цхьаъ я Шах1ид 
Кхаччалца и Тара.

Цкъа буса цу хьуьнхахь 
Цхьалха дин терсира, 
Буьйсанан >семаллехь 
И генна хезмра.
Седарчий цу стиглахь 
Наг-наггахь къегара, 
Хьуьнхарчу ирзу т1ехь 
Беш мукъам хезира:

ХЬ УЬИХАРА М У К Ъ А М

«Вай делча денлур дац, 
Къанделча къонлур дац, 
Вай динчу наноша 
Вай духа дийриг дац: 
Маршонца ца биъна 
Б>еза'м вайн мерза бац, 
Ша висча, лахьти чохь 
И биънарг стаг ма-вац.

Маршоно хьегавеш 
Шен вахар г1ийла ду, 
Ч1ирхоша къехкавеш 
Кху хьуьнхахь шен бен бу. 
Ког биллал латта дац 
Ша теша <йиш йолуш. 
К1айн маьлхан хьо, дуьне, 
Ша маца дуур техь?..»

Шен чевнах вирзина 
АслагТа г1аьттинера, 
Ширхошха къаьхкина 
Кхузахь и лечкъинера,
Де даьлча, шиъ даьлча, 
Бере ван везара,
ШахГид а ца вог1уш 
1ийриг хир 1вацара.

Хенаш т1е топ кхетча,
Бос сира сай санна, 
Кондаршлахь шарх аьлча, 
Цец .хьалаэккхара и,
Бер дижо ша йижча 
Къона нана санна,
Син маршо ларйича, 
Пелвелла т1евсира и.

Уллорчу кондаршлахь 
Цхьа г1аларт д1асахьайра, 
Буьйсанан бодашкахь 
И гергатиэкхара,
Тиэкхачо шен буйнахь, 
К1айн шаьлта яхьара, 
В)ижнарг цу тийналлехь 
И ца гуш Гуьллура.

Ма г1ерта, ма г1ертахьа 
Цунна герга, витахьа, 
Набарх сада1ийтахьа, 
Къона пекъар ву иза, 
Къуоналлех ирс эцаза,
Шен парг1ато йовзаза.

Ч1ирхоша витина 
Маьрша стаг шех хилла, 
Селехьат ялийна 
Ирс долуш ша хилла, 
Г1ан-набарш гуш шена 
1уьллур и вицвелла... 
Щеххьана irlap хезна, 
Дийзира б1аьрг белла.

ЧЬирхочун шаьлта, ло 
Санна, к1айн лестира, 
Бехк боцчун немхах цо 
И шаьлт.а йбьллира. 
АстагГа Аслаг1а 
Т1улга т1ехь сеттера, 
Лехначу дегГаха 
Ц1ийн хьоста кхоьосира.

Бераллин деларца,
Цо балдаш хьадира, 
ЪГаьргаш чохь неканца 
Дуьне а хьаьвзира,
Гур па л чу некха т1ехь 
КГайн маь1ан мукъ гора, 
Шен накха ойуш, цо 
Ший а куьг 1г1орти‘йра.

Ша динчух воккхавеш 
И зийнарг -вацара, 
Макхвелла вегавеш 
И воьхна лаьттара: 
«Аслат1а, хьан синна 
Гечдойла вайн дала,
Сайн декхар ий;ци ас, 
Къинт1ера хьо вала!..»

«Сайн ц1ий ас хьанал до; 
Къинт1ера в'аьлла ;со,— 
Меллаша хазийра 
Валарчу вирзинчо. —
Сан дас хьан да вер а, 
Ахь х1инца со вер а 
Шар1ан кхел ю xlapa, 
Хийла дег1 Говжийна...

Ваха ма воха хьо,
К1ант, соьга ладогГа. 
Х1инца леш воллу со,
Хьо сихха д1аг!олахь,
Кху метте стаг кхача 
Мегаш ву хье ца луш,
Цо лазо там бу хьо, 
Цунна гарх ларлолахы



Мухха а юьртана 
Кхуза*хь дерг хаийта,
Дог дозуш волчуьнга 
Сан дег1 д1адахьийта». 
Кхин лен ницкъ бацара, 
Д1асхьайра Аслаг1а,
Юха а /вуъйжира 
Н улга  т1е аркъал...

ЛадоыТна, догдоьхна 
ЧГирхо хьулвелира, 
Валарчу вирзина 
Воьж'нарг а 1уьллура. 
Хийлазза и саннарг 
Дайна хьун эшшара 
Ца гучха и хилларг 
Меллаша техкара.

Лаьмнашкахь дерг гайта 
Ла-тийна чиркх санна, 
Можа бутт стиглара 
Лаьтта т1е хьоьжура. 
Юххехьа говрийн хур, 
Бергийн r lap таръелла, 
А)слаг1ин дин, дена 
ТТебеъна, терсира.

Цу хенахь ;Ирзу т1е 
Ши бере кхечира, 
Говрашкар воьссина 
И шиъ т1е хьаьдира. 
Кхийтира... вуьйхира..:
Дан .амал дацара,
Хьун екош инзаре 
йо1е мо'хь белира.

Гинчунна лан хала 
Цигахь сурт х1оьттира: 
Аслат1ас г1аьххьара 
ГГийлла ;б1аьрг биллира.., 
«Ва ШахГид... Селехьат...» 
Цо ши ц!е яьккхира, 
Па.ккха кхин ца делла 
Б1аьргаш а хьабделира.

Селехьат, Селехьат!
Хьан мохь ма шийла бу! 
Ахь дан а х1ун диена,
Хьо хьанна r ler lyp  ю? 
Да-нана, хьан ваша,
Хьан везар 1уьллуш ву! 
Яхаран ирсан некъ 
Кхуззахь хьан хедаш бу!

Т1екхетта (хьаьрчира 
Аслаг1ин дег1ах йо1: 
«1ожаллин ницкъ хир бац 
Вай .къасто, Аслаг1а...
Х1ун де ас?.. Вайший а 
Дийна хьо ,вийначо,
Со хьоьца д1айог1у,
Кхел ер-кха кхоьллинчо!...»

Аслаг1ин хаьнт1ера 
Тапча схьаяьккхина,
Цо шена йожийра,
Б1аьштиг т1е х1оъ тоьхна, 
Безаммий, къуоналлий 
Цхьабосса дГадайра,
Ирзу т1ехь ши дакъа 
Ул-уллохь 1уьллура.

Маржа-я1, Шах1ид, хьо 
Воьхна, ткъа бехк а бац! 
Хьайн дагца ч1аг1ло хьо — 
Уьш шиъ кхин г1оттур дай... 
1адатой, 1а ламой 
Хьан бан а аьтто бац. 
Ба.къонан малх ихетталц 
Хьан нехан ирс хир дац!

Ша х1ун дер ца хууш 
йиш  йоьхна Шах1ид 1еш 
Декъаза и буьйса 
Юкъал т1ех елира.
Аслаг1ас сатуьйсуш 
Варе ладийг1ина 
Бере а цу хенахь 
Царна т1е кхечира.

Делкъехьо схьакхаьчнехь 
Бохамах воккхуверг 
Хиллачу бохамна 
ТТаьхьа т1е кхаьчнера, 
Юьрта шаьш д1акхаьчча 
Тезетан да хинверг 
Кхузахь дерг юьртана 
Хаийта вахара.

Цу хьаннийн к1оргешкахь 
Мена борз yrlypa, 
Юькъачу хотешкахь 
Акхарой ц1ийзара:
Сел ирча, сел йоьхна 
Инзаре и буьйса 
Кху нохчийн лаьм’нашкахь 
Дуьххьара яцара.

T I A b X b A P A  Д О Ш  
1.

Паччахьан, 1адатан 
Д1аяхна зама!
Х1ай зама — сан халкъан 
Ц1ий мийлла З'ама!
Xlap дуьне даазий,
Ирсан де ганзий 
Масане къона дег1 
Ахь лаьттах доьлли.

2.

Къахьегна сан дайша, 
Бала а лайна,
Амма 1а д1адаьлча 
Б1 аьсте т1ейог1у,
Боданехь хийла iboh 
Хиллехь а дайна, 
Буьйсанборз т1ехъяьлча, 
1уьйре т1е iftoirly!

з.

Дешархо! Дийцина 
Вели со кхуззахь.

229



Дуьххьара язди>на 
Ac xlapa деха.
Go, хилларш дийцарна, 
Бехке ма велахь, 
Хьайгарчу маршонан 
Пусар а делахь.

ВИНЧУ ЮЬРТА  

I.

Tie к1урз бил,линчу тхевнах терчу стиглара бутт, ик- 
ххи.нчу кехат латийна шиша т1ехь долу чиркх, мехк- 
даьтта кхачийча санна, д1абайра; ткъа кегий гуш хил­
ла седарчий-м тоххарехь гучуьра девллера.

Буьйса т1етт1а 1аржлуш лаьттара: мохо ахьалоьхку 
мархаш, лаьтта т1е буьззина бода x I o t t o u i , 1аь1аш яра.

Иза яра нохчийн ярташ,карчу лохчу ц1енош чохь 
товханашна хьалха а хевшина 1аьржа б1аьргаш долчу 
бераша, гГийлачу ц1ер»гахь херда а хоьрцуш, хьаьжкГаш 
йотту зама; иза яра хьа.ннийн к1оргешкахь меца акхарой 
yrly, берзалой шайн баннаш чуьра кТезашна ижонна 
ара текха хан.

Теркаца г1ум г1аттош ^хьекха болабелира цхьа ирча 
«мох. Кхин дуюха хан ялале даккхийра'чу а, шийлачу а 
дог1анца юткъа а, сингаттаме а шок а етташ чех.кабаьл- 
лачу мохо акхтаргашна rlepa бос байна можа г1аш, ка- 
детташ санна, схьа а дохуш, Теркан берда юххехула 
хьаьдда йоьдучу, ч1еран букъан баоарчу моха-нна т1е 
деттара; цкъа сеххьахь, т1аккха деххьахь акхтарган 
бухь 1каглуш а хезара. Ткъес деттаран лепарехь гуш 
хуьлура лаьхЪанех терчу цу г1аший, таьннаший д1аидо- 
чу Теркан асанан масаллий, аьрхаллий, лаьтта т1ехула 
акхтаргаший, |до1г1аной етта тулг1енаш а.

Дохк санна, юькъачуй, оцу буса инзаре акхачуй 
хьуьнхахь дезачу а, дег1е зуз доуьйтучу а озанца, шен 
к1езех хаьдча санна, yrlyni борз а хезира лахо хин йисте- 
хьа. Цуьнан yrlap дог1анца дера хьоькхучу мохан 
yrlapx д1а а оьй цхьаъ хуьлий д1ада/хлора цкъа, юха а 
къаьстара, дГаоьра т1аккха а. Оцу лерг г1елдечу, дог

те1очу г1ар(а,нна юккъехула наг-наггахь, халла а, къорра 
а схьахезара Теркал дехьарчу нохчийн юьртахь ж1аь- 
леш летар.

Буьйса йоьхна еанера.
Т1ерачу духарх дуккха а т^елхигаш ша бинчу некъан 

бохалла коьллашна т1ехь а юьсуш, адамахчул экханах 
тера а долуш Ц1хьа г1аларт коьллашна юккъехула Тер- 
кан бердан йисте делира. Ткъесан нуьрехь къегира цуь- 
1нан боккхачу 1аьржачу куйна к1елхьара овкъаран баса- 
ра юьхь а, ехха сира маж а.В оккха  стагг1елвелла-м мух- 
хале .а вара, амма кхин д1аваха rlop делахь а тамаша 
бара цуьнан. Иза теккха хи юххе а вахана охьалахвели- 
ра; т1аккха а ца 1ебаш, бертал а вижна -куьйгаш хи 
чу кховдийра цо. Ткъес деттара, стигала яьт1ча санна 
дог1а 1енаш дара, мох, бойнах санна, дег1ах чекх« 
буьйлуш хьоькхура. Хьалха д1адахийтина куьйгаш хи 
чохь а долуш 1уьллучу воккхачу статана гонах 1оврийн 
1ам хГоьттинера. Цо корта хьал.а а уьйъуш даккхийра 
синош дохура; къора хезара до к1оргга кийрлра дуьйна 
араийзо дешнаш:

— Сан Терк!.. Сийна сибарех... Kixio-йтта шо, сийна 
Терк... — юха а беза корта гЬа.марла охьабужура, гоьр- 
гана санна, цунна гонах а хьийзаш, хи чу оьхура 1ов- 
раш. Воккхачу стага, аьрру куьйга ,маж некха т1е а та- 
Гош, бат гГамарна т1ейиллира. Берда т1ера Терка чу 
оьхуш йолу Говраш мелира цо даккхийра къурдаш а 
деш. Т1аккха а корта хьалаайъира. К х и н  цкъа а, т1е- 
таьПина, 1овраш а мелла, цунна шен дегГе ницкъ беъча 
санна хийтира.

— Сийна Терк! Мел сатийсира хьох къурд баре.. .— 
олуш, воккха стаг ирах1отта дагахь хьалаайъавелира, 
амма юха а вуьйжира... — Даллал «ъена дег1, гГатта- 
.хьа х1инца...— Т1етт1а та1и|йначу цергашна юккъехула 
аз а долуш, ,кхин цкъа а тохавелла г1аьттина иза, цкъа 
а ша малазчу маларо вахийча санна/мохой, дог1аной ле- 
ста а веш, б1аьрзе стаг санна, юханехьа волавала гГоьр- 
тира, амма когаш цуьнан боцуш санна бара: xlop г1улч 
массаза йоккху уьш т1етт1а базлора, бегабора, хотта* 
лахь шершара. Кхин шен г1уллакх ца хуьлий хиъча, бо- 
дашкахь ца гуш ша т1е1оттавеллачу сехьарчу акхтар- 
гах куьг а г1ортош юха а сада1а охьавоьжначу цо шен 
къена букъ хена тГе а товжош, коьртара месала куй 
схьа а баьккхина, яккхийчу голашна т!е охьабиллира.

Иза :к1ел хиъначу акхтарган к1ело лекхо хиларна хатг 
'болуш хиллехь а, догГанан тулг1еш-м мохо пел а йохуш 
цуьнан берзинчу коьртана а, т1елхигъяьллачу чархана а 
т1ееттара.

Дет тар а дог1а, хьоьйхура мах, yrlypa Терк. Воккха 
стаг, и дерриге а шена новкъа доцуш санна, хьеха а 
хьехаш, садо1уш Iapa. Топ .кхетта к1елдисинчу лоьмах 
тера вара иза. Бес-бесара сурташ х1уьттура цуьнан 
б1аьргашна хьалха. Дагаоьхура дуыххьара доьзалх а 
хадош, x'loKxy Терках а ©аьккхина ша сибарех вахий- 
тар, валлал хала болх, буржалш: вина юрт, гергарнаш, 
латта т1етесна лоха ц1енюип, суьйренца пхьоьг1а х1уттуш 
хиллачу кет1ара чхераш диц да  луш кхойтта шарахь 
дилхина дог, лаьдначуьра вадар, кхераме некъ; ткъа 
х1инца, юха а мхузахь...

Воккха стаг цигахь иштта <хиъна 1еш буьйса а 
дикка к1аргъелира, мох а мелла а г1елбел,ира, дул 
т1аьхьа дукха хан ялале, дуьне эккхийта сан.на ч1ог1а 
стигал а къевкъина, дог1а а ц1еххьана сецира.

1овраш а екара, Тер,к a yrlypa.

II.

Иштта дГаелира нхин а к1еззиг зама. Воккха стаг 
г1аьттира. Иза бердан йистехула <хьалатекхира. XIop 
синтар а, т1ехула г1улч таса дезаш долу массо ор а, 
■г1орза а шена г1еххьа новкъа хиллехь а, х1инца болар 
ца сацош д1авоьдура иза. Дукха гена валале дехьо бо- 
даш.кахь цхьа.на серлонах 'б1аьрг кхийтира цуьнан. Къу 
санна, къайлах а, ларлуш а цу юххехьа таь1ира иза. 
Гучуелира серех йина >бу,н, кхин а гергахилчи хааделира 
•бунна гена доццуш лакхъхьа д1атесна лаьтта бурам. 
Воккха стаг виълар а вижна, буьнан бертигана уггаре 
а 'юхх-ерчу коьллашна .к1елкхаччалц д1атекхира. Бун 
чохь лохха богуш хиллачу чиркхана дехьий-сехьий а 
хиъна къамелаш деш Iapa ши къонаха. Х1инда Говрийн 
г1 ар а, к1еззиг бен йоцуш, тийнера; шиннах цхьаъ хабар 
дуьйцуш вара, важа наг-наггахь цхьацца дош а кхусс.уш 
ладег1ахь а, ца дег1ахь а тапъаьлла 1еш вара. Воккхачу 
стага садам бира цу шиннех цхьаъ бураман хехо хир 
ву аьлла, важа мила ву а, кху хан яьллачу хенахь веа- 
на я кхузахь в иен а х1унда ву а кхеташ дадара. Воккха 
стаг, тапъаьлла д1а а тийна, леррина сема ладог1а х1оьт-

тира, ма хуьллу и шиъ ган агТерташ. Буьн чуьра схьа 
текхош дуьйцуш г1алг1азкхийн маттахь къамел хезара

— ...Иштта х1аллакьхилира и хьераш. Вуьшта, 
кхоа.м бара церан. Цуьнан (бала а кхаьчна орца'х волуш 
тхуна цхьа хьаькам мукъана а карийнехьра дукха зе 
ца хуьлуш дерриге а меттах1отталур долуш дара. 
Вуьшта, тхоьга т1е вах-ваханчу хьаькамо иза шен 
г1уллакх дац олура... Хьераш хи йухара хьала яха-м 
дуккха а ницкъ оьшурий тхойшинна. — Къамел деш 
верг со'цунг1а хилира. Цуьнан озанасс ixyyui дара иза 
дикка хан тоьхна стаг хилар. Цуьнан къамелехь цхьа 
къинхетаме а, халахетаран а, 1еткъа1ме аз хезара. Бу- 
раман хехо иза волчух тера дара: къона стаг хиланца- 
ра цигахь хехь цкъа 1а.

— Ткъа оцу хьан декъахо хиллачу нохчочух х1ун 
хилира? — дуткъачу озанца )Хаьттира тийна 1еш волчо, 
цуьнга жоп далийтархьамачул сиха, цунна ша ладу-  
г1уш ву моттийта я иза Iexo г1ерташ.

— Айдамар пхийтта шо хан а тоьхна Оибарех ва- 
хийтира. Изза хир дара суна а; вуьшта г1алг1азкхи 
хиларна 1витира со, т1е аса со а, тхайн ваша а да мел 
верг 6oixypr санна суьдахочу.нна дГа а деллера: дукха 
доьзал бисира сан байлахь. Вуьшта Айдамаран а, де­
лор, бацара бехк-м: Мазл'акера т1еш а дохош дистина 
деанчу Тер'ко пачхьалкхан хьераш йохаярна тхойша 
х1ун бехке вара... Вуьшта, хала ду, эпсар, 1илма а, гов- 
залла а йо'цчунна карзахдаьллачу 1аламца дерзинчу 
куьйгашца къийса, — х1инца му.къана х1ун олу техьа 
:Кхо аьлча санна, ладоьгГуш сецира бура-ман хехо.

«Айдамар»... «Эпсар»... Цу дешнаша ч1ог1а децваьк- 
кхина кхин а лерина ладоьг1ура коьллашна к1елхьарчу 
воккхачу стага. Шена -муха долу а ца хууш «Ларка» 
делира цуьнан багах. «Сан тешаме» доттагГа Ларка 
в у -iKx иза. Къанвеллачу хенаихь |1ехавели теша xlapa 
а! (?). «Эпсар»... эпсар а х1унда ву хьовха кхуьнца... 
Х1ун дан г1ерта хыовха?.. Тхан декъазчу юьртана кхин 
а цхьа i6oxaM-ix ца кечбой техьа кхара х1инца а...» — 
бохуш тайп-тайпана ойланаш даг т1е туьйсуш 1уьллура 
иза. Цунна х1инца дицделлера ша г1елвелла хилар а, 
шен тховссехь, серлаялале, Теркал дехьа вала дезар а, 
дерриг дуьне а. 1аламат йоккха цхьа ойла яра цуьнан 
корта д1алаьцна, цхьа лаам бара дагна т1ехьберг: xlapa 
эпсар кхузахь хТунда ву, винчу юьртана стен кхерам

туьйсу, къеначу, г1елделлачу шен дег.1е юьртахошна г!о 
муха — х1ун дича далур дара хаар. Машинан некъан 
станцера дуьйна лечкъаш ша варна а, ша т1ехь веана 
машина дукха маьрша йоцуш ,хиларна а, новкъахь 
цхьана мотт ма леро: «Нохчи вуьйли вайн хьуьнах» а,— 
бохуш, т1аьхьа орда а даьккхина ша эккхийна хиларна 
а, х'1инца xlapa эпсар шена -к1елхиъна хир ву, олий а хе- 
тара цунна. Иза т1аккха а ладег1а еелира:

— Иштта-м массо-а белара уьш Сибарех д1аэхийти- 
на. Цара лелорг ца го хьуна, — бахара дуткъа аз дол- 
чо, — революцигахьа а бевлла. И хьан бакъахьара стаг 
Айдамар а т1ехь, ерраш а акхарой яй уьш-м. Тховса гур 
хьуна церан юьртах хиндерг! Аша — г'ТалгГазкхаша 
пайда оьцур 'бу Терках а, дерригенах а. Т1ом веза пач- 
чахь тоьлаш чекхбер бу, т1аккха готта хир ду царна, 
доттагГа,,xlapa дуьне...

— Далла дика хуур ду-кх! Вуыита, со-м xIokxv 
гЬуллакхех кхеташ а дера вацара, -г- олуш, доккха са- 
даьккхира |бураман хехочо.

КГеззигчу хенахь дхьа а вист ца хуьлуш тийна 1ий- 
р а й  шиъ.

— Х1ан-х1а, доттаг1а, — олуш, чиркхан серлонгахь 
белш т1ера хьесан погонаш а къегаш, хьалаг1аьттира 
эпсар, — х1инца кхин хьем бан мегар дац: со сихха 
штабе а вахана, вайнаш а балош схьавогГу дхьаццабо- 
лу г1ирсаш дехьаюаха. Са ,хила герта дахча эскар дехьа 
даккха а дезар ду, са тасале юьртана го тасалурриг. 
Сиха гIой сан говр схьаялаел ахь, доттаг1а... Доттаг1а, 
чаг1ар 'чохь долу сурийла мичхьа ю? — Иза сурийла 
схьа а э'цна, чагГар мала х1оьттира.

Хехо, меллаша айъавелла буьн чуьра ара а ваьлла 
бошмаш юккъе волавелира.

— Ивановг1еран бешарчу чардакх к1ел йихкина 
хьуна аса иза. Сиха лелалахь, доттаг1а! — аьлла, цунна 
т1аьхьа мохь а 'бахийтина, юха сурийла бете йихьира 
эпсаро.

Дукха хан ялале, дог1ано мустйина, схьагарехь ткъе- 
сех къехкаш еттаелла, хьекхийча санна, йолу сира говр 
а ялош схьакхечира ваханарг. Эпсар сихха ара а ваьл­
ла тавра ;велира.

— Кхин д1а серло яго мегар дац, доттаг1а? — аьл­
ла, шен дуткъа оза лахдина долчул а осала а деш, мел­
лаша вистхилира иза. — Бурам д1адастий кийчча а ди-

талахь, нохчийн бердан йистехь лакхъхьа arlop серло 
гой а хьажалахь. Хааделларг со вухавеъча схьадуьйцур 
ахь.

— Хилла ду-кх -иза, эпсар, сайн ницкъ кхочург цхьа 
а ца деш Гийр вац со, — олуш, буьнехьа а ваьлла, гов- 
ран бетера ша схьалаьцна лаьтта дуьрстанан гаьннаш 
д1ахийцира хехочо.

— Х1ан, делан лаамца диканца гойла вай, — аьлла, 
ша лаьттачуьра д1аэккхийтира эпсаро говр. Бергийн 
лар, генна хьуьна юккъехула дГа а яха,на, яйра. Хехо, 
чиркх дикка чу а оьзна буьн чохь д1атийра, мерах цхьа 
г1ийлла узам а беш.

III

Коьллашна к1елахь 1уьллучу воккхачу стагана и 
дерриге а гуш а, хезаш а дара. Дукха ч1ог1а ойланаш 
йора цо хуьлуш лаьттачун. «Винчу юьртахь дала схьа- 
текхийна дег1, х1инца хьайн нахана г1уллакх дан таро а 
хуьлучу меттехь ницкъ Х]ила безара хьоьгахь... Хена- 
за къанделла хьо, дег1, жимма мукъана къондалар 
оьшура-кх -х1инца...» — бахара цо ша-шега. Т1аккха ден 
долчун сурт x Lo t t o  волалора. Бес-бесара кепаш дагалоь- 
цура цо, цхьана а тайпана г1алат ца волуш дерриге а 
дан ма деззара долийна хилийта.

Воккха стаг ч1ог1а цецвО/Хура «Вайнаш» а... «Дот- 
таг1а» а... «кхана гур ду хьуна» а... бохуш эпсаран ба­
гах дийлинчу дешнаша. Ванне а резавацара иза хехо- 
чун багах шена хезначу... «Сайн ницкъ кхочург цхьа а 
ц1адеш 1ийр вац со...»— бохучу дешнашна. «Иза х1инца 
тохарлерниг вацахь?.. Цо шен дагахь ма дарра ба- 
хахь — т1аккха?.. И аккха  суна тешнабехк ,хир бу, кху 
;к1езгачу ницкъаца... Ткъа кху къеначу дег1аца кхин аьт- 
ту боцуш Теркал дехьа вала а воьлла лахь?.. Т1аккха 
дерригенна а тешнабехк хуьлу-кх... уггар ч1ог1а оьшу- 
чу минутехь в'инчу юьртана rlo ца деш а вуьеу, ткъа каш 
а ца хуьлу-кха»... — гуттара холчах1оьттинера иза. 
«1ехавелла хир вац сан Ларка, — олий хетара цунна, — 
ойла яза-х хир вац иза шеца берахь дуьйна гергарло 
лелийнчу нохчочун, т1аьххара а шен тешаме доттаг1а 
хиллачу Айдамаран; шечулла а бехк боццушехь, Си- 
бареха,хь пхийтта шо даккха вахийтинчу пекъаран ой­
ла яза хир вац иза»... Ехха ойла йинчул т!аьхьа сацам

боллуш цхьаъ дижира цуьнан даг чу. Цо шен дагахь 
элира: «Нагахь кхин адамалла а доцуш иза хиллехь, 
нагахь селла бехк боцчу мискачу юьртахошна иза 
ямарт хиллехь — т1аккха къена ж1аьла сан карах дала 
а тарлур ду-кха. Дуьненахь сел къиза йоккхучу кху за- 
ман чохь цкъа мукъана а хилча мегар дац сан а аьтту».

ХГинццалд мел гинчух а, ша лелийнчух а уггаре а 
доккха гГулла.кх х1инца ша дийриг ду-кха, аьлла а хе- 
таш, воккха стаг, меллаша буьнехьа д1атекхира. Юххе 
кхаьчча сецира иза. Пийлла мукъам бора буьн чохь хе­
хочо:

. ..Дакъаза ма дала,
Аренца къена Терк,
Бехк боцуш бехкала 
Хьо бахьнехь вахна и.
Дакъаза ма дала,
И хьайха хьоьгу Терк,
Кхин марша хьо даьлла 
Ган доьг1на вуй те и?..

«Мила вуьйцу хьовха цо». «Бехказа бехкала хьо бахь­
нехь овахна и»... «Мила ву те и «и»... «Со ву... Х1ан-х1а, 
тар а ца лора до со вицва»... — Дагатесмра цунна. Т1ак- 
кха, ца хозуьйтуш буьнан бертте д1а а теккха, хехочун- 
на т1ех1оьттира .воккха стаг.

— Оссолам 1алайкум, къена Ларка, дагахь а воцу 
къена ,хьаша вевзий .хьуна? — аьлла, хехочуьнга куьг 
кховдийра цо, нисса б1аьргашна чу а хьоьжуш. Катоьх- 
на гатан т1ехь 1уьллу йоца топ схьаэцна, патарма чу а 
бахийтина, чиркх хьалауьйзира хехочо. Лаьттах хьала- 
ваьлча санна, веанчу хьешана нисса т1е хьоьжура иза. 
Чиркхан серлонгахь шерра гора т1ех1оьттинчун сурт: 
ехачу сирчу можах хитталучу даккхийчу мекхел а хьа- 
латаьЬначу ирачу даь1ахкийн гонаш чохь 1уьллу, к1ора 
санна, 1аьржа ши б1аьрг д1аса да хьеш хьоьжжучохь 
бисна бара. Гуттар т1елхиташ хиллачу духаро а, цуьнан 
селла тамашийна г1ийла латтаро а ч1ог1а тар,вора иза 
хьуьнхахь лечкъинчу хьерваьллачу стагах. Я иза а, я 
хехо а цхьа а кхин вист ца хуьлуш вехха лаьттира и 
шиъ еовшашна т1е б1аьргаш а доьг1на. Т1аккха хехочо 
шегара топ меллаша охьайиллира.

— Айдамар, — аьлла, чГог1а мохь а тухуш, ц1ех- 
хьана хьала а иккхина, ;воккхачу стагана мара иккхира 
хехо. — Айдамар... Ва1алайкум салом! Вуыита, хьо ми-

чара iBели, Айдамар?... Чувалахьа... Охьа.:: Вуьшта, 
охьахаахьа, Айдамар. Кху сан къеначу бГаьргаша со 
Iexax ца вой теша, — дукха хенахь дуьйна газачу нан- 
на бер санна, т1е ветталуш, мара лелхаш, (барташ даха 
волавелира хехо.

— 1ехавац, Ларка, — олуш, буьн чу велира Айда­
мар, б1аьргашна чохь гуттар боккха там хилар а къе- 
гаш, — ванне а ца 1ехаво, кху дуьнено а ма 1ехавой- 
л а -iKx хьо кхин.

— Вуьшта, ,хьо мичара... мичара вели хьо бахий 
аса-м? — сихвелла цунна хоийла а тоеш, д1асахьийзара 
иза. — Охьахаахьа, г1ел а, шел а велла хир ву хьо... 
Меца хир ву хьо. Вуьшта ас хГокху сохьта, Айдамар, 
ц1е латор ю хьуна. Х1ан, xlapa кхехкийнчу сазанах xly- 
ма а, бепиг а ду хьуна... — бохуш, шен доцчу озанца 
мохь а <бетташ, Ларка, гатанна юккъера схьаэцна саза­
нах х1ума а, 'бепиг а цуьнга д1а а делла, сихвелла ц1е 
лато волавелира...

— Кхойтта шо дара-кх, Ларка, — хедош дийца во­
лавелира Айдамар, — (хьан-на моьттура... Х1инца хьо 
да хиллехь хГун дийр дара аса... Цигахь а ю революци; 
дунах аьтту баьлла ведда вог1у со. Винчу юьртана г1ул- 
лакх дан лаьара-кх валале цкъа мукъна а. Каш а винчу 
меттехь хуьлийла лаьара-;кх.

— Ой, вуьшта, дийцахь, Айдамар,—цуьнан къамела 
юкъа лелхара Ларка, — Айдамар ма ч1ог1а сатеснера 
ас суо валале хьох цкъа б1аьрг тоха... Ой, вуьшта...

— Хийла сат'ийси, Ларка, хийла сатийси-кх... Дер- 
риш а дийца х1инца кхуьурий хьовха, — цхьа велар а, 
воккхавер а доцчуха юьхь кхоьлина хилира Айдама- 
ран, — лелийначул коьртаниг дуй теша вайшимма х1ин- 
ца дийца дезаш.

— Ду... Вуьшта, деррига а ду коьртаниг-м, — олуш 
ша буьн чуьра схьаэцна декъа эрзаш нисдина а ваьлла, 
сихха сирник латийна ц1е а хецна, кхунна т1евирзира 
Ларка. — Вуьшта вохлол хьо сихха, яалахь сиха... 
х1окху сохьта кхин а саза йоттур ю вайша; тахана дай 
чохь яьккхинера ас xlapa...

— Диц-м ца делла хьуна, Ларка, кхойтта шо хьал­
ха вайша хьерахь уьш яьхна? — Цуьнга хаттар а ди­
на юха а, цо дуьйцу долчу цхьана доккхачу х1умаина 
ша хьем бича санна хетта дохко а ваьлла, ладог1а 
х1оьттира Айдамар.

•— Мичара дицлора иза. Вуьшта, айса саза моссаз- 
за йоккху хьо дата а вогГий, дагахьбаллам хуьлура су­
па, хьо царна дукха т*1ера хиларна... Вуьшта, Айдамар, 
.хьо |вуно чехка шайн юьрта кхача веза, д1о бурам, — 
дерриге 'а цхьана метта д1аала г1ерташ бурамехьа 
п1елг хьажийра до,— шун 1юьртал лакхарчу варше кхач- 
чалц хьаладалийна ду: тховса к1айн эскар дехьадаккха, 
сах|уьллуш юрт яккха... Вуьшта, со-м доккха г1уллакх 
деш 1ву хьуна; партизанийн командир волчу хьан вашас 
т1едиллина суна к1айчара кху сехьа arlop лелочийн хьо- 
къехь шега хаамаш бар. Ч1ог1а оьшу иза цунна. Г1ал- 
г1азкхи воцчух тешац х1орш. Вуьшта, сан г1уллакх а 
дера ду хГинда-м к1еззиг кхераме: шекбевлла бог1у 
х1орш сох... Т1аккха а кхин... Д1ахаийта деза юьртахь, 
бохий ас-м; хГинца яалахь сиха, ас х1инцца дехьавок- 
кхур ву хьо. Сиха лелалахь, — т1ахъаьллачулла а 
т1ахъаьлла д1асахьийзаш Ларкас хГинцале ц1ерга а 
лаьцна 'чахчош яра саза.

Айдамаран й1аьргаш, алу санна, къегара. Шовзткъа 
шо хьалха сална, ницкъ хаалора цунна шегахь ,х1инда. 
Кху сехьа йистехь ша йоккху б1аьрган нег1ар туху хан 
а дийнал, кГирнал дукха хетара цунна.

— Кхин 1ийр вац вайша, Ларка, — олуш, хьала а 
иккхина, бурамехьа д1атасавелира Айдамар, — вало- 
лахь сиха... Хьан !къина лойла со, со лахьти чу виж- 
жалц хьо вицвен велахь.

— Вало хьайна, Айдамар... Вуьшта, вайшиннан 
безаман дуьхьа xlapa яа г1орталахь... Д1аэцалахь, 
хьан-м ведда ваха дезий юьрта кхаччалц. Делан лаам- 
ца, .кхана цхьаьна хир ву вайша: Со юьрта вог1ур ву 
къайллах, — бохуш, цуьнга д1ергахь чахчийна саза д1а 
а кхийдош, цунна тХаьхьахьаьдира Ларка а. Ларкас 
кхин т1е а эрзаш техкина ц1е лаккха хьалакхерсташ 
яра. Бурам сихонца схьа а даьстина, xlapa шиъ т1еве- 
лира.

— Муш д1алацалахь, Айдамар, ас топ схьаэццалц,— 
аьлла, кхоссавелла бердан йисте а ваьлла, буьне хьаь- 
дира Ларка.

IV.

Цу заман чохь хьуьна чуьра нисса бурамна схьатТе- 
дог1ура говрийн бергийн сихделла тата. Воьхна д1а- 
сахьаьвзира Айдамар. Когаш к1ел г1аж керчича санна

хетаделла, охьакхевдинчу до, Ларкас сихвеллачу мет- 
техь охьакхоьссина топ схьаийцира.

— Кхузахь ю, 1кхузахь ю, валолахь...— аьлла, лох- 
ха мохь туьйхира до. Ларка араиккхина схьахьаьдира. 
Цо бурамна т1е ког буьллушехь, берзалойн арданг сан­
на хьуьнах ара а лилхина схьатГекхаьчна ткъех дошло, 
говрашкара охьа а лел.хаш буьнна т1ехьаьлхира.

— Ц1е х1унда, доттаг1а?!... — шен багах доллу­
шехь б1аьрг кхийтира хьалха вог1учун, шина стага, ит- 
таммо санна, ч1ог1а муш а оьзна, бердан йистера д!а- 
херлуш доллучу бурамах.

— Ямартло.... Тоха! — аьлла, мохь а хьаькхна бу­
рам доьхкийле хьаьдира иза а, цунна т1аьххье вуьш а. 
Къора санна, тоь-паш туьйхира дара бурам т1е. Бердана 
ткъех г1улч гена, ,хи юккъехь, .хотто лаьцча санна, 
тапъаьлла сецира бурам: муш озош цхьа а вацара: 
Ларка топ кхетта леш воллура. Айдамар а муш т1еху- 
ла шерша чкъург т1ехь йолчу танг1алкха т1ехьа охьа- 
кхийтира. Масех минот яьллачул т1аьхьа, шен ду.харх 
ша бен дийна а боцу, шийла .хечин ког, бох а луш, на- 
старпхьид т1е базбелчий бен хаанцара цунна шен когах 
топ кхеттийла.

— Муьшах кхозало!.. Т1еоза бура-м! — аьлла, эпса- 
ро мохь xbOiKiKxymexb, шиъ ,хьалх1ий-т1аьхьий муьшах 
а кхозавелла бурамна т1ешерша волавелира.

Цу шиннах б1аьрг кхеттачу Айдамара, танг1алкхана 
юккъехула юьхьиг чекх а яьккхина, топ йожийра. Кхо­
завелла ший а, куьйгаш хадийча санна, хи чу а воьж- 
на т1епаза вайра.

1уьллучуьра хьала куьг а кховдийна, дегГехь ницкъ 
маббу муш озийра Айдамара. Бураман мара к1езиг юк- 
къехьа бирзира. Юьйлучу тоьпашна юккъехула лелха 
йолаеллачу тапчийн д1аьндаргаша муьшах а, танг1ал- 
кхан чкъургах а етталуш, сицкъарша санна шакарш ет­
тара. Муьшах кхин д1а каеттар кхераме дара.

— Айдамар, хи чу эккха... Вуьшта, со виталахь, Ай­
дамар... Кхана... —аладелира, эсаро r la  санна, тоьпан 
д1аьндарго накха багорна, макх а делла, дегош долчу 
балдашна юккъехула... — Айдамар... Некъ нислойла 
хьан... — аьлла, т1аьххьара дош делира Ларкин багах.

— Ларкина т1ера, ненах сте ярг, баалахь ,xlapa 
х!оъ, — мохь а олуш, топ тоьхначу Айдамара, чуха а



тесна схьаозийча санна, хи чу вожийра бердан йисте а 
х1оьттина тапча етташ лаьтта эпсар. — Х1ан, ахьа а, 
ахьа а баалахь — даалаш д1овш даарш! — аьлла, кхин 
цкъа а мохь а аьлла, д1атоьхна велира иза бухабисина 
шиъ а. йоцачу тоьпа чохь хиллачу беа патармел сов 
кхин уьш доцуш хиллехь а, Айдамарна х1инццалц ша 
йоккхучу .хена.хь кхузахь санна ч1ог1а цкъа а эшна да* 
цара уьш. Цо цкъа а, шозза а чапг1а д1асатуьйхира. 
амма боцург 'боцуш бара. И ак к х а  иза боккхачу дагахь- 
балламца Ларкигахьа хьаьжира; Ларка са ца доь1уш 
1уьллура.

«Тоха аша!» — мохь а тоьхна Айдамар бураман ши­
на кеманна юккъехула хи чу иккхира. Г1овг1а а йок- 
кхуш хи юккъехьа озаделира ах хи чохь доллу бурам 
лело у. ТГаккха хин масалло теттина чехкка чкъург а 
хьийзаш юккъехьа доладелира бурам. Лаха гучубе- 
лира хи чу 'иккхинчун куй. Йистернаш 'бердаца охьа- 
хьаьлхира. Тоьпаш евлира, амма куй 'буха да бахара. 
Царна хиира иза ден коьртахь бацар. Уьш юха а охьа- 
нехьа хьаьлхира. Кхин а лахахьа халла къаьсташ хьа- 
лакъедира корта. Амма кхо топ а ялале цунна т1ехула 
юха а хи шарделира. Цул т1аьхьа дукха зама /ялале 
лахъхьа дикка юккъехьа нека деш хезаш хиллехь а, сти­
гал ша а санна, боданечу Терка чохь йистерчарна гуш 
х1ума-м дацара. Дехьа йисте кхин а салтий кхечира. 
Хетарехь гГар йол-йолчу д1аеттачу тоьпийн алонаш бер- 
дада охьаяхара.

v

Я дехьара а, я сехьара а берд а да гуш, нека хьоь- 
кхучу Айдамарна да хезира х1инца шена т1ехьа етта 
тоьпаш: (коьрта чохь кхин г1овг1а яра, патармаш лелха- 
рал дуккха а ч1ог1аниг, цул мелла а кхерамениг. Т1а- 
мар мосеазза туху хаалора шийлачу хих къаьсташ, 
довха ц1ий аьрру когах ца соццуш Гийдалуш хилар. 
Дег1 г1еллуш лаьттара, амма бердан йист х1инца а гуш 
яцара. Х1инца дег1ана селла хьашт болу ницкъ 
кхачоро дерриг а дохо тарлора: билггал хи юккъехь 
сецна хин долу бурам цхьана тайпана д1а а дигна к1ай- 
чара Ларкин дакъа эрчадаккха тарлора; юьртахошна 
х1ума ца хууш, бурамна т1ехь эскар сехьа а даьккхина 
сахуьллуш тоьрте 1аьржа де x Io t t o  тарлора; т1аьххьара 
а дакъа доцуш т1епаза вар! Мел къена г1аддайъинчун-

на а ша гГорсиз ,хилла кГелвисча дуьне мелхо а ч1ог1а 
дезаш ду. И ерриге а лнзараллаш цуьнан б1аьргашна 
хьалхахула дера кхерстара, амма иза хила тардалар 
ойлане а ца оьхура. Генарчу Сибарехара дуьйна схьа 
Нохчийчоьнан агГонгахьа г Гий л а б1аьрг а бетташ, сел 
Шийлачу узамашца далхош, кхуо хийла сатийсина сийна 
Терк 1южаллина юрг1а а хуьлуш, .г1амарх г1овла а йина 
гуттаренна набарх воьлла охьавижа-х ца текхийнерий 
кхуо шен къена дег1 кхуза кхаччалц схьа. Маршонехьа 
бечу т1ам т1ехь шен юьртахошна далуччул rlo дан, шен 
цхьалхабисина доьзал тан, дуьне маьрша даьлча шен 
йисина зама дуьненан чам бевзаш ца хиллачу беран хе- 
нахь ша левзинчу сийначу Теркан тогЬица валлалц ваха 
а, веллачул т1аьхьа дигахь, винчу юьртан эвлан йистехь, 
шен каш хилийта а дагахь схьаг1иртинера-кх иза. Ткъа и 
дерриге а мерза ойла а хилла дисахь? Т1аккха цуьнан 
къа м,ича даха деза? Цкъа, инзарчех уггар инзаре, 
т1аккха, башхачех уггаре башха суьрташ рогг!ана 
чекхдуьйлура цуьнан ойланехь. Пелвора цара, кха- 
чабора вуьшта а к1езиг бисина болу кхетаман ницкъ 
а т1ехь...

Нека деш волчо шен дазделла ,куьйгаш, .хотталара 
уьш схьадохуш санна, лохха хьала а уьйуш, ропТана 
тулг1енашна юккъе деттара.

— Хьаф... хьаф... къена дег1..; х1инца... х1инца винчу 
юьрта... — дерриге а деган к1оргера аьзнаш дуьйлура 
цунна чуьра. И, хГинца ах (бен дийна доцу дег1 Терко 
генна охьадоккхуш лаьттара, амма д1атухучу -xlop а 
т1амаро иза мелла а хьалхатоттура. Винчу юьртаи бер- 
дан йистехьа, нека дийриг берахьлерачу заман чохь 
левзинчу тогГехьа цигахь — нохчий бехачу агГонгахьа 
д1атухуш йолу массо а т1амар, леш воллучо Гожалца 
латточу къийсамал а догах тухуш яра.

Терк кхин а къинхетамза дарделча санна хеталора. 
Оцу дерригенца а латточу къийсамехь тоьлаш нека де- 
чо дехьа йист генна т1ехьайитина хиллехь а, цуьнца 
цхьаьна, некъан бохалла уьдуш д1абаьллера дег1ера 
ницкъ а. Цунна шена берд гуш ца хиллехь а, иза х1ин'ца 
гена-м бацара.

Дера тулг1енаш!
— Хьаф... хьаф... х1ан-х1а, ,хьан-х1а,— олуш, аз а до- 

душ т1а«марш сттар 1х1инца а .къардалаза дара, сих-сиха 
и аз хада а деш, ах кхетам чохь бисина корта, леташ

санна ийъа а луш, тТеегталучу тулгГенаша та й н  кийра 
хьулбеш хиллехь а.

Паддайначу ммнутехь 1алам а дуьхьалдалар! Ишт- 
тачу меттехь — дала орца доцчахь, амма иза уггаре а 
ч1ог1а .хьашт долчо.хь, цхьаллехь, берриг некъ а бухъ- 
хьа баьллачохь 1аламера r lo -м муххале а ца хуьлучун* 
мелхо а иза шен уггаре а къинхетамазаллица дуьхьал 
даьллачун къа я1! Амма оцу дерригенал а тола rlep- 
таш, ша долийнарг чекхдоккхург хилар.х тешачун деган 
ницкъ а я1!

Нека деш волчун дег1 гуттар дазделира. Кхин д1а 
т1амарш еттаяланцара. Гуттар кхетам чура валале 
х»и буха а вахана са да1а дагахь, нека саща а деш иза: 
иранисвелира. ХГай кхаъ я I : когаш г1амар,х хьакхабе- 
лира. Иза ирах1оьттира. Хи деггец бен ца дог1ура. Ша- 
шех къа хийтира цунна дикка дехьо дуьйна а ша ира- 
хГоьттина ца хиларна. Иза ирах1оьтшра. Хи деггец 
бен ца дог1ура. Иза тешна а ца волура ша сехьа йисте 
кхаьчна хиларх. Хьалха 1аьржа лаьтташ гира лоха 
берд. «Т1аьххьара минута... Х1инца, х1инца хьашт да- 
ра-кх хьо, ницкъ. Марж*а я1! Маржа я1! ницкъ, х1инца 
суна rlo ца дан боллу техьа хьо?» — бохуш, ойла йора 
цо. Иза иштта схьатекхаш хи г1одаюккъец гамхделира. 
Кхин д1а .ирахь ца латталора: ког гуттар дакъаза баьл- 
лера. И аккх а  иза (бертал а вижна схьаг1ертара. Бер­
де >кхача кхо-йиъ гГулч бен ца йиоинчохь хи юха а г1о- 
даюккъец к1оргачу кхаьчча иза ц1еххьана д1акарчийра 
тулг1енаша; корта бердзх хьакхабелира. Х1инца цкъа 
тохавелча кхин шегахь ницкъ биссане а ца буьсийла а 
хууш, дерриге а дег1 хьалха а г1ортош, йистера бецаш а 
лоцуш, бердах тасавеллачу цохи чуьра хьалаозийна шен 
чарх а берда т1е яьккхира. Б1аьргашна чу бода х1оьт- 
тира, т1аккха иза «АллахГ..» олуш аркъал керчира.

VI

Пийлла доьлхуш охьаоьхучу Терко, накха берда 
т1ехь а, лахе )Хи чохь а йолуш 1уьллучу цуьнан когах 
1ийдало бухадисна ц1ийн т1адамаш ц1убдеш санна охьа-

* кхоьхьура. Хьабдинчу бГаьргашна чохь можан, ц1ен, 
к1айн б1арлаг1аш а х1уьттуш, вех ха 1иллинчул т1аь- 
хьа воккха стаг, валарал хьалха санна, са.мавелира. 
Ша-шена а да  хезаш дешнаш дуьйлура цуьнан балдаш- 
на юккъехула:

«Винчу юьртахь каш мукъна а... Юрт яккха йиш 
яц... Ларка...  Цкъа тог1их б1аьрг тоха-жх...»

Кхин а к1еззиг 1иллинчул т1аьхьа иза юха а кхетаме 
веара. Хьеран т1улгаш санна, шена деза хеташ долу 
б1аьргийн нег1арш хьала а айъина, и за юьртехьа хьаь- 
жира. Лахуо г1аларташ тарделира цунна. Б1аьрса 
к1еззиг серладелира цуьнан. Айъа а лой къегаш, т1ак- 
кха чТеллуш охьакхеташ к1ега гира. «Дуьхьал туьйсу 
суьйнаш ду-кх... — аьлла, хийтира. — Х1ан-х1а цигаьр- 
ка ад иза цхьаммо уьйзу...» ГЬаларташ гергахьа хилира. 
Цунна ша .х1инца кхетам чохь вуйла хиира.

Шегахь мел <бисна тидам а, кхетам а царна т1е а ба- 
хийтина 1уьллучу цунна хГинца дерриг а бохург санна 
кхеташ хиллехь а, иза ша лайначул а ч1ог1а оза- 
велла цхьаъ дара: х1инца дерриг а д1адийца дезачу мет- 
техь, шен берриг а лаам кхочушхила тарлучу кху йо<к- 
кхачу минутехь мотт сацарна кхоьрура иза. Х1ан-х1а, 
иза тарлацара. Бакъалуш лаьттачу матто ерриг а юьр- 
тана, хи санна, оьшуш дерг шен даггара д1адуьйцур ду, 
тГаккха иза сецча а болчунна х1умма а хетар дад.

Нах улло т1екхечира. Цунна уьш гора, амма царна 
иза ца гора: маса туьйриг 1уьллура цу бердан йистаца. 
Иза а яра-’Кх, хе юьста.х ма кхоссара д1акхет-кхеттачохь 
1охку кхин ерш а санна, гуьйриг. Делахь а, цунна 
чохь са дара х1инца а.

Лохха деш къамел хезира цунна.
— Лакхахь, дехьа arlop ц!е йогуш санна хийтира 

суна,— бахара цхьаммо,— кхерам болчу аг1орхьа ц1е ла- 
то дезаш вара Ларка.

— Дера, Оьлбазар цигахьа девлча бакъхьа хир ма 
ду вай. Довлиттирин-эвлахь санна, цара ц1еххьана вай­
на а ца хууш <юьртана го лацахь ирча де хир ду.

Къа.мелаш кхунна улло кхечира... .
— Ва'йх тешна ю шуна, к1ентий, юрт, — аьлла во­

лавелира юха а хьалха вистхилларг, — к1адо ян мегар 
долуш хан яц шуна xlapa. Диц ма делаш xlapa лакхе 
ларъеш вай виъ а, дехьа йистехь тог1ица волу ши-кхо 
стаг а бен вац шуна. — Уьш 1уьллучуьнга нисбелира.

Пор мадду xio чу а узуш, хьала айъвала г!ерташ 
тохавелира иза.

— Х1ай, адамаш... — делира цуьнан багах лохчу 
озанца, амма цунна шена хетарехь дуьне 1аддол ч1ог!а.

— И х1ун аз дара? — аьлла, цец а волуш о х ьатк -  
волавелира цхьаъ. — Дуьлолаш, к1ентий.

1уьллучунна шера къаьстира шена т1ех1оьттина, улло 
лаьцна говраш а йолуш виъ стаг.

— Эх1-х1ей, ц1е йожа хьо белхан делаП — олуш, 
массарал а хьалха схьалецира иза, цунна шена хетада- 
ларехь воккхахволчо, — схьалацалаш, -к1ентий, дехьара 
схьа топ тоьхна-кх кхунна. — Лерина айбина цара иза 
къилбехьа а верзош, жимах волчо цу сохьта охьатесна- 
чу вертанна т1евиллира.

— Воха ма вохалахь делан кхел йоцуш х1умма а 
,хир дац хьуна, — бохуш, куьйгаш лехча санна, хГумма а 
ца далуш леш воллучул а сов воьхна гонах хьийзара 
воккхах верг. Шиъ ког бехка х1оьттира.

— Мичара мила ву теша xlapa? Зйт, маржа воккха 
стаг я1! Ма хьоьгахь 1бакъахь яцара-кх xlapa чов, — 
бохуш а хезара цунна.

— КЛентий! — Делира халлий бен ца хезаш цуьнан 
багах. — Леш воллучун дехар ду шуьга: хьем цабар. 
Соьга ладог1алаш, — цуьнан аз гуттар лахделира, гIе- 
хыийзаш болчуша цуьнан бете лергаш дехьира.— Эскар 
ду лакхъхьа варша сехьадаикха кечдина... Бурам хи 
юккъехь а... дуьсуш кхийсарш йина оха... Суна топ а 
цигахь... Сихонца... Сихонца бураман... Муш аша на 
хадабахь... адамийн «ъа хир ду шуна... х1инцца... хТинц- 
цехь д1ахьалхийша цига... Диснарг т1аьхьа...— цо куьг 
тесира, б1аьргаш дийшира. Гонах 'болчарна хаалора 
вистхила г1ертааи цо мел ч1ог1а къахьоьгу.

— Лоьмий, Лечий д1ахьада! — воккхачун багах 
даьлла далале ши говр д1атилла йоьдуш яра.

Резахилла доккха са даькзкхира 1уьллуш волчо. Юха 
а«б1аьргаш диллира цо.

— Лоьмий, Лечий?.. хьенан... и шиъ? — кхетийра 
цара.

— Тхан ден вешин ши к1ант ву-кх и шиъ, воккха 
стаг. Сибарехахь ву церан да. — Айдамар бохуш вара 
иза, — элира воккхахволчо. Массо а дашца, ма хуьллу 
цуьнан доir эца г1ертара иза, ца ходдуьйтуш цхьанн^ 
т1аьхьа важ а а латош сирникаш лета-йора цо.

Бо(беран санна, цхьа хаза а, гГийла а велакъажар 
хьаьдира 1уьллучун юьхь-сибат т1ехула.

— Айса дуьненахь мел... яьккхинчу хенах xlapa ми­
нут лур яцара... ас. Х1инца... вала хала да'ц... Цу шиннан



да Сибарехахь вац. Щуна хьалхахь леш воллу иза... Хьо 
хилла-кх xlapa... Оьлбазар... Хьанна моьттура.,, — се­
дарчий санна, сирла ши т1ада>м б1аьргех ара а 
1овдабелла, беснеш тГехула керчина можа юккъе- 
бахара.

— Айдамар, Айдамар! — мохь а аьлла тГекхийтира 
цунна Оьлбазар. Иза хьере хиллера. «П ан  ду теша x la ­
pa... Ишта-'м ма хир дац... Муха?» бохучу ойланца шена 
х1ун хилла а ца хууш хьийзара. Аз доцуш балдашца 
Айдамара дечу ша1баро ерриге а ойланаш т1еерзийра 
цуьнан (юха а.

— Бурамана riepa... Ларкин дакъа... циггахь д1а... 
Сайниг кхузахь...— кхетара цунна.— Винчу юьрте мар- 
шалла... — цо т1аьххьара а садаьккхира. Ша лечу дий- 
нахьчул даккхий вонаш дуьненахь ша вехаш дуккха л 
дукха лайна волу Айдамар, д1абуза боьдучу маьлхан 
санна, цхьа ц1ен бос бесниш т1е а бог1уш, кхин цкъа а 
сама ца вала набарх вуьйлира.

Оьлбазар а, цуьнца верг а хьалха куьйгаш а лаьцна 
до1а дан х1оьттира. Канашна чу оьгура дуьра а, мела 
а |б1аьра,хиш. И шиъ до1а дина велира.

— Велла ма вала сан декъазчу де-еешин г1ийла ши 
к1ант, — элира Оьлбазара бетах ши куьг а хьокхуш, — 
пхиппа шо долуш шайх къаьстинчу ден дакъа ган доьгЬ 
на хилла-кх шуыиинна... — Иза меллаша охьалахвели- 
ра. — Х1инца дакъа юьрта хьур ду вайша: хьо сихха 
г1ой еарда ялош воьллахь, дукхавахарг.

— Воха ма вохалахь, Оьлбазар, хьан де-вашас шен 
валарца вайн юьртарчу хийла беран, воккхачун са к1ел- 
хьарадаьккхи хьуна, — цуьнан дог эца а г1ерташ, амма 
шен б1аьрахиш совцо ницкъ а ца кхочуш, iByKxo сихха 
т1е а ваьлла ма йоьдду чехка юьртехьа 1хаьхк;ира говр. 
Оьлбазар ;куьйга корта а лаьцна шен де-.вешин докъана 
юххе охьалахвелира. «Дуьненахь ,мел долчу х1уманал а 
нохчий айхьа декъаза кхолларна хьо оьг1аз ца ваха- 
нехь... кхин ,хьо ,х1ун дан г1ерта-м .хууш вац со, Д е ­
ла...» — дага иккхира цунна. Юха вега а луш дага 
тесира цунна: тховса я кхана шега а х1утту долу 1о- 
жаллин сахьт кхаьчначу де-вешин докъанна юххе а 
хиъна, ша и ойланаш яр, к1елхьара ца валлал доккха 
къа латор ду-кх, аьлла.

«Иштта-'м хир дац... Нийса-м дац... Х1умма а дац:

берашна малх хьожур бу»... — ша-шега а олуш, иза 
ирах1оьттина д1а<сахьаьвзира.

Цу заман чохь говраш хаьхкина схьамхечира бура- 
ман муш хадо вахана шиъ.

— Муш хадийна, бурам хе охьадахьаш ду...— аьлла- 
чо,хь къамел а хадош говрара охьавоьосира воккхахверг 
а, цунна т1аьххье важа а, вертана т1ехь 1уьллург вел- 
ла-кх аьлла, шек а ваьлла.

1— Дика ду... — къурдашна юккъехула а долуш вел- 
ларг кху шинна'н да хилар а, шен вохар а лачкъо а 
г1ерташ Оьлбазара цу шинна букътуьйхира.

— Х1инца ший а сихха ц1а а г1ой, еарда ялош во­
ла, — элира Оьлбазара, и шиъ сихха д1авоьдийла лу- 
уш, — кху стеган дакъа юьрта дахьа деза... Сиха лела- 
лаш ший а, — т1етуьйхира цо.

И овелларг М1ила ву а, муха х1ун хилла а хатта 
шаьшшинна 1аламат ч1ог1а луъушехь, воккхачо аьлларг 
ца дохорхьама го!врашна т1е а ваьлла, цу шиммо а сих­
ха юьрта д1ахаьхкира.

Буьйса серлаяла йолаеллера. Ладам болуш мох а 
бацара. Стиглахь наг-'наггахь къегаш (Гучудуьйлуш дара 
седарчий а, сийна Терк доьлхуш санна, гГийла r lap  а 
еш цхьана эшшара охьаоьхуш дара.

VII.

Теркаца мох баьлча,
Шога г1ум кегош,
П ум гГаттош и хьаькхча 
Бухь — байракх лестош 
Цхьан лекхчу берда т1ехь 
Х<1олламан г1ад ду,
Топ лаьцна байракх т1ехь 
Беречун сурт ду...
И боллу ширделла 
Барз лохчу кошехь,
Юьртана са делла 
Волчу ден коьртехь;
Айдамар веллачохь 
Бу бах и на.ха,
Цара дуьйцу дог кийрахь 
Хиллачух башха.
Ткъа лаккхахь, Теркаца

Дехьарчу йистехь 
Цхьа чурт ду д1адоьг1на, 
Дуьйцу и иллехь.
Сирлачу 1уьйренан 
Малхо к1айн къегош,
Шен нуьрца суьйренан 
Малхо ц1иэн лепош.
Хир дохуш чуьрта т1ехь 
Язйина байташ, 
Схьадуьйцуш бурам т1ехь 
Вийначо дайнарш. 
Акхтаргаш ду гонах,
Ха санна, лаьтташ; 
Хеставеш и къонах 
Хийла мм о дешнаш 
Яздина царна тТехь 
Арсашца хедош,
Я юьллий «Ларка» ц1е 
Стогалла хьехош.
Инзарчу буьйсанца 
Стигал 1аржъелча,

• Деттачу дог1анца 
Мох хьекха баьлча 
Хетало: х1олламо 
Чуьрте мохь туху,
Я жоп луш цу чуьрто 
Вукхо ладуг1у:
— Ларка, шек ма ваьллахь, 
Массо а буьйса
Ларъеш бу дозанехь 
Вайн к1ентий буьрса!..
— Вайший а вийначух 
Сел терчу тховса 
Малбелча иэхь дара 
Иаьхьешна... Хьовса...



t

Т У Р П А Л Ч У  ТАНКИСТАМ Д О Ь З А Л
>

Заводийн лекхачу турбанаш чуьра парталчу к1уьраи 
буьйда асанаш, Iacaxa а сетташ, меллаша мархашка 
хьалаг1ерташ яра. Пуллакх сихха кзхочушдина чекх- 
даккха а дезаш д1адоьлхучу тхан машина, ницкъ маббу 
маса 'йоьдуш хиллехь а, ма дарра гуш дара г1алара 
бахархой цхьана ч1ог1а оьшучу г1уллакхана белхаш 
беш я дан дезаш долчунна кечлуш хилар.

Щеххьана цхьа доккха х1ума иккхича, иза хир до­
луш дуйла хууш а, цунна сихха жоп дала кийча долуш а 
белхан адамаш хьийзаш хилар берана а хуур дара, r la- 
лин йохалла боьдучу некъаца цунах араволуш волчу 
муьлхачунна а санна, шен махкана а, халкъана а, ша 
винчу лаьттана а валлац, т1аьххьара цГийн т1адам д1а- 
баллац муьт1ахь волчун дог гуттар а ч1ог1а доккхадер 
долуш сурт гора тхан некъан бохалла.

Иштта, кхузахь — Нохч-Г1алг1айн республикан сто- 
лицехь — Соьлжа-Палахь санна, доггах шен лаьтте, 
пачхьалмхе безам болу халкъ, царна сел муьт1ахь долу 
халкъ иэшалур долуш ницкъ лаьттан 'букъа т1ехь цкъа 
а хилла цахилар а, бацар а, хирг цахилар а кхеташ 
дара.

Цкъа а ца гинчу тайпана хьийкъинчу хьаьжк1ийн, 
гулдинчу ялтийн раьг1наш санна яккхийчу оьланийч 
аренна тГехула чехка д1адоьлхучу тхуна шерра ган а 
гора, хаа а лора аренашкахь сихбелла белхаш бечу 
колхозникийн догах хьийзар. Мукъалла я дан х1ума 
доцуш араеаьлла лелаш цхьа а гацара. Ялтех йоьт- 
тинчу х1ургонашна, стоьмех доьттинчу гаьннашна ул- 
лахула т1ех а лелхаш юьртах чу юьйлира машина. Иза

249



яра революции майрачу б1аьхочун, Но,хч-Г1алг1айн хал­
къан тешамечу к1ентан — Шершпавн ц1арах юрт — 
Аслан беков с к.

Колхозан правленина хьалха гулвелла исс-итт 
стаг вара. Учи т1ера д1а цхьаммо д1анехьа arlop, 
цхьаьнга-,м мо>хь беттара:

— Сихо елаш х1ургонаш д1аяхийтарна...
— Х1ургонаш-м тоххара д1аяха,ни-ц элеваторе, Н а ­

га, — жоп делира сихха цхьанхьа-м дХавоьдуш ,хил- 
лачо.

Тхан машина правленина хьалха <сецира.
— Ассолом 1ал(ийкум, де дика хуьлда шун!
— Ва1алейкум солом, марша дог1ийла, хьеший, — 

салам д1а а иэцна, правлени чудигира тхо Ленинан ц1а- 
рах йолчу, республикехь тоьлашхачех цхьаъ йолчу кол­
хозан председатела Осуев Нагас. Сихха араиккхинчу 
цо дан дезарш д1а а дийцина, 'белхаш т1е д1асахьов- 
сийра адамаш. Турпалхочун таниистан Мазаев Мата- 
шан доьзалца г1уллакх долуш тхаьш дахкар оха д1а- 
хаийтича, цю ша хьалха а ваьлла, церан — цига дигира 
тхо.

Хаза оьзда кечйинчу сирлачу чохь цхьаннан — 
кхоъ, вукхуьнан-диъ шераш долу жима ши к1ант хьоь­
стуш 1еш ву юезамехь, ша тайна стаг хилар схьаухьуш 
велакъежар долу воккха стаг Хьамзатхан. Цуьнцара 
ши к1ант цуьнан к1ентан бераш ду.

Тхо ща даьхкинехь йиш хилла а йоцуш санна вок- 
кхавеш хьийза воккха стаг. Дуьххьара колхозаш яхка 
йолийнчу хенахь дуьйна член волу иза, х1инца шайн 
колхозан (башхачу (Ялтийн хехо ву. Цуьнан х1инцале а 
кхо i6Ie гергга къинхьегаман де ду.

— Кхул ч1ог1а теша<м е а, догга.х болх 'беш а стаг 
хир вац, ша xlapa санна вацахь, — боху колхозан пред­
седателе Хьамзатханан хьокъехь.

Чуйол1ий тхоьга маршалла хотту йокк'хачу стага. 
Г1ехь дег1ахь йолчу йоккхачу стага Балас ларйина шен 
,могашалла. Иза колхозан ветсанитарка ю. Колхозан 
председатело схьадуьйцу цуьнан г1иллакх.

— Буьйса юккъехь г1аттийчи а, сахуьллуш г1аттий- 
чи а >бен дац цунна. Массо а хьайба, бер санна, лерина 
1алашдо цо. Иттех стага дендерг ша цхьаммо до. Дика 
бел.хало но хьуна-кх, — боху Осуевс.

Сийлахь /боккхачу Даймахкехьа, шен мехкан сийлал-

лехьа бечу луьрачу тГамехь, лом санна, майра летачу, 
турпаллийца мостагГийн тан'каш х1аллакйинчу турпал- 
хочун-танкистан капитанан Мазаев (Маташан дай, на- 
ний ду и доккха ши стаг.

Даймахке (болчу бов<хачу безамах, мостаг1ашка бол- 
чу ирчу цабезамах дуьзна ду т у  шиннан дегнаш. Церан 
воккхах волу во1 — Дага тоьлашха болчех цхьа кол­
хозник ву, колхозана йол хьокхучохь б1е сов къинхьега­
ман де даь’ккхира цо.

— Сайн карара белхан г1ирс охьа а тесна, муьлх- 
ха а герз юхьаиэцна -иэшахь, тахна а тГаме ваха 'кийча 
ву со, — боху Дагас.

Доккхачу шина стеган уггар жимах волу доьзалхо 
Мутуш 1924-чу шарахь вина ву. Боккха кхаъ хир бара 
шена бо.ху Мутушас ша эскаре д1авуьгу, аьлча. Иза 
педтехникумехь доьшуш ву. Т1амехь шен ваша санна, 
майра а, хьуьнар долуш а хила везийла хоуьйтуш, 'к1ез- 
га хьехарш да до дас жимах волчу во1ана. Седа санна, 
ц1енчу махкарчу, жовх1ар санна ц1енчу доьзало халкъа- 
на тешаме а, лом санна, майра а к1ант велла. Эзарнаш, 
милл.'ионаш иштта к1ентий бу церан колхоз, юрт, ирео 
заза хецна болу вайн берриг Даймохк фашизман д1ов- 
шах, уьнах, Гитлеран талух ларбеш берш.

Кхузткъе итт шо долчу Хьамзатханна шера дага- 
дол1у паччахъан замано 'къинхьегаман ламанхошкахь 
даллийна 1азап. Цуьнан,беран санна, безамехь а, тайна 
а долчу иоьхь-сибата т1ехь гуш ад шен дахарехь цунна 
дайначун лараш. Меллаша a, xlopa дош цхьа хьаьрк 
харц доцуш хиларх тешош а дуьйцу цо шен хьалхалера 
дахар:

— Иэма-Сулехь бара мехкадай Васильг1ар. Исс 
шарахь церан .хьуьнан хехо хилла лелла со, — боху 
Хьамзатхана. -— Баттахь ха дича ялх сом лора суна. 
Вахар хала а, деза а дара. Амма дерригенал а хала- 
н и г— иза хьуо санначу стагана хьалхара вацар, цо хьо 
адамех цаларар дара.

Цо дуьззина сурт (хГоттадо шен дахаран, ткъа ишт­
та, цуьнан санна бакъо йоцуш дахар хилла цуьнан ве- 
жарийн — берриг къинхьегаман нохчийн. Цигахь — 
мехкадайн хехо хилла xlapa лелаш волчу ,хенахь, 
1908-чу шарахь, вина кхуьнан к1ант Мазаев Маташ, та* 
хана шен халкъан тешаме во'1 хилла д1ах1оьттина волу 
капитан-танкист.

Ленинан 'коммунистически партии куьйгаллииа 
гТаьттинчу къинхьегаман халкъо шен маршонехьа бинчу 
т1амехь дуьззина дакъалаьцна ву, цу т1амо яьккхина 
парг1ато турпаллида ларъеш волчу воь1ан да Хьамзат- 
хан. Тахана фашизм ан йовссарша Гитлер бохучу май- 
малан акхачу хуьйгаллица !бечу т'1амах дика <кхета 
Хьамзатхан.

Д1адаханчу шерашкахь интервенташа вайн махкахь 
лелийна иэхье а, къинхетамза а 1г1уллакхаии такна юха 
карладовлу цунна, фашизмо ша оккупировать динчу 
мехкашкахь лелораш гуш.

—• К1айн эскар Аьчкашка яккха гуотосуш ду, аьл­
ла орца кхечира тхоьга, — дуьйцу Хьамзатхана. — 
Тхан юьртара, берриге а (бохург санна, нак цига хьаьл- 
хира. Тахана долуш санна, дагадог1у суна, гхо цига 
д1акхачале юрт -яьккхина а )бевлла, мискачу нехан т1ел- 
хигаш лехьош бохкура уьш. О.ха т1о,м болийра. Дикка 
нах тхох а (байира, амма шен юьззинчу бакъонца, ба- 
къонехьа летарг ца тоьлча йиш яцара. Цу юьртана т1е- 
леттачех дукха да (бахара тхоьгара >бевлла. Котам а, 
истанг а, г1уммаг1 а — т 1екхаьч-кхаьччар1г д1алахьий- 
нера Аьчкашкара цу курхалчаша. Къинхета,мза чевнаш 
йинера зударшна а, берашна а. Т1аьхьа, тхо ц1ехьа 
дирзича, т1айна к1ел лечкъина воллуш лецира ох а к!ай- 
чарех ялх стаг. Царех х1ораннан а либоьттина нехан 
х1уманаш яра. Оддул шайна 'кхерамечу минотехь а 
охьа да  ‘Мхиосинера дара шайгара и нехан т1елхигаш... 
Изза дац ткъа Гитлера1г1ар лелориг. Цуьнан салташий, 
эпсарший шаьш д1алецначу меттигашкарчу бахархойн 
долалла дерриге а — оззадой д1а а доккхий шайн мах- 
ка д1адо.хьуьйту (бах. Хьалхалера 1азап, бакъо яцар 
дан г1ерта уьш вайн мах(ка юха а. Ма ярра гуш ю деран 
юьхь-сибаташ. Вай г1он долчу лаьттор со цигахь 
оьшуш меттиг ялахь тахана а оцу Гитлерна дуьхьал 
бечу т1аме х1отта кийча ма ву со; <кхечел ца оьшуш, ча 
санна, дера летар а ма вара со дунах.

Хьамзатханан а, цуьнан накъостийн а мостаг1чуьн- 
га болчу дабезаман, деран дераллин йист яд. Уьш 
т1етаь11ина белхаш 1беш бохку шайн меттигашкахь. 
Цара дерриге а г1уллаюхаш, берриге а белхаш вайн 
турпалчу ЦГечу эскаро мостаЛчунна т1ехь толам бак- 
кхар лууш деш ду. Церан колхозо тоьлашха болу к1ентий 
хьовоийна вайн турпалчу Ц1ечу Эскаре. Уггаре а тоь-

лашха долу хьийкъина ялта ду цара кху шарахь пач- 
хьалкхана д1аделларг.

Сийлахыйокшачу Октябрьски революц/ис Россехь 
толам 'баьккхинчу шерашкахь шен доьзалца ва>ха Ас- 
ламбековоке кхелхина веана Хьамзатхан. Дукха зама 
ялале иза тоьлашха волу колхозхо хуьлий д1а«1утту. 
Цуьнан башха доьзал кхиъна. Бераш дерриш а деша 
дахна. Ткъа дас-нанас шайн ницкъаш ца кхоош колхо- 
зехь белхаш а беш, доьзалан дахар хазделла, тоделла 
д1ах1оьттина. Вайн махкахь хийла кийланаш болчу 
башхачу, ирсечу доьзалех цхьа доьзал бу иза а.

— Пхоьалг1а шо ду -колхозан ялта лардеш волу, — 
боху Хьамзатхана, — х1инццалц, цхьана а стеган 
дош кхаьрдийла йоцуш, доггах болх !бина ас, амма 
х1инца дуьйна »кхин а лерина |бийр <бу а<с сайн болх. Со 
нийса ;волу дела веза колхозникашна а, 1едална а. Му- 
къа 1ан дезча са/хьийзаш ву со да'има а, ткъа |болх бан 
луург бан 'бол/х 'боцуш цкъа а вуьсур ©ац ©айн махкахь. 
ХГокху т'Гом (болчу хенахь яхь йолуш хила ©еза стаг, 
ша стаг велахь.

Сих-сиха шен во1ера Маташера кехата!Ш -кхочу 
Хьамзатхане. Царна т1ехь цо дай-наний тешадо, дукха 
хан ялале ©айн эскарша, охана дечохь тракторо лаьхьа 
санна, шаьш <мостаг1 хьаьшна, аьтта д1аво.ккхург хи­
ларх. Иза цаьрга кхойкху цхьана а минотана Даймах- 
кана шаьш кхоа ца деш, хьанал белхаш баре. Дена ха- 
захета шен 'К’1ант иштта волуш.

«Хьовсал шу, хьеший, — элира цо тхоьга, — шен 
бер-м :массарна а дукхадеза. Х1инца кхаанхьа чо© а 
хилла 1уьллуш ©у-кх сан к1ант. Цунах нанна а, дена а 
къа а-<м хета. Вуьшта, тхо вовшийн ма гойла-кх дагахь 
ма дарра ас шуьга ца бахахь, цо иштта майра т1ом би- 
на аьлла хезча, т1амехь иза Даймахкана хьалха юьхь- 
кТайчу х1оьттина аьлла хезча, цунна чевнаш хилар суна 
диц ца деллехьара.

Т1амехь чов а йо, вен а воь, амма г1амехь кхерава- 
лар ду уггар вониг. Шера хаьа суна (сайн к1ант ша то- 
велла ©оллушехь >юха ат1аме д1аг1ур ©уйла. Иза цига 
ца ©ахча со реза а хир вацара. Xlapa т1ом схьаболийн- 
чун коьртах бахийта беза...

Капитанан Мазаев Маташан къеначу ден-ненан 
дешнашкахь схьахезаш дерг берриге а 'колхозникийн 
дагахь дерг ду. П а ж  лацал мел верг массо а кийча ©у

уьш Даймехкан сийлаллехьа бечу т1а,ме х1отта. Мо- 
стаг1чунна хуур ду атта шен кара 'нисделлачу, кху мех- 
кашкахь хилла -кхиамаш кхузахь — дуьненахь уггар 
нуьцкъалчу халкъан шачхьалкхахь, <Сийлахь-йоккхачу 
СССР-хь шен ,хир боцийла. Кхузахь, вайн ирсечу Дай- 
мехкан дозанехь шен каш карор ду фашизмана.

— Ша стен а, я 'боьрша а велхьара зударшций, бе- 
рашций гамо хир яцара цуьнан, цунах а хуур дара иза 
х1алла-кьхила хьаьхна лелийла, — боху Хьамзатхана 
эхь дацчу Гитлерна.

Дехха къамелаш динчул т1аьхьа тхо тхайн кхидолу 
гТуллакхаш дан д1адаха арадевлира.

Оцу 1в0,вшашца динчу къамелех а, Гитлерна наь1алт 
олуш мел аьллачу д а т а х  а ч1ог1а «самукъа а долуш тхо 
чуэцна 1ийна доккха ши стаг тхуна т1аьхьа араделира. 
Гонахарчу колхозникийн, |цу шиннан 1одика а йина тхан 
машен генаялале турпалхочун-танкистан капитанан 
Маташ Мазаевн нанас Баланс т1аьхьа мохь туьйхира:

— МостагГчун мехкан дог1анаш а дахьаш, толамца 
кестта ц1а eorlyp ву Маташ, сакъера дуьйлалаш, хье- 
ший!

Башха адамаш ду церан колхозеранаш, советски 
дерриг халкъ санна, башха дегнаш ду. Иштта доьза- 
лаш, адамаш иэшо ницкъ хир бац лаьттан бу.къа т1ехь 
цкъа а.

1941



ТЕКХАРГ

Нохчийн яздархо Мамакаев 1арби кхелхпнчул т1аьхьа, цуьнан 
шен архив кегош карийна, кхоччуш т1ехь болх бина вала и ца кхиъ- 
на «Текхарг» дийцар.

Авторан безамана, оха цунах ма диссара т1етуху, дешархо, 
xlapa.

Вовшийн дукха(безаш доттагЬий дуккха а хир бу дуь-~ 
ненчохь, вуьшта лаьмнех араиккхина Орга шерачу 
аренга доллучу меттехь 1уьллучу жимачу юьртахь бе- 
рахь дуьйна цхьаьна кхиинчу Дунт1еллий, Бунт1еллий 
вовшашна тешаме а волуш кхин ши доттаг1 вайн мах­
кахь велахь а-м тамаша (бу. И шиъ вовшашна дукхавез- 
на 1ахьара-м х1ун дара хьуна, — юьртахошна а хета и 
шиъ дукха (бакъахьара ши ;къонаха.

— Хьаха !ву ДунтГий, Б у н т у й  1вайн ;веччан хиларг. 
Сел эсала, ламаз-марха дика долуш, шайн ц1ийнан 
гГуллакхе дика хьожуш ву ши ,к1ант, — олура цу шин- 
на юьртахь цхьаболчу (баккхийчу наха. Амма колхо- 
зерчу кегийчу не,хан цу шлнца к1езиг гергарло дара, ткъа 
xlapa шиъ шаьшшиъ цаьрца и гергарло лоьхуш а 
вацара. Пеметта х1оьттина ши доттаг1а шайн амалца 
дукха тера вара т1аьххьара шераш долчу баккхийчу 
нахах.

Мархин бутт т1екхаьчча, ,г1урбанан баттахь, я муьлх- 
хачу а п1ерасканан сарахьцкъа цхьам.мо, тГаккха вукхо 
рогг1ана чувалавора цу шиммо, шешан ц1ахь ч1ог1а ло­
руш волу воккха стаг Дабаз. Д абаз  ша дукха дешна 
вацахь а, цуьнан да тохара хьалха юьртан молла хилла 
а вара, цу rle  Д абаза  ша жима волуш мелла а хьуь- 
жарехь деша а дешнера: Дунт1ин, Бунт1ин берашна 
б1аьрг ца хуьлуьйту жайнеш а Д абаза  даьхнера, цу 
шиннан зударша схьадийцарехь, бер-кер цомгаш хилча

кхин лоьрашна т1едига а ца оыиура, п1ерасканан буса 
Дабазна -сагЬина х1ума а елчхьана, ткъа цамгар яхлахь 
цуьнга жайна а даккхийтичхьана.

— Ошшада биллах1, ;и ник1апанаш а йитина лелаш 
болчу кегийчу нахе яха ца яхийта, — олура Д а б а з а ,— 
шен йо1 и Дунт1ий, БушТий санна волчу к1анте яла 
яхийта ма мегар дара.

Стох-ка аьхка Дунт1ин к1ант цомгаш хилча, уггаре 
а дезачех ши тайпа жайнеш дехира Дабаза,  цо хьехка 
бес-бесара бехчалгаш а ягийна, к1ур а туьйхира к1ак- 
тана. Дела,хь а, делан кхел хилча ттайда бац, к1ентан 
хан кхаьч!на хиллера.

— Х1умма а дац, Дунт1а, — элира х1етахь тезетахь 
Дабаза, — дала хьуначулла шена дукхавезаш д1а!вигна 
иза, делан 'кхелана резахила ееза.

— Иштта яздина хилла-кх цунна, — аьлла, жоп де­
лира Дунт1ас, — доккха х1ума дацара иза-м, массо пай- 
хамарах а диона xlapa дуьне-м.

Ч1ог1а б1аьрг бузийтира Дунт1ас шех цу тезетахь. 
Велларг шен к1ант а воцуш санна, д1адерзийра цо и 
г1уллакх, хаза carla  а даьккхира, цхьаъ бен йоцу газа 
а йийна. Ша муха доттаг1 ву хаийтира Бунт1ас а. К1ан- 
тана каш доккхуш, уггар дукха аьхкинарг а иза аара, 
carla доккхуш, баккхийчу нахана юург хьалха хьуриг а 
иза вара. Доцца аьлча, вон-дика т1едеъча, даиманна а 
цхьаьна хуьлуш ши доттат! вара Дунт1ий, Бунт1ий. Ткъа 
Дабаз-м цу шиннан да ларалора. Цхьаъ ца хууш ца 
олура Дабаза:

— И дела ша воцчух кхералур вацара и ши к1ант, 
бакъо а яц цу шинна .кхеравала.

Лахарчу лаьмнийн басешкахь наг-наггахь к1айдар; 
бен гуш х1ума дацара.

Дукхе-дукха беркате еанчу б1аьстенца арена.н бел- 
хашна сихбелла кечам беш хьийзара колхозхой. Дун- 
т1ин, Бунт1ин башха уьйр а яцара цу, хьербевлча сан­
на, сиха хьийзачу нахаца. Цу шиннан тахана кхин г1ул- 
лакх дара: луларчу юьртара церан доттат1 Т1унт1а кха- 
на суьда хьалха х1уттуш ву, аьлла, хабар жхеттера: ши 
доттаг1 шайн кхозлаоТчу доттаг1чунна хиллачу бохамна 
орцахвала *ваха кечвеллера.

Дукха лекха а, дукха лоха а воцуш, юккъера дог1- 
маш долуш цхьабооса вара Дунт1ий, Бунт1ий, т1аьх- 
хьарниг хьалхарчул кхо шо воккха а воллушехь.

Шаьшшиннан «ницкъ ма-кхоччу духар а, мачаш а, куй- 
наш а цхьатернаш леладора цушиммо, ам-ма БунтГин 
мара, аьрзонан з1ок санна, 'боккха хиларой, Дунт1а мор- 
залгийн моьнаш долуш хиларай атта -къаставора и 
шиъ. Т1аьхьашха хьаьжча а хала дацара и шиъ къа- 
сто; Бунт1ас xlop  минутехь, маь1ан зурма санна, мара 
бекабора, ткъа Дунт1ин и г1иллакх къамелехь толкха 
хилар дара. Лам аз оьцуш а, деш а д1аяха, тажхо атга 
хилийта цу шимма дукха хьолахь калош лелайора, ткъа 
тахана санна, цхьанхьа :воьдуш хилча, калош чухула 
т1ерг1ан пазаташ а оохура. Дунт1ин зудчо ч1ог1а говза 
юцура т1ерг1ан пазаташ цу шинна. Амма Бунт1ин зуда а 
ца юьсура декхарийлахь: цо x lop  аьхка шинна а 
б1ег1аган куйнаш дора. Аьхке дикка йохъяллалц месал- 
,чу 1куйнех къаста лууш ца хуьлура и шиъ. Цундела та ­
хана а, дика сара тоьхна самса а даьхна, т1егехкина д а ­
ра 1аьржа месала куйнаш. ДунтГа, туьканна хехь хи- 
ларе терра, даиманна а шалго топ лелощ вара, цо иза 
тахна шеца новкъаяккха ц1ан а йина кечйинера. Бунт1а 
xLoKxy т1аьххьарчу хенахь балхахь -воцуш вара. Ламаза-  
на аьтту а болуш цхьа бег1ийла йолуш болх ца караба- 
ро дикка новкъарло йора цуьнан доьзална а.

ГГушлакха хан хиллера Дунт1ий, БунтЬий... кет1ара 
з1ар а диллина, ураме волуш.

— Би-би-бисмиллах1и-рохьманир-рохьим, цхьаццхьац- 
цхьана сохьтехь д1акхочур ву-кх ва,йша, ■— аьлла, хьал­
ха д1аволавелира Бунт1а.

— Д ала  мукъалахь алахьа, Бунт1а,— олуш, т1аьхьа- 
х1оьттира Дунт1а а.

Дехачу урамехула xlapa шиъ д1а;воьдуш, колхозан 
юьртбахаман г1ирсаш болчу керта юххе кхечира. Кер- 
тахь цхьацца г1уллакхаш деш хьийзаш кегий нах а ба­
ра, дехьо parly  ,к1елахь етташ ж1ов а хезара. Пхи-ялх 
йо1 кевнна уллохьа сеялкаш тоеш йоллура, и ерриг керт 
екош, йиш а лоькхуш. Мехкарша лоькхучу эшарна 
юкъахь шаьшшиннан ц1ераш йохуш санна хетаделлачу 
Дунт1ас, меллаша >кучан юх а лаьцна, сацийра Бун- 
т1а.

— Оцу адам-лилбазаша йохурш вайшиннан ц1ераш 
ю моьттуш ма ву со, — ладог1ий вайша» — элира цо, 
керта юххехьа а таь1аш.

Шерра .къаьсташ яра ч1ог1а самукъадаьлла мехкар­
ша лоькху забар-е йиш:

Бунт1а мел хаза ву 
Къийгаш д1акъехко,
Хорбазийн куьпахь 
Мун данна вог1а.
Дунт1а мел дика ву 
Шинарш д1ачехо,
Вайн ялтийн арахь,
ГГаж санна, латто...

— Хьай, гаураш ли-ли-л’ил1базащ я1, къе-къе-къе- 
матдийн-ахь оцу жоьжахатин аьргачу бГог1амашца 
йо-йо-<йотур йолуш х1 ум а наш ю хьуна уьш, — элира 
БунтТас, буйнаш а хьа!бдеш. ТТа'ккха и шиъ, тебба ура- 
ман дехьа arlop а ваьлла, д1аволавел:ира. Хетарехь, ген- 
нахь дуьйна a xlapa шиъ тергалвеш хилла мехкарий 
ц1еххьана qlorrla  бийлабелира.

— Ва Дунт1а, схьанехьа та1ахьа, xlapa Маржан 
яра-кх хьох б1аьрг тоха лууш, — аьлла, мохь туьйхира 
цхьана йо1а.

— БунтГа, ма дош дацара-,кх, хьо, бер санна, ловза 
ца вича, — элира вукхо. Амма ши доттал1 уккалш та1ий- 
на, шаьшшиниа х1умма а ца хезачуха сихха т1ехвелира. 
Шера хаьара царна, мехкарий шайх ца бешаш буьйлийла. 
Стохка гурахь къинхьегаман деношна дук'кха а рицкъа 
кхаьчначу Маржане ДунтТас яр-йитар хьахоро кегийр- 
хойн ч!ог1а самукъадаьккхинера, хГетахь дуьйна хьий- 
завора иза кегийчу наха:

— Бехк а бац къеначу 'берзан жимачу Iaxape безам 
бахарх, — олура цара. Дохковаьллера Дунт1а ша и 
хиндоцу захало х1етахь хьахорах.

Дехьо ваьлча, хьалха вистхилира Дунт1а:
— Го-(по-'гой хьуна, Дунт1а, и ко-ко-комсомолан 

хьаькам ву боху 1алавдин к!ант ю хьу-хьуна, со-со-соьга 
и забарш йойтург, ко-ко-кол1хозе вола 'б-б-'бохуш (вара 
иза соьга. А-а-ас м-муха бийр ба-'бара цигахь б-болх,— 
элира Бунт1ас, — хьу-хьуна ма-ма-ма хаъара, сох дика 
мо-могуш а вац. Х1етахь а-ас сайга бо-бо-болх 
балур бац аьлча,хьана, со хьчхьи-хьийзош ву-кх 
иза.

— Вайша вухавирзича, цуьнан дега къамел дийр ду 
вайша, — олуш, шен дотта»г1а парг1атвохура Бунт1ас,— 
цо иза саца ца вахь, ламаз т1ехь сардам а кхайкхор 
бу-кх вайша цунна.

— А-а-ас дешначу къор1анора ю хьу-хьуна уьш де- 
де-делак д!аевлла х1уманаш-м.— т1етадира Бунт1ас а.

'Малх делкъе баьллера, ши доттаг1а Т1унт1аг1еран 
эвла>н 'йисте кхаьчча. Лаьмнашкара охьадог1у жима хи 
эвлан йистехь .гола а тухуш юьрта кжкъехула охьадоь- 
душ дара. Бердан йисташца а, шерачу арахь а хьала- 
къедда йогХучу бащалахь наг-на1ггахь зезагаш а тора. 
Хаза яра б1аьстенан юьхьо кхелина аре. Бердашцарчу 
кондаршна т1ехь тайп-тайпана зшарш лоькхура олха- 
зарша.

— Кху меттехь к1еззиг са а даь1на, делкъа>н лама- 
заш а дина, вахча бакъахьа ду вайша,— элира Дунт1ас.

И шиъ ,хина йистте бай тГе охьах.иира, когара -калош 
д1а а яыхна, ламазаш эца а кечлуш.

— Т1унт1ин (берийн кара шай-кай яла а езар ю еай- 
ша, Бунт1а, къаьстина нахарташ юй хьоьгахь? — олуш, 
Ду<нт1ас шен киснара шеддаш дина йовлакх схьадаьк- 
кхира.

— Е-е-езар ю де-дера, Дунт1а, соь-соьгахь xlapa ши 
эппаза а ду, хьу-хьуна диц ца дел-деллехь, хьастаг1а 
вайша туьканахь ч1ер!ий оьцуш, су-суна iKxo-.kxo шай д а ­
ла дезаш а ви-висира-кх хьо, — аьлла, Бунт1ас гатанан 
бумаьштиг чуьра шен ши эппаза схьадаьккхина, буй- 
нахь хьакха а дина, юха чу диллира.

— Деллахьа ма дика болх 'бу-кх ахьа суна и да- 
гадаийтина, — олуш, Дунт1ас йовламха маьНера шед а 
баьстина, кхо шай д1акховдийра БунтГега, — нехан 
хьакъ дезаш вац хьуна со, сайн >са а кхеташ. Цхьацца 
эппаза лур ду вайша, Бунт1а, берийн кара.

— Х1окху чуьрчу зудчо ацу колхозан ке-кертахь 
xly ц1андеш к1езиг-дукха кхе-кхе-кхехьна хьаьжк1аш 
йоьхкина к1еззиг шайнаш я-я-*яра соьгахь, х1инца >х1орш 
а чекхйолуш лаьтта, — элира БунтГас а, — доь-доьг1- 
нарг дала схьа-схьалур ду-кх.

— Ларлуш хилийталахь и зуда, Бунт1а, той хьуна 
11унт1ина хилларг! Цо кхехьна и ,х1унан ялта бахьана 
долуш с у ь д е ' велла хьуна иза цу делан мостаг1аша. 
Ларлуш хила аьлла дикачу наха.

— Де-дера -хаац-кха суна-м, цхаъ ца ле-лелийча, сис- 
,кал а яалац-кх, — олуш, ламаз эца волавелира Бун- 
т1а.

Делкъан ламазаш а дина Дунт1ий, Бунтий Т1унт1а- 
rlabpra д1а!вахара. Генна дуьхьал ;веара цу шинна ке- 
т1арчу т1улгаш т1ехь хиъна 1еш хилла Т1унт1а. Т1ун- 
тГин коьртахь .холхазан куй бара. Цуьнан 1аьржа док-



кха мекх цхьа юьхьиг охьа а кхозуш, важа (Хьовз'ийна 
ирх хьоьжуш дара. Схьагарехь, кура кеп а яра цуьнан 
дерриг дег1аца.

—■ Дела ва шуьшиъ марша, — олуш, шинна а мара 
иккхира иза, — шуьшиъ ма дика веа! Могуш-парг1ат?..

— Дика 1еш ду, дала мукълахь, шу а деца, Т1унт1а, 
М10луш-парг1ат? Т/хан хьоме нус Лази х1ун деш ю? — 
аьлла, тГе-кере йира Дунт1ас а.

— Хьо ва-ваха, хир ю, гу^гу-гуттара кхунна дов а 
де-деш 1еш, ча санна, да-да-дар а елла, — аьлла, забар 
йира Бунт1ас а.

— Шуыний а ваха иза яцахьара со ван а ма ваца- 
ра. Хиндерг-м дела воцчунна хаац, — элира Т1унт1ас, 
хьалха дГа а волалуш,— вуьшта, хьалха дела, шозла- 
*г1а иза бахьана долуш волу-.кх шуна со юхана девнах, 
оцу защитнико дуьйцург бакъ делахь. Х1окху зудчо шя 
яха а яхана, д1ахьедина-кх цуьнга, шен ц1ийнда девнах 
валахь, кхерзина котамашший, оьрсийн сирла къаьр- 
къий ма-луъу лаьттарг хилар а, цхьа дика там ца беш 
ша 1ийр!иг цахилар а. Со к1елхьараваккха дош вукхо 
а делла-кх...

Цхьащцанхьа диттина аннаш а долуш, вукхазхьа се­
рий а дуцуш, кхозлаг1чу air lop д1атесна к1охцалш долу 
аьчга сара а болуш, йоманаш ехкича санна, >керт яра 
Т1унт1ин лохачу ц1еношна гонах. Тхов ах гериг тиллина 
бара, малхбалехьа arlop иттех шифер йиллинера, юк- 
къехь йисина меттиг силам тоьхначу кехатца къевлине- 
ра. Кораш а дацара цхьана кепехь. Урамехьара ши кор 
цхьа барам болуш дара, амма кертхьа дерш маьЬмаьЬ 
Iepa идийнчух тера дара, тиша а, ц1ена а, даккхий а, 
кегий а хиларна. Цуьнан бахаман гЬирсехь цхьаьнайо- 
г1уш коьчалш ян а яцара, дагадоуьйтура хьоьжучунна: 
«Саг1ина еллачу нахартех я кадетташ маь1-маьПера 
идийнчу rlnpcax тера ю-кх хьо г1ишло». Дан а дара иза 
иштта. Т1унт1ин ц1енош т1ехь к!езиг дара къинхьегаман 
шай делла зцна х1ума.

Кхо доттат1а, девзиг хьаькхна ц1анйинчу уьйт1а 
кхаьчча, г1овт1анаш а хезна араяьллачу Лазина, б1аьрг 
ма кхийтти, вевзира шен ц1ийнден ши доттагГа — Дун- 
т1ий, Бунт1ий.

— Марша а Д01г1ийла шу, хаза к1ант,— аьлла, хьал­
ха Бунт1ина, т1аккха ДунтГина мараиккхира Л>ази.

— Дела маршалла хуьлда, Лази, — элира Дун- 
т1 ас. — Т1аккха, Лази, муха 1еш ю хьо?

— йо-йо-йоха-м ца йоьхна хьо? — аьлла, т1етуьй- 
хира Бунт1ас а, — кха-кхана к1орни д1а а ди-ди-дигина 
юьсурий техьа хьо?

— Мичча (вигина а кхетий велира цара xlapa, —* 
элира Лазис, пхьарс санна, стомма шен ч1аба белшна 
т1ехьа а кхуосуш, — оо1 йоьлххушехь-м дин шуна кхо 
иза. Ма кхехьахьа, ма идаехьа и пачхьалкхан х1уьмал- 
гаш а, ма кхехьахьа и айхьа къа ца хьегна ялтийн буьр- 
тигаш а ас боххушехь ца 1ий-кх xlapa и ца дича. Аш- 
шиммо дечу ламазора, ша-й д1а а делла эцна тоьхна 
цхьа хьостам ма бац ,кху лапгI апаш т1ехь.

— Дукха шаръелла хьо, зуда, — элира Т1унт1ас, — 
катоьхна яьккхинар.г бен берзан а яц. Иштта ца йича 
хилацций гГишлой, бахам-м. Кхин х1ун хьо ден ц1ера 
г1аланаш яхьаш еанера суна.

— Ас ден ц1ера-м хГунда яхьара хьуна г1аланаш,— 
олуш, Лази, арахьара не1 а йиллина, юьстах сецира,— 
чудовлал, к1ант, — кхана хуур ду-кх; ас-м дукха бех'и- 
ра кхуьнга вайшим'мо а, наха санна, болх а бича, хьа- 
нал къа а хьегча, вайша а дийр дара-кх тешам боллуш 
ц1енош а, оьшург a. Xlapa ца 1ий-,кх цхьа доьхнарг ца 
дича.

— Зуда? — мохь туьйхира ТГунт1ас, — хьайн г1ул- 
лакх доцург а ца дуьйцуш, сихха котам лаца, и ахь боху 
белхаш бича-м, хьаха хир яцара, иштта ши доттаг.1а 
веъча ен котам хьовха, кЬорни а хир.

Лази котам лаца яхара хьеший чубевлира. Чохь бо­
лу г1ирс дукха хьалдолчух тера бацахь а, гуш дара, 
чохь г1уллакхаш дийраш ц1ано езачу зудчун куьйгаш 
хилла хилар.

Щеххьана уьйт1ахь когийн дур хезира. Воккханиг 
хьалха а волуш, деана чуделира пхи бер.

■— Ойт, йора берзалой я1, схьадуьйла, схьадуьйла,— 
олуш, Дунт1ас киснара йовлакх хьаладаьккхира.

— Д1а-дГа-д1аэцал ахча, — >аьлла, Бунт1ас шинга 
цхьацца эппаза делира. Вукху кхаанга Дунт1ас а 
делира цхьацца эппаза. Бераш цу сохьта аралил- 
хира.

— Ма дукха а ду-кх хьан xlapa бераш! — элира 
Дунт1ас Т1унт1ега.

— Дала х1аллакйойла иза. Со ш©га д1ахьаьжча а

бер до-кха оцу зудчо, ца торуш санна, — элира Т1ун* 
т1 ас.

— Ша-ша-шайн рищкъа луур дара ца-ца-цара-м, — 
т1етуьйхира БунтТас, — бер бе-|беркат ду, аьлла дикачу 
наха.

Лазис шен котам а кечъеш, доттаг1аща шайн къаме- 
лаш а деш, ехха хан елира. Шайн юьртахь 'мел дерг 
Т1унт1ас дийцира, шайн цигахь дерг ДунтГассий, Бун- 
т1аюсий а дийцира. Буьйсанаш х1ивца а г1еххьа шийла 
хуьлу дела, дехьарчу чохь пеш а латийна, кхехкийнера 
Лазис котам. Бода булуш арахь г1еххьа шелъеллера, 
амма хьешийн ц1 а чохь хаза йовха яра.

Суьйранна п.хьор диъна бевллачул т1аьхьа, Лазис 
Бунг1иний, Дунт1иний маьнгеш т1ехь меттанаш тодира.

— Дукха ч1ог!а саму,къадели-.кх сан, — элира Т1ун- 
т1ас, — тахана шуьшиъ веана. ХГинца охьадуьйшур ду 
вай, цкъа ламазаш а дина.

:Ц1енкъа тесначу истанга т1ехь хевшина Iapa уьш, 
ламазаш  дина бевлча.

— До-до-до1а дехьа, Дунт1а, — элира Бунт1ас, — 
охьадуьйшур вай.

— Ч1еран кийрахь ваьллинчу Юнус-пайхамаран 
дуьхьа, — аьлла, волавелира ДушТа, — хьайн йоза ду- 
хуш дацахь, б1е эзар, ткъа эзар, виъ эзар пайхамаран 
дуьхьа жоп ло ахь, х1ай сийлахь дела, тхан до1анна. 
Ахь кхоьллинчу х1уманах, хьо цхьаъ водург, тхо кхоь- 
руш х1ума а дащара-юх, везахинверг, делахь а хьуна 
гГуллакх а деш, ц1ахь хуьлийла ла^аранкх хьан гГийла- 
чу лешна.

— А-а-а,мин, яаллах1, амин, — олура сих-сиха 
Б'унт1ас а. Дехха до1а дира доттаг1аша, мханалерчу ден- 
на делера къинхетам боьхуш.

— Цхьана а хГуманах кхеравала. мегар дац, Т1ун- 
т1а, — бохура Дунт1ас, — Делан кхел йоцуш xly- 
ма хир дац, вешан рицкъа долччу ца кхаьчча девр 
дац вай.

— А-а-а'с дешна,чу къо-(къор1анора 'кхералур вацара 
со 0-0-0|цу стигла цхьа моччахал а х1оттийна, лаьттах 
важа моччахал а хГоттийна чуг1ерташ саьрмик хилча 
т1-т1-т1аккха а, — элира БунтТас, — шек д1а ма ваьл- 
лахь, — ТГу-Т1у-Т1унт1а.

— Вер вац, ас дешначу къор1анора со-м, — т1е- 
туьйхира Т1унт1ас, — цара т1ерга ирх вахийтарх-м.



Go-м хьаха вац сайл майра къонах хилча, xlapa душ е 
даа безам болуш а. Суна х1ун йийр яра цара?

— Э-э, — дозалла дира Дунт1ас а, — кхералур ва- 
цара хьаха-кх цхьана а саьрмиках а-м. Хийла хьаха 
ни'свелла со буьйсанан к1оргехь хьуьнах берзалойн ар- 
данга юкъа. Черчашна талла мел лелла со! ТГехь дела 
а волуш кхера ца вала-м хала хьаха дацара.

— LIIy-м «майра к1ентий хьаха дара, — аьлла, чуели- 
ра, дехьа чохь, кхара дуьйцург а хезаш, пхьег1аш юьлуш 
хилла Лази, — охьадийша вай? Д1а!вало, стаг, де,хьа 
чу охьабийшийта хГорш. Кхана хуур вайна суьдехь, хьо 
мел майра ву а.

ТГунт1а хьалаг1аьттира.
— Марша а дуьйшийла, марша хьала а г1овттий- 

ла, — элира цо, шен мекхан хьалайирзина юьхьиг а 
хьовзош. — Х1ума хир дац, дала, цадинарг. Иуьхкаш 
санна долчу хГокху берашна сискал ца яийча-х цаеолу- 
рий со. Ас еанчу шина- кхаа галино къи-х ца йиний и 
колхоз.

— Колхоз къий-м ца йина ,хир ю, делахь а хьалдо- 
луш-м ахь вай а ца дина хьуна, — элира Лазис, — хьу­
на хан тохахь бераш кха'ба дезарг со ю-кх.

— Ту-ту-тухур яц, Лази, ту-ту-тухур яц, дала мукъ- 
лахь, — бохура Бунт1ас, — йоха ма йоха хьо. Де-дехьа 
rlyo; д1а-д1адийша. Кха-кхана гур вайна.

ТГунт1ий, Лазий дехьачу д1адахара. Дунт1ий, Бун 
т1ий охьавижира.

— Зайл д1атесча хГун дара техьа вайша, Бунт1а?— 
хаьттира Дунт1ас,—вуьжгуш не1 къовла аьлла ду бах-кх 
ж(айнахь а.

— Aa-a-apaiXbapa зайл Лазис д1а-д1а-д1атосург хир 
бу, ,кху не1аран зайл д1а-д1а-д1атаса бакъахьа а ма-ма 
ца хета суна-м. Х1у<н хаьа Ла-Лазин Гуьйранна -кху-кху- 
чохь г1у-г1уллак1Х хуьлий а,— олуш, Бунт1ас юрг1а т1ео- 
зийра. Цкъа-шозза ч1оггГа мара а -бекийна, цунна наб 
1кхийтира. Дунт1а вехха Гийра Бунт1ас дечу ixapo наб 
кхета ца вуьтуш, меттахь д1аса'керчаш. П аьххьара  а 
наб кхийтира цунна.

Сатоссушехь гГаьттинчу Лазис кораш-не1арш а д1а- 
диллира, ц1ена х1а>ваъ чудаийта. Хьеша« ц1а чохь хье- 
ший, дехьарчу чохь ТТунтЬтй, бераш набарх довлаза 
1охкуш дара.

Лази котамаш арахеца йоьдуш, цхьа доккха сира 
ЦИЦИ1Г иккхира цунна хьалхахула.

— Дела ма даха хьо деха, — элира цо ша-шега, — 
ма дуьхьал дели-кх хьо са а хил ал е, дика ду-кх хьо 
1аьржа мукъана а доцуш. Вон ду боху хьуна, цициго 
некъ хадийча.

Корех а, не1арех а чукхетачу шийлачу х1о>но сама- 
ваьккхира Бунт1а. Б1аьргаш а биллина Гуьллучу цо 
цхьацца ойланаш йора. Массо пенах а, корех а б1аьрг 
биттинчул т1аьхьа, ,не1арехьа хьаьжира иза. Т1унт1ина 
бала хиллачу шина галина т1ехь >б1аьрг а сецна, г1ийла 
хьоьжуш 1ечу цуьнан дег1е ц1еххьана, вагийча санна, зуз 
деара: шина гали юккъехула схьа а къедаш, ц1енкъахь 
наг-наггахь меллаша сетта а сетташ, 1уьллуш текхарган 
цГога гира цунна. Бунт1ас б1аьргаш чу буйнаш хьовзий- 
ра боккъалла а ша сема хиларх теша ца лууш. Амма 
иза бакъ дара. Хорша еъча санна, 1вего волийра иза. 
Хьаьжа юккъехула болу сийна пха, п1ел1Г санна, стам а 
белла т1ехиънера. Иштта ша холчу х1оьттича даиманна 
бекош хилла болчу мере куьг дехьира цо, амма текхарг 
меттаххьарна кхера а еелла, боккхачу дагахьбалламца 
сецира иза, г1овг1а да йоккхуш. Х1инца х1окху инзаре- 
чу меттехь, шеца Дунт1а а сема хилча г1оле хеташ, иза 
меллаша вистхил'ира:

— Ду-Ду-Дунт1а, Ду-Дунт1а, самаваьллахь си-сих~ 
ха. — Дунт1ас |б1аьргаш биллира.

— Хьо самачваьлла, Бунт1а?
— Меллиша, ме-меллиша, да^а-дакъазаеаккхарг,  

мо-мохь ма хье-хьекхахьа. Кху чохь-м текхарг бай, — 
элира кхин а меллиша Бунт1ас. Цу чохь хьеръевлла 
берзалой ю аьллехь а, .кхин цецвер вацара Дунт1а.

•— Хьо тиларчу-х ца еаханий техьа, Бунт1а, ошшаду 
дешахьа, — элира до.

— Хьан о-о-ошшоди, ца ошшоди-м хаац су-су-сунаг 
со ти-ти-тиларчу дера вахана хьуна, хьан когашкарчу 
ши-шина галина юккъехь те-те-текхарг бацахь.

Дунт1ас шен кагех меллиша |Юр:г1а хьарчийра, шийла 
хьацар туьйхира цуьнан дегГах. «Ла1илах1а-иллаллах1 
анта-супахьаники-инни-кунта-мина-заламин», аьлла, айт 
дийшира цо, ша холчу хГоьттича даиманна а доыиуш 
хилла долу.

>— Ц1е-д1е-ц1ейожа хьо 'белхан, хТинца хГун дан де­
деза, ДунтГа? — г1елонца хоьттура Бунт1ас.

— Боккха буй текхарг, Бунт1а? —< хаьттира Дун- 
т1ас а.

— А-а-ас дешначу къо-къо-'къор1анора бу-кх кхе- 
кхес а яьлла-м!

— Эйт, велла вала со дела1, х1инда х1ун дан де­
за?!. Хьо волчуьра д1а х1ума тоха аьтту болуш хир да* 
ра цунна, Бунт1а, — олуш, Дунт1ас шен «когаш мере 
кхаччалц хьалауьйзира.

iMapa беко дагахь Бунт1ас юха а куьг «мере де- 
хьира.

— Собар, Бунт1а, мара ма бекабелахь, — элира 
Дунт1ас. — Дехьа чу Т1унт1ига хаийта деза xlapa г1ул-
лакх.

1— Т1у-Т1у-Т1унт1а, — аьлла, гЬийлла в иста или р а 
Бунт1а, — <наынаь-наь1арехьа г1ортахьа.

— Шуьшиъ сама ца .ваьлла моьттуш ма Iapa со-м,— 
аьлла, меттахъхьайра дехьа чохь ТГунт1а, — т1аккхаг 
буьйса муха яьккхи аш? Гуьйре дика хуьлда, берза~ 
люй, — олуш, не1аре х1оьттира иза.

— Ма-ма, схьа ма г1ерталахь. Хьан бе-бе-берзалой 
ца берзалой-м хаац, кху чохь текхарг бу хьуна.

— Ой, и бохург х1ун ду, лаьхьа бу бах аш?— аьлла, 
вагийча санна, вухаиккхира Т1унт1а а.

— Ш  е ма яхалахь, Т1унт1а, ц1е яккха магош дац 
цуьнан. — Дунт1а маьнгин г1овланехьа а гулвелла к1е- 
гар хиира. — Оцу арара бел хГума а эций, бел ахь иза, 
Т1унтЬа, д1о галешна юккъехь /бу хьуна иза.

Т1унт1а, оцу минотехь араиккхина, лом а дахьаш чу- 
веара. Цхьа ког хьала а айбина меллаша галешкахьа 
б1аьрг .кхарстийра цо. Шина галина юккъехула сетта а 
сетташ схьакъедачу ц1скганах б1аьрг кхетча, иза дог вон 
хилла макхвелира.,

— Кхузара тоха аьтту боцуш ду> Дунт1а, — аьлла, 
кхин а юханехьа веллра ТГунт1а, — ас лом корехула 
хьоьга ло хьуна, хьо хьажалахь хьайга х1ун дало.

Т1унт1егаран лом корехула схьа а эцна, Дунт1а чу- 
хула-юхучу бедаршца к1егара хиира, т1аккха цхьа ког 
маьнгин гГевл'Ина т1е а буьллуш, важ а стоьла т1е а 
буьллуш, ,хьалавелира. Ц1оганах б1аьрг кхетташехь, иза 
верриг а лехира. Буйнара лом дегош тховх детталора.

— Да-дакъаза ма вала хьо дела1, ма-ма ч1-ч1ог1а 
дегадо-кх ахь и лом, тховх ма-ма деттахьа иза.

— Ac xlapa нийса цунна т1е ца тохахь, х1ун дийр

ду вай? — элира Дунт1ас, — Бунт!а, топ тоха езара вай 
цунна.

Шена т1еххула кхозу топ йицъеллера Бунт1ина а.
— Т1у-Т1у-Т1унт1а, топ тохахьа, то>п, — мохь туьй­

хира х1инца дерриг а со'бар кхачийнчу Бунт1ас.
— Х1ай зуда, мича яха хьо, дена наь1алт сеттарг, 

лаьхьа бу кху чохь, топ мича ехьина ахь? — аьлла, 
мохь туьйхира Т1унт1 ас, кергахь цхьацца гГуллакхаш деш 
йоллучу Лазига, берриг а бехк цуьнан болуш санна.

— Лаьхьа 'бу боху, лаьхьа, вай дела, — аьлла, мохь 
хьаькхна араиккхира х1инцца самаваьлла воккхах волу 
к1ант.

— Ма,ма, мама,— «бохуш, доьлхуш маьхьарий хьекха 
дуьйладелира важа кегий бераш. Шийлачу маьхьарца 
MOirla бира цара не1арехьа.

— .Маьхьарий ма .хьекха, шу дин чу дена 'наьГалт 
сеттарш, — бохуш, шен оыг1азалла берашна т1е яхий- 
тина, цхьацца т1ам а лоьцуш аракхийсира цо уьш.

— Х1ай стаг, хьо хьера-х ца ваьллий, х1ун хилла 
шуна? — аьлла, еана «неГаре х1оьттира Лази.

— Лаьха бу чохь, ца бах хьоьга, топ мичхьа ю? — 
т1ечевхира Т1унт1а.

— Ой, б1арз-м ца велла хьо, д1о хьан метта т!ехху- 
ла ца кхозу топ! — олуш, сени чу ел-ира Лази а, ,г1еххьа 
дог ibo'h а .хуьлуш. Лази ша оса л чех яцахь а, лаьхьа бо- 
хург цхьа дегаза хетара цунна а- — Мичхьа бу иза?

— Сехьа ма г!ерталахь, Лази, къахка!белла а иза 
гучуьра (балахь къаьхьа де ду xlapa, — элира стоьла 
•буьххьехь вегош лаьттачу Дунт1ас. Цуьнан чухула юху- 
чу хечин хуьнжар -гоьллец кхозуш дара.

— «Ший а юьхьиг а йолуьйтуш то-тотохалахь. Т1у- 
Т1у-Т1унт1а, — элира пенах д1алетта воллучу Бунт1ас, 
топ яхьаш схьавеанчу Т1унт1ига.

— Ас дешначу къорГанора, ший юьхьиг йолуьйтуш 
тоьхча -а, сан кхетар-м яц; куьйгаш дегадо сан, ахь 
тохахьа xlapa, Бунт1а.

— Со-со дала кхоьлличхьана тоь-тоь-тоьпан лаг 
оьзна дат хьуна ас- ТГунтГа, — олуш, мере !куыг дехьи- 
ра Бунт1ас, — х1окху Д унт! иг а лохьа то-то-топ.

— Собар, Бунт1а, битахьа и мара, давелла бисарг, 
т1етохахьа, Т1унт1а, — аьлла, оихвелира Дунт1а а.

Уьйт1ахь берашка шийла маьхьарий оьхура. Т1ун- 
т1ас топ корехула Дунт1ига д1акховдийра.

— Собарделахь, ЛунтГа, сени чуьра дика тухур к> 
ас топ, — аьлла, коре тасавелира Дунт1а, — Бунт1а хьо 
меттах ма ваьллахь, иза меттахболий хьожуш, тергалбе- 
лахь, — цкъа мхоссавелла ДунтГа корал ара тасавели­
ра. Коран зайл тосучу ч1агарх тасаделла хуьнжар а 
хаьдда, хеча голашка охьа а йоьдуш, охьакхоссавеллачу 
Дунт1ас катоьхна барч а л аьц н а , ,хеча хьалаозийра, т1ак- 
кха иза, ша жоьжахати чуьра араиккхича санна хеташ, 
цхьана куьйга шарбал а лаьцна, Т1унт1ина т1ехьаьдира. 
Мукъадолчу куьйга, ша муха оьцу а ца .хууш, катоьхна, 
Т1унт1егара топ схьа а эцна, иза сени чу иккхира. Цхьа­
на буйнахь шарбал а йолуш, вукху буйна топ а лаьцна, 
Гуьрг дайна дахка санна, г1аддайна хьийзачу Дунт1ин 
къаьрзинчу бГаьргашка хьаьжча, ела.ялаза на Гаелира 
Лази.

— Дера хьо йоьлучохь а ма ду хьуна xlapa, — 
элира цо, цхьа гамонца Лазига а хьаьжна.

— Ой, кхин елха<\ ца езий со, к1ант, — элира Л а ­
зис, шен елар сацо а гТерташ.

— Еза дера-кх елха-м. Иза, гучуьра а баьлла, чохь 
бисахь, х1ун ,дийр ду ахь, х1окху ц1енойх ц1е ца тасахь. 
Кху чу йижа яьхьар ярий хьо? — олуш, Дунт1а кот ой- 
буш, меллаша сени чу велира. Не1арехьа г1орта дегаза 
хеташ, генара хьаьжча, текхарг гуш бацара. И ак к х а  
юха ара а ваьлла из корехьа г1оьртира. Шарбалан 
барч къевллина буьйнахь бара, амма тоьпаца г 1уллакх 
к1езиг дара цуьнан. Къорзачу истанга т1ехь кхозучу 
шен тоьпах б1аьрг кхийтира Дунт1ин, корах чухьаьжча.

— Бунт1а, ва Бунт1а, хьуна юххехь кхозу хьуна сан 
топ; шайт1анан нанна йожийча а, харц хир йснцуш а ю 
льуна иза. Сени чуьра д1а гуш бац текхарг, т1етохал 
ахь хьо волччуьра д1а, — элира цо. Бунт1а, да вийнчу 
мостаг1чуьнга санна, хьаьжира пенах кхозучу тоьпе-.

— Ас де-де-дешначу къор1анора ма тоха Бу-Бу-Бун- 
т1ас-м. Хьо вацар!а саьрмиках а кхе-кхералур вацара 
со, бо-бохуш?— аьлла, иза стоьла т1е ког а тухуш, ко­
рах араиккхира, корта тоьхна, суьрташ чохь долу гур 
охьа а божош. Текхарг ша бисира чохь. Цкъа не1аре, 
т1аккха коре лелхаш, боьхна хьийзачу доттаг1ашна дог 
даьтт1а Лази вон йистхилира:

— Деллахьа, ма нах дац-кх шу, х1ун хилла шуна цу 
беса? Цо шаьш даарна кхоьру шу?! Схьалол и тот 
соьга.

— Д1а-д1а-д1алол ахь, Дунт1а, топ Ла-Лазига, 
хьол-м иза тоьлар ю хьуна, — элира БунтТас.

— Иза-м хьол а, аса дешначу къор1анора, тоьлар ю, 
топ схьаэца а да ваьхьачу, — олуш Дунт1ас Лазига д1а- 
кховдийра топ.

— Неяхийталахь, зуда, озий и лаг а кагдеш, — 
элира Т1унт1ас а. — Пайхамарора, яд шуна иза-м кхе- 
ралур йолуш. Хьайтал аоюлий хьуна.

— Д1авалахьа кхузара, вала а, ма къо*нахий а ду,— 
аьллачу Лазис чу патарма .мукъне а биллиний теша ,кха- 
ра, аьлла шекьяьлла, топ т1ехьара 1ад д1а а озийна сат- 
тийра. Тоьпа чохь цхьа а патарма бацара.

— Лаг ца кагдахь, кхин дан х1ума-м дац кхунах, 
xlapa-x юьзна а яц. Эхь дац аш лелориг, х1ун хилла 
шуна цу беса, текхарг бен буй иза? — элира цо х1инца 
баккъал оьг1аз а яхана. — Х1ей, шарбалан барч лаьц­
на лаьттарг, мичхьа ду хьан патармаш? — Дунт1а, ша 
лаьцначу шарбале а хьаьжна, юха а корехьа таь1ира. 
Цхьа г1ийла хьаьжира иза пенах кхозучу шен тоьпе а, 
маьнгин г1евланга,хь кхозуш йисинчу шен т1ехулаюхучу 
хечига а.

Дехьарчу ц1а чу иккхинчу Т1унт1ас, Лазига ши па­
тарма д1акховдийра. Лази, ший а патарма чубиллина 
топ а юьйлина, меллаша текхарг бол чу ц1а чу елира.

— Tie ма г1ерта, зуда, т1е ма г1ерта, .хьо йолччуьра 
д1атоха, — бахара Т1унт1ас, ша чоха а те1аш.

Лази леррина галешна юккъе хьаьжира. Дахдинна 
|ц1ога д1а а дахийтина дижна Гуьллуш 1уьйранна кхуь- 
нан некъ хадийна цициг дара.

— Х1ан, д1аэда топ, — элира цо галешкахьа ког а 
боккхуш, — xlapa такхарг-м ас куьйга а лоцур бу шу­
на. — Цо меллаша схьаэцна д1акховдийра деха цГога 
долу доккха сира цициг.

Кхо доттаг1а вовшашка вист а ца хуьлуш, 1адийча 
санна, висира. Вовшийн б1аьра хьажа лаацара царна. 
«Текхарго» дохийнера дерриге а къонахалла а, гергар- 
ло а.

— Делла довла шу майра къонахой, — элира Л а ­
зис, — ма саьрмик тарбеллера шуна «кху цицигах.

Лазига цхьа дош а ца олуш, к1ентий г1ийлла чубев- 
лира. Дунт1а цхьа гама д1ахьаьжира шина гали юккъе.

— Адамашна дагадог1у х1ума а дуй иза! — элира 
цо БунтГина 1оттар еш, шен т1ехула юх-у хеча т1еюха а

волалуш. — Текхарг бу, текхарг бу... Ма ч!ог1а децваьл- 
ла а хилла... Хьуний бен дагадог1у х1ума а дуй иза?..

— Це-це-цец-м со а ваьлла хир ва-вара, — элира 
Бунт1ас, шен хеча схьа а оьцуш, — ахь кхеравелла 
тхевнах г1ортийнчу лоьмо даьккхина а ду доикха 1уь- 
1уь-1уьрг-м. Ду-ду-дукха кхеравелла, хе-хе-хечин хуьн- 
жар и хадийра ахьа-м.

—Ас минот яьллехь топ тухура-кх цунна, — олуш, 
галешка хьаьжира Т1унт1а, хаьн т1е куьйгаш а гГортий- 
на, — г1уллакх доцуш цициг а дейтина, къа латадой- 
турнкх аша соьга.

— Кхерам бацара-кх ахь и къа латадарна, — аьлла 
Лази, доьлхуш маьхьарий хьоькху арара бераш теда 
яхара. Вехха 1ийра кхо доттаг1 вовшашка вист ца хуь­
луш. Цул т1аьхьа масех сахьт даьлча суьде д1а- 
боьлхуш а къамел ца тасалора цер.ан. Сахуьллушехь 
дуьйна ца товш деанера де. Суьдехь т1аьххьара дош 
олуш боберах тера вара Т1унт1а. Колхозан д1аден кеч- 
дина xly лечкъорна, шена шо хан кхайкхийча, ша во* 
цург массо а хьерваьлла моьттура цунна. Шен мекхаи 
хьалахьаьвзина юьхьиг охьанехьа саттийра цо, мили- 
ционеро ша зала чуьра аравюккхуш. ToHaix olapr  тоьхча, 
гуш Дунт1ий, Бунт1ий а -вацара. И шиъ генна юьстах 
лаьтташ вара.

— Ахь лелочух ге-те-герз хир дац, Дунт1а, — боху- 
ра Бунт1ас, — хьо а хьаха веза хьайн ша-ша-шалго топ 
охьа а йиллина, колхозе балха ваха.

— Ахь лелориг а дац хьуна чекх-м дер, — элира, 
цуьнга д1а а ца хьожуш, Дунт1ас а, — кхин ялтийн ке- 
-наш кхехьахь, ,хьан зуда д1аядо а яц йоккха юкъ. Т1ак- 
iKxa мацалла вала деза хьан. Цул тоьла хьуна, хьо а 
колхозе балха -вахча.

Ши доттаг1а ч1ог1а реза вацара вовшашна. И шиъ 
Лазин 1одика ян а дицделла, ша-ша волуш, цхьацца 
«овкъахула юьртах велира.

Дабаза хестийна доттаг1алла х1инца доьхначух тера 
дара.

